
1

Қазақстан Республикасы Білім және ғылым министрлігі
Ы.Алтынсарин атындағы Ұлттық білім академиясы

Қазақ тілді емес мектептерде тілдерді дамыта оқыту әдістері

Әдістемелік құрал

Астана
2013



2

Ы. Алтынсарин атындағы Ұлттық білім академиясы Ғылыми Ғылыми
кеңесімен баспаға ұсынылды (2013 жылғы 19 тамыздағы № 4 хаттама).

Қазақ тілді емес мектептерде тілдерді дамыта оқыту әдістері. Әдістемелік
құрал. – Астана: Ы. Алтынсарин атындағы Ұлттық білім академиясы, 2013. – 86 б.

Ұсынылып отырған әдістемелік құрал оқыту өзге тілде жүргізілетін жалпы
білім беретін орта мектептерде мемлекеттік тіл – қазақ тілін дамыта оқыту
мәселелерін жетілдіру мақсатын көздейді.

Әдістемелік құрал жалпы білім беретін орта мектептердің қазақ тілі пәні
мұғалімдеріне, жоғары оқу орындарындағы филология факультеті студенттеріне
әдістемелік көмек ретінде ұсынылады.

© Ы.Алтынсарин атындағы Ұлттық
білім академиясы, 2013



3

Кіріспе

Қазақ тiлi – кемел тiл. Тiлдiң кемелдiгiн көрсететiн негiзгi белгiлердiң барлығы
да қазақ тiлiнiң құрылым жүйесiнен толық табылады .

Тіл мәртебесінің ішіндегі ең маңыздысы – мемлекеттік тіл. Мемлекеттік тіл –
елдің барлық аумағында және түрлі өмір салаларында қолданылуы баршаға
міндетті болып табылатын, ресми жағдайы мемлекеттік дәрежеде белгіленген,
белгілі бір мемлекеттің әлеуметтік-коммуникативтік жүйесінің негізгі компоненті
[1]. Тәуелсіз Қазақ елінің қазіргі уақыттағы экономикалық даму деңгейі мен
әлеуметтік жағдайы, шетелдермен халықаралық байланысының нығаюы, әлемдік
қауымдастықтағы беделінің артуы біліктілік деңгейі әлемдік стандарттарға сәйкес
келетін, бәсекеге қабілетті тұлға даярлаудың қажеттігін туғызып отыр. Еліміздің
кез келген азаматы өз елі мен жерінің тарихын, мәдениетін, мемлекеттік тілді
толық білуі, меңгеруі қажет деп танылады. Адамдардың бәсекеге қабілеттілігінің
негізгі көрсеткіштерінің бірі олардың мемлекеттік тілді толық меңгеру екені
даусыз.

Қазақ тiлi – өзiндік сөздiк қоры мол жинақталған тiл. Қазақ тiлiнiң мемлекеттiк
тiл деген жоғары мәртебесі оның кемелденуіне мүмкiндiктер аша түсері сөзсіз.

Қазақ тiлi – құрылымы мен жүйесi дамыған‚ сөз байлығы аса мол‚ ұлттық тiл
деңгейiне көтерiлген қазақ халқының ұлттық тiлi‚ Қазақстан Республикасының
мемлекеттiк тiлi. Республикада мемлекеттiк тiл ретiнде қазақ тiлiне
конституциялық мәртебе берiлiп отыр. Әлемдік тәжірибеде тілге мемлекеттік
мәртебе екі жағдайда беріледі: бірі – тілдің қоғамдық қызметі шектеулі болғанда,
оның мәселесін шешіп, дамыту үшін мемлекеттік қамқорлыққа алу мақсатында, ал
екіншісі басым тілдің артықшылығын сақтау үшін беріледі.

Мемлекеттік тіліміз – Қазақ тілін өз мәртебесіне сай қоғам өмірінің күллі
салаларына енгізу, қолданыс аясын кеңейту бүгінгі күннің өзекті де келелі
мәселесі. Тіл білу, тіл меңгеру дегенге белгілі бір тілдің грамматикасы мен сөздік
қорын игеруді ғана жатқызу жеткіліксіз. Өйткені сол сөз, сөйлемдердің немесе
грамматикалық құрылыстың сөйлеу жағдаятының қай түріне орай қолдана білуді
анық түсінігі болуы қажет.

Еліміз егемендік алғаннан бері қазақ тілін оқыту, оның әдістемесін жетілдіру
мәселесі күн тәртібінен түспей келеді. Еліміздің осындай мақсат-ұстанымдарына
қарай «Тiлдердi қолдану мен дамытудың 2011-2020 жылдарға арналған
мемлекеттiк бағдарламасы» қабылданды. Мемлекеттік бағдарламаның басты
мақсаты – Қазақстанда тұратын барлық этностардың тілін сақтай отырып, ұлт
бірлігін нығайтудың маңызды факторы ретінде саналатын мемлекеттік тілді
балабақша, мектеп, жоғары оқу орындарында, мемлекеттік қызмет пен қоғамдық-
саяси, әлеуметтік кәсіпкерлік саласында батыл қолданысқа енгізіп,
қазақстандықтардың өмірлік қажеттілігіне айналдыру. Осы құжатта

«Бағдарламаның бірінші бағытын іске асыру арқылы Қазақстанның барша
азаматтарының мемлекеттік тілді меңгеру жүйесін құру жөніндегі жұмыстарды
ұйымдастыру көзделеді. Бұл жүйенің өзегінде үшқұрамды негіз бар - мемлекеттік
тілді оқыту әдіснамасын жетілдіру, оқытудың инфрақұрылымын кеңейту және
мемлекеттік тілді меңгеру процесін ынталандыру. Аталған тәсіл бірінші бағыттың
үш міндетін айқындайды» делінген [2].

Сондай-ақ Қазақстан Республикасында білім беруді дамытудың
2011-2020 жылдарға арналған мемлекеттік бағдарламасында да қазақ тілінің
дамуына ерекше мән берілген. Осы бағдарламада «Қазіргі уақытта Қазақстанда
мемлекеттік тілдің дамуына зор көңіл бөлінуде. Орталық және жергілікті
атқарушы органдарда, республика өңірлеріндегі жоғары оқу орындары жанынан
қазақ тілін оқыту орталықтары құрылды, міндетті оқыту курстары енгізілді, қазақ
тілінде іс жүргізу, негізгі және орта жалпы білім беретін мектептерде мемлекеттік
тілді деңгейлеп оқыту енгізілді» деп, атқарылған істердің ауқымы мол екенін
көрсеткен [3]. Яғни, алда атқаратын жұмыстар осы істердің заңды жалғасы болып,
одан да көп мәселелерді жетілдіру қажет деп түсінгеніміз абзал.

Бірақ қазақ тілінің бүгінгі жағдайы әлі де болса тіл үйрету мәселесіне жаңаша
көзқарастың қажет екенін аңғартады. Қазақ тілін мектепте, жоғары оқу
орындарында оқыту жеткіліксіз болғандықтан еліміздің әрбір облыс
орталықтарында, қала берді аудандарында Тіл үйрету орталықтары жұмыс жасап
жатыр. Мемлекеттік қызметкерлерге қазақ тілін тегін үйрету мәселесінің де қолға
алынғанына да бірнеше жылдың жүзі болып қалды. Дегенмен, нәтиже әлі де
қоғамымыз күткендей болмай отырған жағдайымыз бар. Осы тұрғыдан алғанда біз
мемлекеттік тілді қалай оқытып жүрміз деген заңды сұрақ туындайды. Соңғы
кездері қазақ тілін оқыту мәселесіне қатысты ғылыми әдебиеттерде, бұқаралық
ақпарат құралдарында «қазақ тілін екінші тіл ретінде оқыту», «қазақ тілін шет тілі
ретінде оқыту» және «қазақ тілін мемлекеттік тіл ретінде оқыту» деген мәселелер
көтеріліп жүр. Қазақ тілін ана тілі ретінде оқытуды  жетілдіруді де естен
шығармағанымыз жөн. Өйткені бұл өте маңызды да күрделі мәселелердің бірі.
Жалпы қазақ тілін оқыту әдістемесі жайлы сөз болғанда әуелі осы тұрғыда
қарастырған дұрыс деп ойлаймыз. Ал мемлекеттік тіл ретінде үйрету, оны
оқытудың мақсат-мүддесін айқындау әдістемелік құрал тақырыбына сәйкес
пайымдалып отыр.

1 Оқыту қазақ тілінде емес мектептерде қазақ тілін дамыта оқытудың
әдістемелік негіздері

Қазақ тілін оқыту әдістемесі ғылым болып бірден қалыптасқан жоқ. Оның да
өзінің тарихи даму жолдары бар. Қазақ халқының тарихында баланы ана тілінде
оқыту және оқыту әдісіне көңіл бөлу ұлы ағартушы Ы. Алтынсариннен басталды
десек, бүгінгі деңгейге жету жолында басқа да бірқатар ғалымдар бұған елеулі
үлес қосты. Ұлы ұстаз қазақ балаларына ана тілін оқытудың жолын, принциптерін,
қағидасын, маңызын, жолдарын көрсетіп, әдістеме ғылымының негізін салды,
артына мол қалдырды.

Халқымыздың біртуар ұлдарының бірі, ағартушы-ұстаз А. Байтұрсынов –қазақ
тілін оқыту әдістемесінің іргетасын қалаушы. Ол – қазақ тілін дыбысқа бөліп
оқыту арқылы сауаттандыру әдісінің негізін салды. Бұл салада бірнеше
әдістемелік мақалалар жазып, соның негізінде 1920 жылы Қазанда «Баяншы»
деген атпен әдістемелік кітапша шығарды. Мұнда автор мұғалімдерге «Әліппені»
пайдаланудың, сауат ашу әдістерінің жол-жобасын көрсетіп берді. Сөйтіп ғұлама
ғалым өзінің алдына жүйелі бағдарлама қойып, бұларды біртіндеп шешуге кірісті.
Ол алдымен қазақша сауат аштыруды көздеп «Оқу құралды» жазды, онан соң
қазақ тілінің ғылыми грамматикасы «Тіл құралын» ұсынды, тілді дұрыс жұмсай
білу тәртібін көздеп «Тіл жұмсарын», төртінші – сауат аштыру, тілді оқытудың
әдістемесін жасауды алып, «Баяншыны» жазды.

«Тіл құралы» – қазақ мәдениетінде бұрын болмаған соны құбылыс. Оның
қазақ жұртшылығы үшін мүлде тың дүние екендігін оқулықтың кіріспесінде автор
арнайы атап өтеді. Ол осы оқулықты қазақ грамматикасына қатысты
категориялардың әрқайсысына тұңғыш қазақша терминдерді ұсынады. Күні
бүгінге дейін қолданып жүрген «зат есім, сан есім, етістік, есімдік, одағай, үстеу,
шылау, бастауыш, баяндауыш» деген т.б. сан алуан лингвистикалық ғылыми
терминдердің барлығы А. Байтұрсыновтікі. Оқулықтың тағы бір құндылығы қазақ
тілінің грамматикалық басты салалары – фонетика – дыбыс туралы ғылым,
морфология – сөз құрамын зерттеу, ал синтаксис сөйлем құрылысын зерттеу т. б.
деп саралап тұңғыш тыңнан ғылыми жол салуында болып отыр.

А. Байтұрсынов – қазақ тілінен оқулық, бағдарлама жазып, қазақ тілін оқыту
әдістемесінің дамуына зор үлес қосқан белгілі ғалым, оныңеңбектеріқазақ тілі
әдістемесін дамытудағы зор маңызы.

Басқа ұлт өкілдеріне арналып жазылған алғашқы оқулықтың авторы, оқу-
ағарту, тіл мен әдебиет, білім салаларында құнарлы еңбек еткен талантты
әдіскерлердің бірі – Телжан Шонанов. Т.Шонанов – қазақ тілін оқыту
әдістемесінде тіл білімін зерттеуші ғалым, әдіскер, тарихшы, аудармашы, педагог
ретінде көрнекті орынға ие. Оның жазған кітаптары мен оқулықтары, әр салада
жазылған 100-ден астам ғылыми еңбектерінде мектептегі білім жүйесі, әдістеме,

тіл мәселелері қаралады. 1933 жылы ғалымның қазақ тілін орыс мектептерінде
оқытуға байланысты «Учебник казахского языка для русской школы» деп
аталатын оқулығы жарық көріп, кейін бұл оқулық күн талабына сай бес рет қайта
басылып шықты [4].

Қазақ тілі әдістемесінің алғашқы негізін салушылардың бірі – Ғали Бегалиев
болды. 1940 жылы «Бастауыш мектептерде қазақ тілінің методикасы» деген еңбегі
баспадан шықты.

1920-1930 жылдар арасында қазақ өнері мен білімінің негізін салған абзал
азаматтардың бірі – Құдайберген Қуанұлы Жұбанов еді. Ол – қазақ тіл білімінің
негізін қалаған көрнекті ғалым, тұңғыш филолог, профессор. Қ.Жұбановтың
еңбектеріне 1966 жылға дейін тыйым салынып келді. Тек қана 1966 жылы «Қазақ
тіліндегі зерттеулер» деген еңбегі жарық көрді.

Қазақ тілін оқыту әдістемесі саласына айрықша көп еңбек сіңірген көрнекті
ғалым – Шамғали Харесұлы Сарыбаев. Ол қазақ тілін орыс мектептерінде оқыту
мәселесін 1933 жылдан бастап арнайы қарастыра бастады. Ш.Сарыбаев бірнеше
жылдық зерттеу жұмысының нәтижесінде «Орыс мектебінде қазақ тілін оқыту
тәжірибесінен» /1941/ атты еңбегін жазып [5], натуралды, сұрақ-жауап әдісін
қолданып, тіл үйретудің тиімділігінтәжірибе жүзінде дәлелдей отырып, 1943
жылы «Методика преподавания казахского языка в русской школе» атты
тақырыпта кандидаттық диссертация қорғайды [6]. Ш.Сарыбаев қазақ тілін басқа
ұлтқа оқыту әдістемесі бойынша тұңғыш ғылым кандидаты болды. Ғалым орыс
мектебінде қазақ тілін оқытудың ғылыми негізін салумен қатар, осы еңбегі
арқылы оқытудың тәжірибесіне де көңіл бөлді. өз еңбегінде ғалым тілші сан әдісті
қолданып, оқу материалдарын оқушының сапалы, жүйелі, тиянақты түрде
меңгеруіне жол ашты.

Қазақ әдістемесі мәселелерін зерттеп, ғылыми еңбек жазған тілші-ғалым
Сейіл Жиенбаев орыс мектептерінде қазақ тілін оқыту мәселелеріне, әсіресе тіл
дамыту, арнайы тақырыппен жұмыс істеу, сабақ беру әдісі, сөйлеуге үйрету, кітап
оқу, жазу жұмыстары туралы мағлұматтар береді. С.Жиенбаев бірнеше оқулықтар
мен әдістемелік кітаптардың авторы.

1930 жылдары оқулықтармен қатар қазақ тілін басқа ұлтқа оқытуға арналған
бағдарламалар да шығарылды. Ол жөнінде әдіскер-ғалым К.Жақсылықова
нақтылы дерек береді: «Выявлено, что первые программы и разработки уроков по
казахскому языку были составлены в 1930 годы видными учеными-языковедами
С.Аманжоловым, Ш.Сарыбаевым, Т.Шонановым, и многими другими». Қазақ
тілін оқыту әдістемесінің мәселелеріне қатысты ғылыми мақалалар да жазыла
бастады. Бұл ретте де алғаш ой-пікір білдірген ғалымдар – Ш.Сарыбаев,
С.Жиенбаев.

Сонымен, ХІХ ғасырдың екінші жартысында педагогикалық ой-пікірлерді
дамытқан қазақ халқының ғұлама ғалымдары Ш.Уәлиханов, А.Құнанбаев,

Ы.Алтынсарин, Ш.Құдайбердиев бастаған ағартушылық кызметті ХХ ғасырдың
басында жалғастырған ғалымдар М.Жұмабаев, А.Байтұрсынов, Ж.Аймауытов,
М.Дулатов, Т.Шонанов болды.

Қазақ тілін ұлт мектептерінде оқыту, жалпы басқа ұлт өкілдеріне қазақ тілін
үйрету мәселесі ХХ ғасырдың 30 жылдарында қолға алынып, түрлі оқулықтар, оқу
құралдары, бағдарламалар шығарыла бастады. Осы жылдары қазақ тіл
ғылымының белгілі әдіскер ғалымдары Т.Шонанов, Ш.Сарыбаев, С.Жиенбеав т.б.
ғалымдардың оқулықтары, әдістемелік еңбектері жарық көрді. Қазақ тілін орыс
мектептерінде оқыту әдістемесінің қалыптасуына әсерін тигізген алғашқы тілші-
ғалымдардың бірі – М.С.Лапатухин. Ғалымның көптеген жылдардағы жүргізген
зерттеу еңбегінің нәтижесі 1940 жылы шыққан «Очерки по методике казахского
языка в русской школе» деген еңбегінде жарық көрді [7]. Бұл еңбек орыс
мектептеріндегі қазақ тілінің ролі, қазақ тілі сабағына қойылатын талаптар,
сабақтың құрылысы, орфоэпияға, ауызша сөйлеуге, жазуға үйрету, лексика және
грамматика, қазақ тілінен сыныптан тыс жұмыстар т.с.с. бөлімдерді қамтиды.
М.С.Лапатухинның еңбегі орыс мектептерінде қазақ тілін оқыту әдістемесінің
тұңғыш үлгісі.

1987 жылы Республикада қазақ тілін оқытуды жақсарту туралы үкімет
қаулысы қабылданып, 1990 жылы қазақ тілі мемлекеттік тіл дәрежесін алғаннан
кейін қазақ тілін оқытуға көзқарас өзгере бастады. Қазақ тілін үйренуге көңіл
бөлініп, бұл мәселенің зерттелуі, бағдарламалар, оқулықтар, оқу құралдарын жазу
қолға алынды. Оқу орындарының барлығында қазақ тілін оқыту мәселесі де қолға
алынды. Қазақ тілін екінші тіл ретінде оқытуға арналған оқулықтарды, оқу
құралдарын, тілашарлар мен сөздіктерді, бағдарламалар шығару сексенінші
жылдардың аяғынан бастап қоғамдық саяси сипатқа ие болды. Қазақ тілін
дамытуға үлкен бағыт-бағдар жасалып, жұмыстар жүргізіле бастады.

Сонымен қатар қазақ тілін өзге ұлт дәрісханаларында оқытуға арналған
бірнеше бағдарламалар жарияланды. Бағдарламалардың алдыңғы қатарында
тұрған 1987 жылы профессор Н.Оралбаеваның авторлығымен шыққан «Қазақ
тіліні үйрену курсының программасы» болып табылады [8]. Н.Оралбаева жасаған
қазақ тілін үйретуге арналған алғашқы бағдарламаны Қазақстан білім беру
министрлігі құптап бекітті. Осы бағдарламаның негізінде 1996 жылы «Ана тілі»
баспасынан «Орыс тіліндегі мектептерде қазақ тілін оқыту әдістемесі» атты
оқулық жарық көрді [9]. Бұл жоғары оқу орындарындағы студенттерден басқа
ұлтқа қазақ тілін оқытатын, әдістемелік жағынан жетілген мамандар дайындауға
арналған алғашқы ғылыми оқулық. Оқулық 1992 жылы жарық көрген
Н.Оралбаева, К.Жақсылықова құрастырған оқу орыс тілінде жүргізілетін
мектептерде қазақ тілін оқыту бағдарламасы бойынша жазылған. Оқулықта қазақ
тілін орыс мектептерінде оқытудың лингвистикалық, психологиялық,
дидактикалық негіздері, тарихи дамуы қарастырылған. Қазақ тілі әдістемесі пәні,

оның міндеттері, мақсаттары, қазақ тілін басқа ұлттарға оқыту әдістері, сабақтың
құрылысы мен түрлері жүйелі, анық, нақты түрде берілген. Сонымен қатар мұнда
тілдік материалды ғылыми принцип негізінде таңдау және сұрыптауда: 1)
сөздердің қолдану жиілігі; 2) сөздердің жеңіл-қиындығы; 3) сөздердің синонимдік
қасиеті; 4) сөздердің тақырып қажеттігіне сәйкестігі: 5) екі тілге ортақ сөздерді
санатқа кіргізбеу; 6) сөздердің сөзжасамдық қабілеті; 7) сөздің тілдің дыбыстық
ерекшелігін қамтуы; 8) сөздің оқушының психологиялық ерекшелігіне сәйкестігі;
9) сөздің оқулықта қайталану жиілігі қасиеттеріне ерекше көңіл бөлінуі қажет.

Қазақ тілін оқыту әдістемесі бойынша практикалық және лабораториялық
сабақтарды жүйелі топтастырудың алғашқы баспалдағы ретінде Т.Әбдікәрімова,
Т.Әбдіғалиева, К.Шаймерденовалардың авторлығымен шыққан «Қазақ тілін оқыту
әдістемесі» атты еңбегін атауға болады [10].

Практикалық және лабораториялық жұмыстар, сабақты ұйымдастырудың
үлгілері, диктант пен жаттығу жұмыстары, оқушылардың білімін есептеу ғылыми-
практикалық жағынан жан-жақты талданып көрсетілген еңбек оқытушыларға
әдістемелік жағынан көмек беретін тұшымды жұмыс болып табылады.

Қазақстан көп ұлтты мемлекет болғандықтан, осында қалыптасқан тілдік
ортаға байланысты тілді үйренушілердің өзі – бастауыш топ, жалғастырушы топ
болып бірнеше топқа бөлінеді. Қазіргі кезде жиі қолданыста жүрген
оқулықтардың ішінде осы топтарға пайдаланып жүрген оқудық – Ш.Бектұров пен
А.Бектұрованың «Қазақ тілі» оқулығы [11]. 1998 жылы Т.Аяпованың «Қазақ тілі»
деп аталатын үш кітаптан тұратын кешенді оқулығы шықты. Автордың пікірі
бойынша бойынша оқулық АҚШ-та басылған «70 қадам арқылы қазақ тілін
үйреніңіз» атты оқулықтың жалғасы болып саналады. Кешенді оқулықтың
мақсаты – «бүкіләлемдік ең актуальды және ұтымды оқыту әдістерін қолдана
отырып, оқушы білімін тереңдетуге көмектесу және сөйлеуге үйрету» [12].

Сонымен, өз алдына дербес ғылым болып табылатын қазақ тілін оқыту
әдістемесі – педагогика ғылымының бір саласы. Өйткені оның өзіндік зерттейтін
нысаны, мазмұны, зерттеу әдістері мен тәсілдері бар.

Қазақ тілін оқыту әдістемесінің зерттейтіні оның оқыту жолдары мен
жағдайлары туралы заңдылықтар. Бұл заңдылықтар педагогика, психо-логия және
лингвистика ғылымдарының негізінде жинақталған практикалық тәжірибе мен
бұрыннан қалыптасқан теориялық қағидалардан, тұжырымдардан шығарылады.
Егер нақтылап айтсақ, оқыту әдістемесі мына мәселелерді зерттейді: 1)
мақсаттары (не үшін оқыту керек?); 2) мазмұны (нені оқыту керек?); 3)
ұйымдастырылуы (қалай оқыту керек?); 4) құралдары (ненің көмегімен оқыту
керек?); 5) оқыту кезінде оқушылардың білімді меңгеру деңгейі, ақыл-ойының
дамуы мен тәрбиеленуі арасындағы ұштастық мәселелері.

Қазақ тілін оқыту әдістемесінің зерттейтін басты нысаны оқушыларға тілді
меңгерту болғандықтан, ол ең алдымен тіл біліміне арқа сүйейді. Өйткені

мектепте қазақ тілі пәнінен өтілетін материал тіл білімі ғылымының негізінде
белгіленеді. Яғни қазақ тілі пәнінің мектепте оқытылуы мазмұнын анықтау
әдістемесінің міндеті болса, бұл міндетті шешуде ол тіл білімінің мағлұматтарына
сүйенеді. Атап айтқанда, фонетиканы оқыту әдістемесі, лексиканы оқыту
әдістемесі т.с.с. аталудың өзі тікелей қазақ тіл білімі салаларының атаулары екені
өз-өзінен түсінікті. Сондай-ақ, мысалы, фонетикалық, морфологиялық,
синтаксистік талдаулар - әдістемелік тәсілдер, ал бұл атаулардың өздері және
мазмұны тіл біліміне тән. Ендеше қазақ тілін оқыту әдістемесі өзінің бұдан
былайғы даму барысында тек педагогикалық қана емес, белгілі дәрежеде тіл
білімдік ғылым болып та қалыптасуда. Мысалы, тіл білімінен берілетін
фонетикалық мағлұматтар дыбыстарды дұрыс айту, жазу, дұрыс сөйлеу, мәнерлеп
оқуға, емлеге үйрету сияқты әдістемелік мәселелермен тығыз байланысты іске
асырылады.

Ендеше, әдістемелік негізде мектеп грамматикасы мен ғылыми грамматика
бір-бірімен тығыз байланысты, тіпті біртұтас деуге де болады. Мектепте қазақ
тілін оқыту барысында ұрпақ тәрбиелеу проблемаларын талдап-шешуге қатысады,
қазақ тілі сабақтарында берілетін тәрбиенің жолдарын (бұл тәрбиеге мазмұны
сәйкес материалды, мысалдарды сұрыптау, көркем шығарма материалын
пайдалану т.б.) тіл құралдары арқылы іске асыруды жан-жақты қарастырады.
Сонымен қатар мұғалім өзінің әрбір оқушысын, оның психикасын, материалды
қабылдау және есінде сақтау дағдыларының дәрежесін білуге жағдай жасайды,
оқушыларды жүйелі зерттейтін әдістермен қаруландырады Оқушының
психологиясын білмей тұрып, қазақ тілі әдістемесі ұсынған әдістер мен тәсілдерді
тиімді пайдалану мүмкін емес. Бұл әдістер мен тәсілдер оқушылардың жеке
басының ерекшеліктерін, ойлау қабілетінің даму процесін, жалпы жетілуін есепке
алмайынша, мақсатқа жете алмайды.

Қазақ тілін оқытудың барысында мұғалім оқытудың формалары мен
мазмұнын, міндеттерін шешуде, әдістемені анықтауда дидактикалық
принциптерді басшылыққа алады. «Принцип» – латын сөзі «основа
первоначально-руководящая идея...» қазақшасы – «оқытуда басшылыққа алатын
идея, қағида». Қазақ тілін оқытудың барлық деңгейлерінде бағдар беретін негізгі
жұмыс бағыты осы.

Дидактикалық принципті алғашқы зерттегендер: чехтың ұлы педагогы
Я.А.Коменскийден басталса, орыстың ұлы педагогы К.Д.Ушинский, қазақ
халқында Ы.Алтынсарин құнды пікір айтты. Оқытудың бағытын, принциптерін
зерттеуде педагог ғалымдарымыз көп еңбек сіңірді. Мысалы, Н.А.Сарокин оқыту
принциптерінің 8 түрін тұжырымдап көрсетсе, М.А.Данилов
/«Дидактика средней школы»/ 1975 ж. кітабында дидактикалық принциптің 7
түріне түсінік береді. Т.А.Ильина «Педагогика» кітабында оқытудың 7 түрлі

принциптеріне анықтама береді. Ал Ю.К.Бабанский /Педагогика, І977 ж./ оқыту
принциптерінің 13 түріне тоқталады.

Қазақ балаларын оқытуда Ы.Алтынсарин мұғалімдерге өте жоғары талап қоя
білген: «...әрбір затты ықыласпен, қарапайым тілмен түсіндіру, өз оқулығында /
«Қырғыз хрестоматиясы»/ тақырыптарға сәйкес суреттеу, сурет арқылы беру
сияқты, көркем жазуды, әріптердің формасын дұрыс түсінуге, дағдыландыруды
үйрету ...шәкірттердің барлық сезім мүшелерінің – көз, қол, есту қабілетін, тілді,
зейінді дағдыландыру, баланың барлық қабілеттерін жаттықтыру арқылы және
оған өз бетімен жұмыс істеу керек», – дейді. Ы.Алтынсарин оқыту принциптеріне:
түсініктілік принципі, көрнекілік принципі, жаттығу принципі, өз бетінше оқыту,
саналылық принципін ұсынған.

Оқыту әдістемесі - педагогиканың күрделі саласының бірі - дидактика
тарауында қаралады. Дидактика /оқыту теориясы/ гректің didaktikos - оқытамын
деген сөзінен шыққан. Дидактиканың негізгі проблемалары оку үдерісінің
зандылықтарын, принциптерін және оқытудың тиімді әдістемелерін көрсетеді.
Мысалы, ресейлік ғалымдар И.Я.Лернер, М.Н.Скатин оқыту әдісінің бес түрін
көрсетеді:

 түсіндіру-көрнекілік немесе ақпараттық-рецептивтік;
 репродуктивтік;
 проблемалық баяндау;
 ішінара-ізденістік немесе эвристикалық;
 зерттеушілік – деп оқытудың бес түрлі әдісіне тоқталса [13], Г.А.Ильина

«Педагогика» атты еңбегінде оқыту әдістемесінің 4 түрге бөлген. Ал академик
Ю.К. Бабанский де осындай оқыту әдістерінің түрлеріне тоқталып, оны
оқытушының шығармашылық еңбегінің нәтижесі деп көрсетеді.

Ә.Исабаевтың «Қазақ тілін оқытудың дидактикалық негіздері» деген 1993
жылғы еңбегінде қазақ тілінен білім беру әдістерін: практикалық жақтан үйрету
әдістері, теориялық жақтан үйрету әдістері және теориялық-практикалық үйрету
әдістері деп жіктеп, оларды ішінара бірнеше әдістерге топтастырады.

Оқытудың теориясын зерттеген ғалымдар ғылыми еңбектерінде оқыту
әдістерінің анықтамасын былай берген. И.Д.Зверев: «Оқыту әдістері дегеніміз -
мұғалім мен оқушылардың өзара әрекетінің барысында білім алу жолдары», - десе,
Ю.К.Бабанский: «Оқыту әдістері дегеніміз - мұғалім мен оқушылардың өзара
әрекетінің негізінде білім, тәрбие және таным процесін жетілдіру», - дейді.
Д.Әлімжанов, Ы.Маманов өз еңбектерінде: «...Қазақ тілін оқыту әдістемесі - қазақ
тілін оқытудағы мұғалімдердің озық тәжірибелерінің қорытындыларына
негізделген оқыту әдістерінің жиынтығы туралы ғылыми пән», - деген.

Профессор Ә.Исабаев: «Қазақ тілінен білім беру әдістері сан алуан. Осы
әдістерді әдістемеде жіктеп көрсетудің мәні зор. Жіктеп көрсетуде, біріншіден,

оқушыға берілетін білімнің сапасы артады, екіншіден, оқушымен жүргізілетін
жұмыстың дәлдігі нығаяды, үшіншіден, мұғалімнің атқаратын жұмысы
жеңілдейді... Оқушылар тілді практикалық-теориялық және теориялық-
практикалық жағынан меңгереді. Қазақ тілінен білім беру әдістерін топтастыру
әдістемесінің соңғы жетістіктеріне негізделеді», - дейді.

Нұржанова Ж. өзінің «Қазақ тілін тиімді оқыту жолдары» атты әдістемелік
құралында оқыту әдістерін бес түрге жіктейді:

 түсіндіру әдісі – бұл әдіске ауызша баяндау - түсіндіру, әңгіме, сұрақ-жауап,
дәріс түрлері жатады.

 кітаппен жұмыс істеу әдісі – мұғалімнің түсіндіргенін кітаптан қарау -
анықтама, түсініктер, жоспар, конспект, тезис, газет, журнал, сөздік, т.б.
жұмыстар.

 көрнекілік әдіс – экскурсия, таблица, сурет, схема, карточка пайдалану т.б.
 техникалық құралмен жұмыс істеу әдісінің бірі - демонстрациялық әдіс –

экран бейнесі арқылы диафильм, кино, фрагмент, т.б, техникалық құралмен
жұмыс істеу.

 жаттығу әдісі – ауызша, жазбаша және суретпен жұмыс, тақтамен жұмыс, өз
бетінше жұмыс, қайталау, пысықтау кезінде ұлттық ойын элеметтерін пайдалану
жұмысы.

Мектепте оқылатын қазақ тiлi тек тiл туралы бiлiм беретiн арнайы оқу пәнi
ғана емес, ол басқа пәндердi үйрену, меңгеру құралын қалыптастыратын
жалпыпәндiк маңызға да ие. Сондықтан қазақ тiлiн оқытудың коммуникативтiк
бағытын күшейту арқылы ғана оның мектептiк бiлiм жүйесiндегi әлеуетi арта
түспек.

Елімізде мемлекеттік тілді үйрету мәселелері әр қырынан зерттелді. Мысалы:
Ә.Жүнісбек: «Қазақ тілі дыбыстарын үйрету әдістемесі», «Қазақ тілін модельдеу
арқылы үйрету әдістемесі»; Ф.Оразбаева «Тілді үйретудің коммуникативтік
әдістемесі»; Н.Құрман «Қазақ тілін оқытуда теориялық ойлауды дамыту
технологиясы», «Қазақ тілін үйретудің интерактивтік технологиясы», «Қазақ тілін
үйретудің интенсивтік технологиясы», «Қазақ тілін этнолинвомәдени жүйе
негізінде оқыту», «Қазақ тілін үйретудің ақпараттық технологиясы»;
Н.Оразақынова «Тілді оқытудың сатылай комплексті талдау технологиясы»;
С.Рахметова, Т.Әбдікәрімова, Ә.Жұмабаева «Бастауышта мәтінді меңгерту
арқылы тіл дамыту әдістемесі»; Г.Қосымова, А.Қыдыршаев «Қазақ шешендігін
үйрету әдістемесі»; Ж.Сүлейменова «Қазақ тілін оқытудың белсенді әдістер
жүйесі» т.б.

Қазақ тілін оқыту әдістемесі туралы сөз болғанда бұл проблеманың ішінен
басқа ұлт өкілдеріне қазақ тілін оқыту мәселесін жеке бөліп қарастырмаса
болмайды. Өйткені, қазіргі таңдағы көп жұмыс істеліп, жан жақты қарастырылып

отырған проблема – орыс аудиториясында қазақ тілін оқыту проблемасы.
Сонымен қатар, бұл мәселе тілдік коммуникацияның тікелей зерттеу объектісі
бола келіп, қазіргі кезеңде өзекті мәселе болып отырған қазақша сөйлеуге
үйретудің тиімді жолдарын табуға көмектеседі.

Бүгін біздің алдымызда тұрған мақсат - өзге тілді аудиторияны қазақ тіліне
үйрету ғана емес, сонымен қатар алдымызда отырған шәкірттердің туған елінің
қасиетін сезініп, оның алдындағы ұлт жауапкершілігін ұғынып, ол үшін басын
бәйгеге тігер тәуекелге баруы болып саналады. Сол сияқты, барлық халықтармен
рухани және материалдық тығыз байланыста болуы, өзі өсіп- өнген аймаққа деген
сүйіспеншілігі патриотизмнің қайнар көзі.

Қазақ тілді емес аудиторияға мемлекеттік тілді үйрету мәселесімен айналысып
жүрген ұстаздар, тілшілер, ғалымдар көптеп саналады. Олардың әрқайсысы
әртүрлі мәселелерді қарастыра келіп, қазақ тілін оқыту саласының дамып,
жетілуіне үлес қосуда. Бұл еңбектердің авторлары Ш.Х.Сарыбаев, И.В.Маманов,
Ғ.Бегалиев, С.Жиенбаев, Т.Аяпова, Ш.Бектуров, К.Сариева, А.Жүнісбеков,
Ф.Р.Ахметжанова, М.Жанпейісова, Ф.Оразбаева, Қ.Бітібаева т.б.

Пәннiң коммуникативтiк бағытын арттыру тiлдiң қарым-қатынастық
аспектiлерi мен қызметтерiн мынадай жүйеде беруге негiзделедi: әлеуметтiк
(оқушы әлеуметтенедi); танымдық (оқушы тiл арқылы дүниенi таниды);
ақпараттық (түрлi мағлұматтарды қабылдап, түсiнедi); қоғамдық (ұжымдық
күрделi әрекеттердi орындауға үйренедi); эмоционалдық (оқушы өз сезiмiн, көңiл-
күйiн бөлiседi). Мiне, бұлардың барлығы қазақ тiлiнiң жаңа бағытының бiлiм
берудiң жаңа парадигмасымен толық сәйкестенетiнiн көрсетедi. Өйткенi
мәдениеттi қатынас жасау, өзгелермен тiл табысу - әрбiр адамның күнделiктi өмiр
тәжiрибесiнде бетпе-бет кездесiп отыратын және оның iшкi рухани әлемiне,
тапқырлығы мен ақыл-ойына байланысты жүзеге асатын тiршiлiк мұқтаждығы.

Қазақ тілінің басты компоненті«қызмет тәсілі»болып саналатын пәндерге
жатады. Бұл дегеніміз қазақ тілін оқытудағы басты мақсат ғылыми білім беру
емес, оқушылардың қазақ тілі құралдарын іс жүзінде қолдана алу дағдысы мен
білігін қалыптастыру. Бұдан қазақ тілін үйретудегі басым тапсырмаларды анықтау
керектігі айқындалады. Олар мақсатқа жетуге бағытталған қызмет тәсілінің үлгісі,
дағды мен білік қалыптастыру алгоритмі, репродуктивті және продуктивті
жаттығу,материал түрлерімен қамтамасыз ету.

Тілді оқытудың ұтымды әдістерін іздестіру ғылымда қатысым әдісін алға
шығарды. «Коммуникация» сөзінің негізгі мазмұны жалпы қарым-қатынас,
араласу, хабарласу, байланыс деген сияқты мағыналарды білдіре келіп,
адамдардың тіл арқылы сөйлесу процесін, тілдесу ерекшеліктерін, тілдің
әлеуметтік мәні мен қоғамдық қызметін, адамдар арасындағы қарым-қатынасты,
өзара түсінушілікті көрсетеді.

Сонымен, «коммуникация» - қарым-қатынас, өзара байланыс деген ұғымды
білдіреді. Тілді үйретуге қатысты әдісті сөз еткенде, арнайы қарастырған тілші-
әдіскер – Е.И. Пассов. Ол қатысымдық әдісті сөз етпестен бұрын, жалпы оқыту
әдісіне тән бірнеше белгілерді бөліп шығарды.

Мұндай белгілер мыналар:
 әрбір оқыту әдісі белгілі бір мақсатқа жетудің құралы болып табылады.

Қатысымдық әдістің негізгі мақсаты – сөйлеу әрекетінің түрлерін (айтылым,
жазылым, тыңдалым, оқылым, тілдесім) меңгерте білу;

 әдіс оқыту процесіндегі тактиканы емес, стратегияны анықтайды, сондықтан
да ол (әдіс) оқытудың шартына тәуелді болмайды;

 оқыту әдісінің аумағы өте кең, сондықтан сөйлеу әрекетінің қай түрінде
болсын оқытудың барлық жақтары қамтылады;

 әдісте барлық қағидалардың басын біріктіретін ең басты, негізгі идея
болады. Басты идея методологиялық рөл атқара келіп, әдістің жүзеге асуы үшін
барлық мәселелердің басын біріктіреді [14].

Сөз болып отырған әдіске қатысты негізгі идея, басты өзек – қатысым болып
табылады. Қазақ тіл білімінде қатысымдық әдістің негізін қалаған профессор Ф.
Оразбаева берген анықтамаға жүгінсек, «Қатысымдық әдіс дегеніміз – оқушы мен
оқытушының тікелей қарым-қатынасы арқылы жүзеге асатын; белгілі бір тілде
сөйлеу мәнерін қалыптастыратын, тілдік қатынас пен қағидалардың жүйесінен
тұратын; тіл үйретудің тиімді жолдарын тоғыстыра келіп, тілді қарым-қатынас
құралы ретінде іс жүзінде асыратын әдістің түрі» [15].

Қазақ тілі оқушының қатысымдық біліктілігін дамытумен қатар, олардың
қиялын, есте сақтауын жетілдіруге мүмкіндік береді, өзіндік оқу іс-әрекетін, өз
бетімен білім алу және оны іске асыру дағдыларын қалыптастырады. Ф.Оразбаева
басқа ұлт өкілдеріне қазақ тілін оқыту барысында қолданылатын қатысымдық
әдісті өзіндік принциптер арқылы ажыратады. Олар:

 тіке байланыс;
 адамның жеке қабілетін ескеру;
 сөйлесуге үйретуде жүргізілетін жұмыстардың түрлерін айқындау;
 сатылап даму,
 динамикалық өзгеру;
 өзектілік.
Қатысымдық технология, негізінен: а) оқу материалын меңгеруге

бағытталады; ә) оқушы тұлғасына бағытталады; б) оқытушы мен оқушының
ынтымақтастығына бағытталады, сол арқылы оқу мақсаты жүзеге асырылады.
Қатысымдық әдістің пайдаланудың тиімді жолы – оның тіке байланысқа
негізделіп, адаммен – адамның тікелей қарым-қатынасы арқылы тілді үйретуді
жүзеге асыруында. Тілді оқытуда үйренуші мен үйретушінің арасында бір-бірімен

көзбе-көз кездесу, ауызба-ауыз тілдесу, яғни, тікелей қатынас болмаса, сөйлесім
әрекеті де іске аспайды. Тілді үйретуге байланысты қандайбағыт-бағдарды таңдап
алу керек, оған қатысты орындалатын жұмыстармен тапсырмалар қандай, оны іске
асыруда бұл жұмыс түрлерінің алатын орны мен қызметі қандай дегенді анықтап
белгілемей, алға қойған мақсатқа жету мүмкін емес.

Қазақ тiлi жас буынның өзiндiк ойлауын, жан дүниесiн, дүниенi қабылдауын,
оның дiлiн қалыптастырады. Бұл орайда Е.Д.Божовичтың «Магистральная
направленность обучения русскому языку с 1 класса до выпускного – не
грамматическая, а речевая» деген пiкiрі де осы жаңарудың басты бағытын, жалпы
тiлдiк бiлiмдi оқушының сөйлеу әрекетiне түпкi нәтиже ретiнде бағыттай
оқытудың негiзгi тенденциясын айқындайды [16].

Осыған байланысты шұғыл түрде жүзеге асырылуы тиiс аса маңызды мәселе –
оқу жүйесiнде баланың өмiрлiк мүддесiне сай, соны қанағаттандыратындай
мотивациялық технологияларды қалыптастырудың жаңа жүйесiн анықтау
мәселесi туындайды. Бұл әлемдiк озық тәжiрибеде дәлелденгендей пәндiк-бiлiмдiк
парадигманы тiлге деген сүйiспеншiлiк парадигмасымен алмастыру арқылы
шешiледi. Әлемдiк тәжiрибеде ХХ ғасырдың орта шенiнен басталған жаңа
тенденция – ана тiлi сабақтарында оқушылардың өз ойын, өз пiкiрiн еркiн айтуына
қажеттi iскерлiктердi дамыта оқыту мәселесi бұрынғы кеңестiк бiлiм жүйесiнде де
теориялық тұрғыда iшiнара айтылып келген-дi. Бiрақ оған мемлекеттiк идеология
мен стреотиптiк қалыпқа әбден көндiккен оқыту жүйесi жол бермейтiн. Әйтсе де
негiзгi қызметi қарым-қатынас құралы болатын тiл табиғаты демократиялылықтың
алғашқы жылдарынан бастап бүгiнгi күнге дейiн озық ойлы педагогтар мен
әдiскерлердiң, тiл мамандарының назарын өзiне аударуда. Олар тiлдiң ұлттық
мәдениеттiң бiр бөлiгi ретiнде оқу-тәрбие процесiнiң түп қазығы болатындығына,
оқушының дара тұлға ретiнде дамытылуының, яғни бiлiм жүйесiндегi
демократиялылықтың, iзгiлендiрудiң, гуманитарландырудың бiрден-бiр тетiгi де
ана тiлiнiң меңгерiлу жолдарымен сабақтастығына ерекше мән бередi. Өйткенi
жалпы бiлiм беретiн мектептiң басты мақсаты – дара тұлғаның дамуына мүмкiндiк
жасау болса, сол тұлғаның басты көрсеткiшi - сөйлеу әрекетiн еркiн меңгеруi, өз
ойын ашық айта алуы ғана емес, сонымен қатар оның өзiндiк сөйлеу стилiнiң
болуы. Қазiргi ана тiлi сабақтарында тiлдiк қатынас жасау мәселесiне басымдылық
берiлуi – тiлдiң адам болмысымен бiрлiгiне сүйенiп жасалған жаңа қадам.
Мәселен, ресейлiк ғалым Г.В.Колшанский өзiнiң «Теория речевых актов как один
из вариантов теории речевой деятельности» атты еңбегiнде: «тiлдiк қатынастың
тек ақпараттық қызметпен шектелмейтiнiн, адамдардың өзара түсiнiсуiнiң құралы
екендiгiн оқушыға ұғындыру қажеттiгiн» атап көрсетедi [17].

Бұл, әрине, оқушының ойлау қабiлеттерiнiң ерекшелiктерiнен келiп шығады.
Жоғарыда айтылған «сөйлеу стилiнiң ерекшелiгi» оқушының тiлдi қолдануынан
көрiнсе, сөздiң қашан да адам ойының айнасы екенi анық. Яғни тiл мен сананың,

сөйлеу мен ойлаудың бiрлiгi әр адамның жеке басы қасиетi мен қабiлетiнiң де
даралығын танытатын белгi екенi сөзсiз. Олай болса «ойлаусыз тiлдiк қатынас та
жоқ. Ойлау тiлдiк қатынастың тiрегi ғана емес, ол – бүкiл сөйлеу әрекетi өмiрiнiң
өзегi деп саналатын адамзаттың болмысы». Осы бiрлiктi оқу үдерісінде жүзеге
асырудың ең ұтымды, ең тиiмдi жолы - тiл сабақтарында көркем мәтiндермен
кешендi жұмыс жүргiзу. Тiлдiк қатынастың дамуына алғышарт тудырудың басты
факторы «оқушыға тiлдiк орта қалыптастыру» екендiгi негiзделген жаңа жүйеде
осы оқу мәтiндерiнiң коммуникативтiк, ой дамытушылық, шығармашылық
сипаттары айқын көрсетiлген. Сонымен қатар жоғарыда көрсетiлген басты
тенденциялармен сабақтасатын соны бағыт – ана тiлiн мәтiн арқылы меңгерту.
Мәтiн арқылы оқытудың артықшылығы бiлiмдi күтiлетiн нәтижеге сай
ұйымдастыру болып табылады. Оны әдiскер ғалым Ф.Ш.Оразбаева төмендегiдей
тұжырымдайды (1-кесте) [17]:

1-кесте – Бiлiмдi күтiлетiн нәтижеге сай мәтiн арқылы оқытудың артықшылығы

Оқу мәтiндерi тiл мен
әдебиеттi кiрiктiре оқытуға
мол мүмкiндiк бередi.

Тiлдiң тек ғылыми жүйесiн меңгертуден арылудың бiр
жолы – оқушының сөйлеу iскерлiктерiн дамытатын
жұмыстарға басымдылық беру. Бұл, әлбетте, түрлi
мәтiндермен кешендi жұмыс арқылы ғана мүмкiн
болады. Мәтiн тiлдiң көркем сөзде, яғни сөз өнерiнде
атқаратын қызметiн жан-жақты танытуға жетелейдi.
Мазмұны терең, тiлi көркем мәтiндер – оқушының
сөйлеу шеберлiгiн дамытудың көзi деген қағида
орнықтырылады.

Мәтiн арқылы оқыту
оқушының сөйлеудi
ұлттықмәдениеттiң
компонентi ретiнде
меңгеруiнiң маңызды
факторы – тiлдiк ортаны
қалыптастырады.

Бұл идея қазiргi бiлiм философиясындағы рефлексия
бағытымен сабақтасып жатыр. Яғни оқушының өз
ортасы арқылы дамуына табиғи жағдай жасалады.
Мұнда оқушылар бiр мәтiндi талдау барысында өзара ой
бөлiсуге, пiкiр таластыруға, ортақ ой қорытындыларын
жасауға үйренедi.

Мәтiн арқылы сөйлеу әрекетi
компоненттерiн толық әрi
бiр-бiрiмен тығыз
сабақтастықта жүргiзуге жол
ашылады.

Сөйлеу әрекетiнiң оқылым, тыңдалым, жазылым,
айтылым, тiлдесiм секiлдi бөлiктерi қатар жүргiзiлетiн
жұмыстар оқушының ауызша, жазбаша сөйлеу
мәдениеттерiн жетiлдiрудiң қайнар көзi болып саналады.
Бұл тiлдi оқыту сапасының айқын көрсеткiшi деп
есептеледi.

Мәтiн – бiлiмдi дара тұлғаға
бағдарлап оқытудыңұтымды
құралы.

Өйткенi қазiргi таңдағы саралап, даралап бiлiм беру
мәселелерi деңгейлеп оқыту технологиясымен
байланысты қаралады. Ал, мәтiнмен жұмыстар осы

деңгейлiк тапсырмаларды бiрiздiлiкпен, логикалық
жүйелiлiкпен бiрте-бiрте күрделендiре түсуге ыңғайлы.
Бұл - сапалы бiлiм, саналы тәрбие берудiң тетiгi.

Мәтiнмен жұмыс оқушының
субъект ретiнде өзiн әр
қырынан танытуына
мүмкiндiк тудырады.

Мәтiн мазмұнына сәйкес түрлi тiлдiк жағдаяттар
тудыруға, оқушының логикалық ойлауын мақсатты
түрде дамытуға, олардың сөйлеу белсендiлiгiн
арттыруға да қатысты тапсырмаларды түрлендiруге
болады. Әрi мұндай бiр бағытқа бағдарланған жұмыстар
жиынтығы сабақтағы сұрақ-тапсырмалардың тек
формалық жағынан өзгертiлуiн ғана емес, олардың
мазмұндық жағынан да тереңдеуiне жол ашады. Бұл да
оқыту сапасын күтiлетiн нәтиже тұрғысынан
жетiлдiруде шешушi рөл атқарады.

Мәтiнмен жұмыс – тiлдiң
барлық пәндермен
байланысуын қамтамасыз
етудiң кепiлi.

Мұнда тiлдiң дүниетаным құралы екенiн танытуға
қажеттi мүмкiндiктер мол. Әсiресе, тiлдiң стильдiк
жүйесiн таныту нәтижесiнде түпкi мақсатқа қол
жеткiзiледi.

Мәтiнмен жұмыс –
оқытудың тәрбиелiк сипатын
күшейтудiң бiр факторы.

Мұнда мәселе тек мәтiн мазмұнының дидактикалық
қырында ғана емес, сонымен қатар оқушылардың өзара
пiкiрталасы үстiнде қалыптасатын тыңдау мәдениетi мен
өзгенiң ойын сыйлай бiлу дағдысының қалыптасуында,
өз ой-тұжырымдарын көпшiлiкке ұғымды етiп түсiндiре
бiлу iскерлiктерiн жетiлдiруге деген iшкi мүдделiлiгiнiң
тууында жатыр.

Жоғарыда аталған мәтiн негiзiнде тұжырымдалған әрбiр бағыт қазiргi әлемнiң
озық елдерi көтерiп отырған оқыту сапасы мен бiлiм нәтижесiне қатысты
тенденциялармен тығыз ұштасады.

Тіл меңгерудің өлшемдерін белгілі социолингвист-ғалым Л.П.Крысин
«Социолингвистические аспекты изучение современного русского языка» атты
еңбегінде төмендегідей түсіндіреді:

І Дәстүрлі лингвисткалық өлшем адамзат қызметінің қай саласындағы
қолданылу сипатына қарамастан сөйлеушінің ойын еркін бейнелеп, құбылтып
айта алу икемдігін, қабілеттілігін қамтиды.

Тілді құбылта қолдана білу қабілеттілігі сөйлеушінің бір ойды әр түрлі айта
алуынан көрінеді. Ойды неғұрлым көп түрлі ете айта білсе, соғұрлым тілді
меңгеру дәрежесі жоғары болады.

Мысалы:
1. Кітапты түсініп оқыңыз.
2. Кітапты түсініп оқуға тырысыңыз.
3. Сіз кітап оқығанда түсінуге тырысыңыз.

4. Түсініп оқу– кітап оқудағы басты талап.
5. Кітап оқығанда түсіну (оқырманнан) талап етіледі.
ІІ Ұлттық-мәдени өлшем – тіл құралдарын пайдалануда ұлттық нақыштағы

ерекшеліктерді меңгеру. Сол немесе өзге тілде сөйлеуші жас кезінен тілдің сөздің
грамматикалық, интонациялық жүйесін меңгерту арқылы өздеріне білінбестен,
көбіне ойланбастан, оның ұлттық мәдени және рухани формаларын бойына
сіңдіреді. Әдет-ғұрыптілді қолданудағы айтылу құралдарының өзіндік
ерекшеліктеріне байланысты болады.Мысалы, Венгрияда шайды қайнатады
(варить) деп айтқан дұрыс болса, Ресейде шайды демдейді (заваривают) деп айту
ұлттық сипатты көрсетеді. Сондықтан орыс тілінде шай қайнату (варить чай)
деген тіркес грамматикалық жағынан дұрыс болғанымен, сөйлеу дәстүріне жат
көрінеді. Айталық қазақтарда қонаққа бару және қонақты үйге шақыру деген
дағдылы нәрсе, ал французда бұл тәртіп бойынша қонақпен үйден тысқары
кездеседі. Соған байланысты оларда мұндай оралымдар қазақ тіліндегідей
кездеспейді.

Финляндияда жұмыртқаны біздегідей емес, салмағын өлшеп сатады, соған
байланысты олардағы «Маған 1 кг жұмыртқа беріңізші» деген сөйлем бізге
біртүрлі жат естіледі. Біздегі сөз саптауда бұл: «Маған 10 дана жұмыртқа
беріңізші» түрінде айтылады. Ал бұл сөйлем оларға жат естіледі.

Сөйлеудегі ұлттық нышандар түрлі жағдаяттарда да көрініс береді. Мысалы,
орыс телефон трубкасын алғанда көбінесе «Алло!», – «Да!», «Слушаю Вас»
дегенді айтады, ал орыс тілін өте жақсы меңгерген неміс бұл жағдаятта
«Пожалуйста!» («Сөйлей беріңіз» деген ұғымда) дейді.

Телефондағы кісіге өзін таныстырғанда орыс: – Это Петров (Это Дмитрий
Иванович) десе, неміс немесе француз өздерінің ұлттық ғұрыптарына байланысты:
– Здесь Гофман, – Здесь Поль деп айтуы мүмкін.

ІІІ Энциклопедиялық өлшем – тек сөздің өзін ғана игеріп қана қоймай, сонымен
қатар «сөз әлемін», яғни сөз астарындағы шындық болмысты және осы шындық
болмыс пен сөз арасындағы байланыстарда игеру. Мысалы, орыс тілінде сағат
сөзін меңгеру тек оның беретін лексикалық және грамматикалық (часы идут,
стоят, спешат, остановились, тикают, бьют, точные часы) мағыналарын ғана емес,
сондай-ақ сол сөздің фразеологиялық мағынасында (точен как часы) және оның
түрлі құрал аттары болуын, яғни уақыт өлшемін білдіруге (часы электронные,
наручные, будильникит.б.) қатысты ұғымдарын да қамтиды.

ІҮ Жағдаятты (әлеуметтік лингвистикалық) өлшем – тілдік білімі мен
қабілеттілігін таза лингвистикалық тұрғыдан, сондай-ақ ұлттық-мәдени және
энциклопедиялық деңгейлерге қатысты әр алуан жағдаятқа сәйкес қолдана білу.

Жағдаятты қарым-қатынаста болу бірнеше компоненттен тұрады:
1) сөйлеуші және оның әлеуметтік рөлі;
2) тыңдаушы және оның әлеуметтік рөлі;

3) сөйлеуші мен тыңдаушы арасындағы байланысты қарым-қатынас;
4) қарым-қатынастың түрі (ресми, биресми, достық);
5) мақсаты;
6) қарым-қатынас құралы (тілдің ішкі кіші жүйелері (әдеби тіл, диалекті,

жаргон т.б.) немесе тіл стилі, тілдік емес құралдар (мимика, нышан т.б.);
7) қарым-қатынас тәсілі (ауызша -жазбаша);
8) қарым-қатынас орны.
Осы айтылғандарды жинақтай келсек, тілді қолдану мен оны игеруде адам

әлеуметтік әрекеттегі субъект ретінде жалпы және коммуникативтік
хабардарлығын дамытады [19].

Оқытудың, тәрбиелеудің мазмұнын қоғам дамуының қарышты қадамына
сәйкестендіріп, оны шырқау биіктерге көтеруге бағытталған тың әдіс - тәсілдер
жасалуда. Нәтижесінде тұтас педагогикалық үрдістер өзгертіліп, білім берудің
тиісті деп табылған жаңа технологиялары дүниеге келуде. Оқыту барысында жаңа
технологиялық әдістерді пайдалану шәкірттердің ойлана білу қабілеттерін
дамытады, олардың білім сапасын жақсартады, ой өрісін кеңейтеді, есте сақтау
қабілеттерін өсіреді. Оқыту мен дамыту әдістерінің екеуі де жеке тұлғаның
қалыптасуына үлкен ықпал ететін маңызды айғақтар болып саналады. Дамыта
оқытуда оқушының ойлау, ізденушілік, зерттеушілік қабілеттері артып, талдау
арқылы белгілі бір шешімге келуге, оны дәлелдей білуге, оқушының өз ой-пікірін
айтуға мүмкіндік беріледі.

Оқу – адамның психикалық дамуының формасы, элементі. Кез келген оқыту
белгілі бір мөлшерде адамды дамытады. «Даму» ұғымы сөздікте
«…мөлшерлік өзгерістердің белгілі бір өлшем шегінен шығып, сапалық
өзгерістерге айналуы» - деп түсіндіріледі.«Даму» ұғымының психологиялық
анықтамасы – жаңарту үрдісі, жаңаның өмірге келіп, ескінің жоғалуы деген
мағынаны береді.

Барлық табиғат құбылыстары сияқты бала психикасы да үнемі диалектикалық
жолмен дамып, өзгеріп, бір деңгейден екінші деңгейге өтіп отырады.
Ғалымдардың зерттеулері баланың даму процесіне 3 түрлі күш пен 3 түрлі
фактордың қатысатындығын дәлелдейді. Олар:

1. Биологиялық фактор. Бұл ата-анадан ауысқан, туа бітті және өмір сүру
барысында қабылданған дененің барлық мүшелерінің, оның барлық жүйесі
құбылысының ерекшелігін білдіретін, бала организмінің ортамен қарым-
қатынасының нәтижесі.

2. Әлеуметтік фактор. Бұл бала өмір сүретін орта, ең алдымен адамдардың
ортасы. Бұл сондай-ақ, баламен қарым-қатынас жасайтын адамдардың сипаттары,
мінез-құлық және ақыл-ой бейнелері, олардың мүдделері мен пікірлері, істері мен
сөздері, талаптары мен дағдылары, ұмтылыстары, яғни бала өсіп дамитын орта.

3. Баланың өз белсенділігі. Даму процесіне әсер ететін бұл үшінші күш болып
саналады. Оқитын пән қандай да жаңа, бағалы болмасын, мұғалімнің шеңберлігі
қаншама жоғары болмасын, егер мұғалім баланың өз белсенділігін туғыза алмаса,
оған ұсынылған іс пен еңбекте баланың әрекетке қатынасуы әрекет күткен нәтиже
бермейді. Баланың организм ретінде дамуы мен жеке бас ретінде қалыптасуы
белсенділік арқылы жүзеге асады.

«Баланың даму процесі, оның қоғамның белсенді де пайдалы мүшесі, азамат
ретінде қалыптасуы осы үш фактордың қатысуымен қамтамасыз етіледі. Ең
бастысы осы факторлардың бірде-бірі, қандай да бір кемеліне келген болса да
басқа екеуінен ерекшеленіп жеке әсер ете алмайды. Барлық іс осы үш басты
күштің өзара әрекет етуінде» деп пайымдайды Б.А.Тұрғынбаева [20].

Дамыта оқыту жүйесi ХVII ғасырдан бастау алған. Шет ел ғалымдары мен
Ресей ойшыл педагогтарының солкездегi iрге тасын қалаған дамыта оқыту жүйесi
әр кезеңде өз деңгейiнде дами отырып, бүгiнгi күнге дейiн жеттi. Я.А.
Коменскийден бастау алған бұл оқытудың түрi өз тиiмдiлiгiмен жиі қолданылуда.
И.Т. Песталоцци баланың ақыл-ойын, барлық қабiлет-қасиеттерiн дамытса,
орыстың ұлы ағартушысы К.Д. Ушинский де өз дидактикалық еңбектерiнде
дамыту мәселесiне ерекше тоқталып, арнайы әдiстеме жасады.

Ал енді«Дамыта оқыту» деген сөздің мағынасына тоқталатын болсақ, бұл
термин философиялық сөздіктерде: «Дамыта оқыту - шынайы өмірдегі,
болмыстағы дамудың заңдылықтарын негіз етіп алатын процесс. «Даму - мәңгі,
қажетті қозғалыс, уақыттағы өзгеріс. Кеңістіктегі орын ауыстырудың даму
болатын себебі, онда уақыттағы өзгерістің түсірілген түрде сақталатындығында...
қозғалыс әрқашан бір нәрсенің екіншісіне қарай қозғалуы (бағытталған), яғни
басталуы мен аяқталуы бар әртүрлі заттардың, процестердің және басқалардың
қозғалысы ретінде өмір сүреді... Органикалық емес жүйенің, жануарлар
дүниесінің, қоғамның дамуы диалектиканың жалпы заңдарына бағынады. Даму
спираль тәрізді, қарама-қайшылықтардың бірлігі мен күресінде, санның сапаға
ауысуы түрінде және керісінше өрбиді» деп айтылады [21].

«Дамыта оқыту» деген термин психология ғылымының қойнауында туып,
баланың дамуын қарастырған (Ж. Пиаже), ойлаудың әртүрлі деңгейін, типтерін
(Л.В. Выготский, А.Н. Леонтьев, С.Л. Рубинштейн) және басқа да психиканың
қызметін зерттеген (Б.Г. Ананьев, Г.С. Костюк, А.А. Люблинская,
Н.А. Менчинская) және т.б. іс-әрекет ілімінің психологиясын жасаған
(А.Н. Леонтьев, П.Я. Гальперин) еңбектерінде жан - жақты талданды.

Нәтижеде дамыта оқыту мәселесіне арналған екі іргелі эксперимент жасалып,
оның бірін Д.Б. Эльконин, В.В. Давыдов, ал екіншісін Л.В. Занков басқарады.

Психологтар оқу процесіне оқушының іс-әрекетін енгізу керектігін, оның
маңызын дәлелдеді. Дамыта оқыту арқылы оқушыға берілетін білім бұрынғыдай

репродуктивтік жолмен емес, керісінше арнайы ұйымдастырылатын баланың жан-
жақты «теориялық» іс-әрекеті арқылы берілетін болды.

Барлық табиғат құбылыстары сияқты бала психикасы да үнемі
диалектикалық жолмен дамып, өзгеріп, бір деңгейден екінші деңгейге өтіп
отырады. Оқыту мен дамыту арасында тығыз байланыс бар екенін психология
ғылыми жеткілікті дәрежеде дәлелдеп берді деп айтуға болады. Бұл мәселені
түбегейлі зерттеп, бала дамуындағы оқытудың рөлін, алар орнын анықтаған
көрнекті психолог Л.С. Выготский. Ол дамуды оқытумен тең, керісінше оқу мен
даму екі бөлек үрдісдеген көзқарастарды қатты сынға алды. Ең алғаш рет бала
дамуының төмендегідей екі аймағы болатындығы жайлы ілім ұсынды:

 бала дамуының жақын аймағы – баланың тек үлкендердің көмегі арқылы
атқара алатын істері.

 бала дамуының қол жеткен аймағы – баланың үлкендердің көмегінсіз істей
алатын істері.

Баланың дамуы бірінші аймақты меңгеру арқылы жүзеге асады. Дамудың қол
жеткен аймағы жақын аймақпен өзара қызметтесе отырып, оны игерген кезде
дамуға өріс ашылады.

Л.Выготский оқыту мен дамудың байланысын зерттей келе, егер оқыту
баланың өзекті даму аймағында жүрсе, онда ол баланы дамытпайды деді.

Өзекті даму аймағы – баланың өз бетімен істей алатын жұмыстары. Ал
ересектермен ынтымақтаса істей алатыны – жақын даму аймағы. Мысалы,
баланың сөйлей алуы – актуалды даму аймағы. Бұл жерде даму жүрмейді.
Сондықтан бала мектепке келген бірінші күннен бастап «жақын даму аймағында»,
дәлірек айтсақ, баланың жазба тілін қалыптастыруға кірісу керек. Ол үшін
алдымен жеңіл тапсырмалар беріледі. Мысалы, Ш. Амонашвили және оның
мұғалімдері әріптер мен сөздерді белгілеуге Д.Б.Эльконин жасаған шартты
белгілерді қолданады. Тақтаға сөйлем және оның астына шартты белгісі
жазылады.

«Жақын даму аймағында» жұмыс істейтін В.Ф.Шаталов әлі өтпеген ережемен
оқушыларға есеп шығартады. Е.Ильин оқушыларға мұғалімнің өзі біржақты жауап
бере алмайтын сұрақтар қояды.

Сонымен, жақын даму аймағы баланың ақыл-ой жұмысы басталар тұсы.
Мұғалім мұнда оқушыға тапсырма, әдістемелік нұсқау береді, ізденуге
бағыттайды, ізденістің бағдарламасын береді. Мұғалімнің жақын даму
аймағындағы жұмысының тиімділігінің көрсеткіші – әр оқушының мұғалімнің
көмегін алуға өзір тұруы.

Дамыта оқытуда мұғалім жақын даму аймағында жұмыс істеу керек. Ол
оқушыға ақпараттар беруші, ынталандырушы, бейне туғызушы, баланың
кемшіліктері мен табысына назар аударушы, себебі әр оқушының өз «жақын даму
аймағы» бар, онда жалпы тәсілмен жұмыс істеуге болмайды.

Л.В.Занков жүйесі тұжырымдамаларының дидактикалық принциптері:
 оқытуды түсінуге қиын етіп жүргізу;
 теориялық білімнің жетекші рөлі. Теорияны құрғақ жаттамай, ондағы мәнді

байланыстарды, заңдылықтарды ашу;
 оқушының ізденуі. Мұғалімнің түсіндіруі – дамудың қауіпті жауы;
 оқу процесін оқушылардың сезуі. Оқушы өзін оқу іс-әрекетінің

субъектісімін деп сезінеді. Материал қайткенде есімде жақсы қалады, жаңа не
нәрсе білдім, менің дүние туралы түсінігім қалай өзгерді, мен өзім қалай өзгердім
деген сұрақтарға жауап береді;

 барлық оқушыларды дамыту үшін жүйелі түрде жұмыс істеу. Қабілетке
қарай бөлуге жол берілмейді. Бала басқа балалармен ынтымақта дамиды.

Л.В.Занков өз экспериментінде оқушылардың психологиясын зерттеу
әдістерін кең қолданды. Дамуда оқыту жетекші рөл атқаратынын, ол балаға
жанама түрде әсер ететінін, баланың ішкі жан сарайының ерекшелігі оқытудық
оған өтуіне жол беретінін, оқыту тиімділігінің көрсеткіші, мақсаты баланы жалпы
дамыту екенін іс жүзінде дәлелдеді.

Занков жүйесінің басты міндеті – баланың жалпы психикасын дамыту еді.
Оған ақыл, ой, ерік-жігер, сезіменді. Осыларды дамыту білім, іскерлік дағдыларды
түсініп, есте саңтаудық сенімді негізі деп саналды. Оның түсінігінде баланың өзі
қызығатын нәрсесі, талап-тілегі бар, мектепке тек білім алу үшін ғана емес,
бақытты өмір сүру үшін келетін жеке тұлға. Олай болса, мақсат – баланың барлық
адами қасиеттерін дамыту. Ең маңыздысы, бала бойындағы жағымды сезімдерді
жоғалтып алмау. Сондықтан дамыта оқытуды қолданған мұғалім оқушыдан
бағдарламадан тыс оқыған кітабынан түсінгенін сұрайды. Себебі, Л.В.Занков
түсінігінде бала өзінің білетінін басқаларға жеткізу арқылы үйренеді.

Л.В.Занков жүйесіндегі білім мазмұны бай. Ғылым, әдебиет, өнер
туындыларынан білім беріледі. Оқу жоспарында география, жаратылыстану
пәндері бар. Орыс тілі, оқу кітабы, математика, еңбек, эстетикалық бағыттағы
пәндерінің мазмұны толықтырылған. Оқушыларды дамытатын дұрыс жазуға
дағдылану, санау, оқу, бейнелеу өнері, өнер шығармаларымен жұмыс, қолмен
жұмыс істеуге үйрену. Л.В.Занков жүйесінде экскурсия кезінде алынатын білімнің
үлес салмағы көп.

Бала сабақта өзінің өмірден көрген-білгендерін айтып, оны жолдастарымен
бірге талқылап отырады. Қарама-қайшы білімдер ойды дамытады. Мұғалімнің
жұмыс стилі сыныптағы нақты жағдайға байланысты өзгереді. Мұғалімнің сұрағы
мен тапсырмалары біржақты жауаппен шектелмей, оқушыны өз көзқарасын
айтуға, өз бағасын беруге итермелейді.

Занков жүйесінде оқытуды ұйымдастырудың жетекші нысаны – сабақ. Тек
сабақтың дәстүрлі құрылымы өзгереді. Сабақ оқушылардың түсінігіне қиын

болып келеді. Осыған сәйкес сабақ жаңа материалды оқудан басталуы мүмкін.
Дәстүрлі оқытуда уақыттың көбінде мұғалім сөйлейді. Дамыта оқытуда мүғалім
баланың өз ойын, өз бақылауларын, танымын айтуына жағдай жасайды.
Сыныптағы «тәртіп» ұғымы өзгереді. Оқушылар жұмыс барысында өздерін еркін
ұстайды: шулайды, күледі, бір-бірімен әзілдеседі.

Оқытуды ұйымдастырудың маңызды нысаны – экскурсия. Таным негізі тек
кітап, мұғалім сөзі ғана емес, қоршаған орта, материалдық мәдениет. Л.В.Занков
түсінігінде даму адамның өзін-өзі көрсетуінсіз, өз пікірін, бағасын білдірусіз
мүмкін емес. Оның жүйесімен қорытынды шығарғанда баланың
байқампаздығына, ойлау барысына, тәжірибелік іс-әрекетіне, сезіміне, ері-
жігеріне, қажеттіліктеріне жақсы мен жаманға көзқарасына, олардың қаншалықты
деңгейде дамығандығына баса назар аударылады.

Сөйтіп сабақ үлгерімі жалпы дамумен ұштастырылады. Оқушы бағдарламаны
өте жақсы меңгермесе де, оқуға деген ынтасы пайда болып, сынып ұжымымен
байланысы жаңсарса, дүние туралы түсінігі, онымен қатынасы өзгерсе, онда оқыту
өте тиімді (пайдалы) жүрген деп бағаланады.

Дәстүрлі оқытуда баға басты рөл атқарады. Л.В. Занков сыныптарында
балаларға баға қойылмайды. Баға жазба жұмыстарының қорытындылары
бойынша шығарылады. Нәтижесінде балалар кім «озат», кім «үлгермеуші» екенін
білмейді. Л.В.Занковтың дидактикалық жүйесінде шынайы жағымды эмоциялар
көп, мұғалім мен оқушылар арасында татулық бар.

Баланы жалпы дамытатын жаңа мәселелерді (сұрақтарды) талдау, жолдасының
көзқарасымен келісу немесе оған күдіктене қарау, өз пікірі дұрыс болмаса бас
тарту. Ақыл-ой іс-әрекетінің алуан түрін орындау кезінде бала қиындықты жеңіп,
табысына қуанады, қанағаттанады. Баға қойылмауы сыныпта жақсы жағдай
туғызады. Сонымен Л.В.Занков жүйесі бойынша оқыту баланың дамуын
анағұрлым тездететінін көрсетті.

Ғалым Б.А.Тұрғынбаева «Дамыта оқыту технологиялары» атты еңбегінде
дамыта оқыту жүйесі жайлы келесі жан-жақты тұжырымдамалар мен
пайымдаулар жасаған:

Л.В. Занков жүйесі дәстүрлі оқыту жүйесінен басқаша дидактикалық
принциптерге негізделеді. Енді ерекше тоқталуды қажет ететін кейбір
принциптердің мәнін аша кетейік.

Жүйедегі бүгінгі күннің өлшемімен қарағанда айрықша көкейтестілігімен
ерекшеленетін принцип - жоғары қиындықта оқыту принципі. Бұл қағида
баланың қиындатылған тапсырмаларды орындауға мүмкінділігінің бар екеніне көз
жеткізеді.

Шведтік нейробиолог Холгер Хиден өз зерттеулерінде баланың миындағы
клеткаларды бір-бірімен байланыстыратын талшықтар (нейрондар) тек ойлау
әрекеті болған жерде ғана молайып, жиілей түсетіндігін, сондықтан өте жас кезде

баланың миын жұмыс істеуге ынталандырып отыру керектігіне назар аударады.
Белсенді ой қызметінсіз клеткалар бай талшықтар құрай алмайтындығын, содан
барып олардың қызметі төмендеп, бара-бара семе беретіндігіне көзімізді жеткізеді.
Ғылымға белгілі әртүрлі себептермен аңдар арасында қалып қалған балалардың
қайта адам қалпына келе алмауының басты себебі де осы болар.

Айтылғандарды қорыта келе, жас балалардың қарқынды ой еңбегімен
айналысуға табиғи мүмкіндіктерінің бар екенін оқыту процесінде ескеру қажет
деген тұжырымға келеміз.

Дәстүрлі педагогикада «қарапайымнан күрделіге қарай, нақтыдан
абстрактіге қарай» деген принцип бар. Дамыта оқыту жүйесінің авторлары бұған
керісінше, бала ойлауын абстактіден қарапайымға қарай жетелейді. Мысалы: «А»
әрпін өткенде, алманың суретін көрсетіп тұрып, оның не екенін, дәмі, түрі,
формасы қандай екенін сұрағаннан гөрі, ол туралы не білетінін, не айта алатынын
сұрап білудің баланы дамыту үшін тиімділігі зор екенін айтады. Екі жүйе
арасындағы тағы да бір қарама-қайшылықтардың мәні мынада. Дәстүрлі
педагогикадағы «оқыту мазмұны баланың жас ерекшеліктеріне сай жеңіл болғанда
ғана, оқушылар білім, білік, дағдыны меңгереді» деген қағида төңірегінде
Л.В.Занков бұл анықтаманың көнергендігін, тіпті дұрыс еместігін дәлелдейді.

Дамыта оқыту жүйесінің маңызды принциптерінің бірі - теориялық білімнің
жетекші рөлі принципі. Бұл принципті балалардың теорияны жаттауы,
терминдерді есте сақтауы деп түсінбеген жөн. Керісінше, оқыту барысында
қарапайым бақылаулар, зерттеулер жасау арқылы, өмір заңдылықтарына көздерін
жеткізу,қорытынды жасауға дағдыландыру.

Дамыта оқыту жүйесі дидактикалық принциптерінің ішінде «Оқытудың
тәрбиелік мәнінің болуы» жайлы ешнәрсе айтылмайды. Өйткені оқушылардың
адамгершілік қасиеттерін қалыптастыру арнайы жарияланбағанымен тұтас жүйе,
оның құрамдас бөліктері, әдістері арқылы іске асып жатуы ойластырылған.

Бұл жүйенің қағидаларын дұрыс түсініп, жүрегімен қабылдаған әрбір мұғалім
өз сабақтарының дамытушылық функциясын өз бетінше-ақ арттыра алары сөзсіз.

Л.В. Занков жүйесінде арнайы, жаңадан ойлап табылған әдіс-тәсіл жоқ.
Өзіміз қолданып жүрген әдістер жаңа жағдайға бейімдей пайдаланылады [20].

Л.В. Занков ақыл - ой қызметінің төмендегідей көрсеткіштері дамуды іске
асырады деп есептейді. Олар байқампаздық, өз ойын еркін жеткізе білу,
практикалық іс - әрекеттер атқара білу. Ал В.В. Давыдов ақыл - ойдың дамуының
көрсеткіші ретінде жинақтай, қорытындылай алу дағдысын есептейді.

Тұтас алғанда барлық ғалымдардың даму туралы ойлары оқыту барысында
баланың психикасының жаңа сапалық деңгейге көтерілуі дегенге келіп саяды және
оның басты шарты ретінде әрекет алынады.

Дамыта оқытуда баланың ізденушілік – ойлау әрекетін ұйымдастыру басты
назарда ұсталады. Ол үшін бала өзінің бұған дейінгі білетін амалдарының,

тәсілдерінің жаңа мәселені шешуге жеткіліксіз екенін сезетіндей жағдайға түсуі
керек. Содан барып оның білім алуға деген ынта-ықыласы артады, білім алуға
әрекеттенеді. Сабақ мұндай жағдайда төмендегідей үш құрамдас бөліктерден
тұрады:

 оқу мақсаттарының қойылуы;
 оны шешудің ж
 олын бірлесе қарастыру;
 шешімнің дұрыстығын дәлелдеу.
Бұл – үшеуі дамыта оқытудың Д.Б. Элконин – В.В. Давыдов жасаған

жүйесінің негізгі құрылымдары.
Оқушы алдына оқу мақсаттарын қоюда ешқандай дайын үлгі берілмейді.

Мақсатты шешу іштей талқылау, сосын жинақтау арқылы жүзеге асады. Мұғалім
сабақ үрдісін ұйымдастырушы, бағыттаушы адам рөлінде шешім табылған кезде
әркім оның дұрыстығын өзінше дәлелдей білуге үйретіледі. Әр оқушыға өз ойын,
пікірін айтуға мүмкііндік беріледі, жауаптар тыңдалады. Әрине, жауаптар барлық
жағдайда дұрыс бола бермес. Дегенмен әр бала жасаған еңбегінің нәтижесімен
бөлісіп, дәлелдеуге талпыныс жасайды, жеке тәжірибесін қорытындылауға
үйренеді.

Мұндай көзқарасты ұлы Абай да уағыздап кеткендігіне тоқталған жөн.
Қоршаған ортаның шындығын мойындай отырып, Абай ақыл мен сана еңбек
барысында қалыптасатындығын айтады. Ол адамның ішкі сезімді қуаттарын
біртұтас етіп алады. Оның он жетінші сөзіндегі қайрат, ақыл, жүректің сөз
таластыруында тек бірлесіп ынтымақтасқан жағдайда ғана күш алатын үш түрлі
жан құбылысын әдеби-публицистикалық тұрғыдан көрсеткенін байқаймыз. Бұдан
бұл мәселенің ұлттық психологиямыз бен философиямызда да ежелден көтеріліп
келе жатқандығын көруге болады.

80-жылдардың аяғында Қазақстанның қоғамдық-саяси өміріндегі болған
өзгерістер оқыту, тәрбиелеу ісіне де жаңалықтар енгізіп, жаңа леп әкелді.
Республика мектептеріндегі оқыту жаңадан жазылған төл оқулықтар, жаңа
бағдарламалар негізінде жүргізіліп, білімнің әлемдік стандартқа сай болуы
қарастырылды. Оқытудың жаңа технологиялары кеңінен енгізіле бастады.
Әсіресе, халықтық педагогиканы пайдаланып, ұлттық үрдісте тәрбиелеуде
атқарылған шаруалар ауқымы біраз. Еліміз егемендігін алу арқылы мүмкін болған
жаңа буын оқулықтарының да ғылыми негізі ретінде дамыта оқыту жүйесі
алынды. Бұл іске педагог – ғалымдар елеулі үлестерін қосты.

Н.Құрманова «Қазақ тілін дамыта оқыту технологиясы» атты зерттеу
еңбегінде дамыта оқыту технологиясында оқушыға жаңа ғылыми ұғымды
меңгерту мынадай кезеңдерге бөлінеді:

 мұғалім жаңа лингвистикалық жағдайлар жасап, соны таныстырады, оған
бағытталған міндеттерді шешу керектігін белгілейді;

 берілген лингвистикалық материалға түрліше өзгерту, өңдеу жасалады,
соның негізінде оқушы осы лингвистикалық материалдың бойындағы маңызды,
негізгі белгілерін анықтайды;

 танылған жаңа байланыстар мен қатынастарды ерекше таңбалармен (алдын
ала келісілген таңбамен) модельдейді;

 алдыңғы кезекте алға қойылған міндетті шешуге қажетті болып тұрған
негізгі байланыстар мен қатынастарға жалпы сипаттама беріп, олардың қандай
заңдылықтарға бағынатынын анықтайды [22].

Осы еңбегінде ғалым дамыта оқыту технологиясының жалпы болмысын
төмендегідей белгілермен танытады:

 жалпы педагогикалық қолданысқа негізделген оқыту жүйесі;
 мәдениет жүйесіндегі, қоғамның өміріндегі ғылымның рөлін

абсолюттендіруге негізделген оқыту жүйесі;
 антропоцентристік , яғни адам- субьект, ал бүкіл әлем адам үшін обьект

деген дүниетанымдық концепцияға негізделген оқыту жүйесі;
 психогендік , яғни адам - өзін-өзі басқарушы жүйе, даму процесі өзіндік

реттеу мен өзіндік басқаруға мұқтаж деген концепцияға негізделген оқыту
жүйесі;

 дамытушы, яғни адамның организмінде, психикасында, интеллектінде
және рухани дүниесінде ішкі және сыртқы факторларға, басқаруға келетін және
басқаруға келмейтін факторларға байланысты болатын сандық және сапалық
өзгеру процесі деген концепцияға негізделген оқыту жүйесі;

 операциялық ой - машықтары – ақыл - ой тәсілдері, яғни теориялық
ұғымның мағынасын осы ұғымды қалыптастыру, қолдану және тексеру кезінде
пайдаланатын операцияларды сипаттау арқылы ғана анықтауға болады деген
операционалдық талдау жасауға негізделген оқыту жүйесі;

 оқытушы,жалпы білім беруші, ізгіліктендіруші оқыту жүйесі;
 Кластық-сабақтық, топтық, дифферинциалдық оқыту формасына

негізделген технология;
 оқушы мен мұғалімнің ынтымақтастығына негізделген педагогикалық

жүйе;
 дамытушы, яғни диалектиканың, логиканың, таным теориясының

әдістерін қолдануға негізделген оқыту жүйесі;
 альтернативтік оқыту жүйесі [22].
Сонымен, дамыта оқыту – күрделі құрылымды, біртұтас педагогикалық жүйе.

Оның нәтижесінде әр оқушының өзін-өзі өзгертуші субъект дәрежесіне көтерілуі
көзделіп, оқыту барысында соған лайық жағдайлар жасалады. Дамыта оқыту –

дәстүрлі оқытуға мүлдем қарама – қарсы альтернативті оқыту түрі. Дәстүрлі
оқытудың басты мақсаты – білім беру, оқушының іскерлігі мен дағдысын
қалыптастыру болса, дамыта оқытуды білімді де, тәрбиені де жеке тұлғаға
бағыттай отырып, оны жан-жақты дамытуды мақсат етеді, оқушыны субъект
ретінде қарастырады, яғни айырмашылығы: көздеген мақсатында, мәнінде,
мазмұнында, дамытудың негізгі факторларында, мұғалімнің рөлі мен атқаратын
қызметінде, әдіс-тәсілдерінде, оқушының білім алу белсенділігінің түрінде, оқу
үрдісінің мүшелерінің әрекеттестік ерекшелігінде, олардың қарым-қатынас
сипатында, танып-білу үрдісін ұйымдастыру түрлерінде, т.б.

Бұл технологияның пәнаралық байланысқа негізделген шығармашылық
жұмыстар арқылы тіл дамыту үрдісіндегі орны ерекше. Дамыта оқыту
оқушылардың шығармашылық ойлауын дамытады. Ал шығармашылық ойлау -
шығармашылық табыстарға жетудің кепілі. Шығармашылық ойлаудың
төмендегідей басты белгілерін көрсетуге болады:

 бұрын ешкім ашпаған, қол жетпеген беймәлім нәрсені ашу, оған қол
жеткізу;

 нәтижеге жетудің әртүрлі жолдарын іздеу;
 нәтижеге әртүрлі әдіс – тәсілдер арқылы жету;
 ешкімнің жетелеуінсіз өз беттерімен іс - әрекет жасау.
Дамыта оқыту жүйесі шығармашылық ойлауға, сапалы дамуға, қиялдауға, есте

сақтауға, тіл дамытуға бағытталған. Бұл жүйесінің ерекшелігі: оқығанын
пікірсайысқа салу; сабақ құрылымының оңтайлығы; дидактикалық ойындар;
өзіндік іс-әрекеттің қарқындылығы; сабақта әр оқушыға өзін-өзі көрсетуге
мүмкіндік беретін педагогикалық жағдаят құру.

Дамыта оқытуда сабақ құрылымында да өзгешеліктер болады. Оқушының оқу-
танымдық әрекетінің психологиялық ерекшеліктеріне байланысты сабақ үш
кезеңге сай ұйымдастырылады:

 мотивациялық-бағдарлау кезең;
 операционалдық-орындаушылық кезең;
 рефлексиялық-бағалау кезең.
Мотивациялық-бағдарлау кезеңде оқу міндеттері қойылып, оқушылардың

сабаққа қызығушылығын оятатындай тапсырмалар мен жұмыс түрлері
ұйымдастырылады. Операционалдық-орындаушылық кезеңде нақты оқу
тапсырмаларын орындауарқылы оқушылар жаңа теориялық ұғымды өзара
талқылайды, соның негізінде теориялық білімін бекітеді, оны қолдануға үйренеді.
Ал рефлексиялық-бағалау кезеңінде оқушының теориялық түсініктерді меңгеруі
тексеріледі, түзетулер енгізіліп, қайта қорытындыланады.

Дамыта оқыту жүйесінде оқушылардың ойларын жетілдірудің маңызы зор.

Біріншіден – дамыта оқытуда білім даяр күйінде берілмейді, оған оқушы өз
оқу әрекеті арқылы қол жеткізеді. Сабақтың алғашқы ізденіс кезеңінде жаңа
ақпарат жайлы не білетіндіктерін ортаға салып, мәселені өз беттерінше шешуге
талпынады. Сөйтіп олар осы мәселе туралы өз білімдерінің жеткіліксіз, таяз екенін
сезіну арқылы сабаққа деген қызығушылықтары оянады, ішкі түрткілері пайда
болады.

Екіншіден – дамыта оқытуда оқушы жоғары қиындықтағы мәселелерді шеше
отырып өзінің санасының саңылауларын ашады. Әр оқушының өзінің деңгейіне
дейін дамуға қол жеткізе алады. «Жақсы оқушы», «Жаман оқушы» ұғымының
болмауы, балаларды танымдық әрекеттерге ұмтылдырады, құштарлығын
арттырады.

Үшіншіден – оқушының жеке басын дамытатын басты құрал – ол өзінің
әрекеті. Сол себепті дамыта оқытудағы оқыту әдістері оқушыны белсенді жұмыс
жағдайына қоя отырып, мәселелерді, қайшылықтарды шешу мақсатын қояды.

Төртіншіден – дамыта оқыту жүйесінің нәтижелі болуы оқушы мен мұғалімнің
арасындағы жаңаша қарым-қатынасы арқасында ғана өз жемісін береді. Сол
себепті дәстүрлі жүйедегі әміршілдік стиль бұл жерде тиімсіз, оқушы –
«орындаушы», «мұғалімнің тасасындағы» объект емес. Ол – өз пікірін ашық айта,
ойын дәлелдей, дәйектей алатын, сонымен қатар басқаның да ойын тыңдап,
көзқарасын құрметтей білуге үйренген жаңа сападағы тұлға.

Дамыта оқыту технологиясының тұжырымдамасына сай, білім беру
барысындағы оқушылардың даму мазмұны, мүмкіндіктері және даму қарқындары
олардың оқу іс- әрекеттеріне байланысты анықталады. Өйткені дамыта оқыту
процесінде оқушы өзін мұғалім дамытуға міндетті және солай болуы тиіс объект
ретінде емес, өзін- өзі дамытуға,өзгертуге қатысатын субъект ретінде орын алады.
Оқушы өзінің оқу процесіндегі белсенді субъект ретінде қатысуы ғана дамыта
оқыту технологиясын басқа технологиядан басты белгі ретінде ажыратып тұрады.
Демек, дамыта оқыту баланы тікелей (субъекті,объекті) жан-жақты дамыта
отырып (жеке басын, дүниетанымын, ойлауы, темпі) оқытуға негізделеді. Бұл,
әрине, оқушының өзін өзгеріп, дамуына өзінің ниет қоюы мектеп жасындағы
баланың дамуының негізгі мазмұнын білдіреді. Оқушының даму белсенділігін
теориялық білім мазмұны арқылы ұйымдастыру, сол мақсатқа оқушымен бірлесе
отырып бет алу - дамыта оқыту технологиясының мазмұнын құрайды. Ал оқушы
оқу процесінің мұғалім сияқты екінші субьектісі болу үшін өз бойында қажетті
біршама қасиеттерді ашу керек. Атап айтқанда, оқушы өзінің алдына қойылған
міндеттерді табу жолын, әдісі, амалын мұғалімнен күтіп отырмай, өз бетімен
орындауға қабілеті барын көрсетуі, соны дамытуы керек. Ал ондай оқушы
қалыптастыру үшін білім беру процесін сол мақсатқа сәйкестендіріп құру керек.
Дәстүрлі мектепте оқушының алдына қойылған міндеттерді шешудің дайын
бірнеше жолын мұғалім өзі көрсетіп, тек соны жаттап алуға үйретеді. Дамыта

оқытуда оқушыға алға қойылған міндеттерді шешудің жалпы принциптері
үйретіледі.

Мектеп оқушыларының танымдық қызығушылығын дамытудың негізгі
факторы олардың білімі мен дағдыларыныңдәрежесі ғана емес, сонымен бірге,
баланың маңызды психикалық қызметтерін, ақыл-ой жұмысының тәсілдерін
қалыптастыруға мүмкіндік беретін оқу процесін жолға қою керектігі саналады.
Оқушының шығармашылық қабілеті де оның ойлау мен практикалық әрекеттері
арқылы ғана дамиды. Ойлауға үйрететін сабақтарды дамыта оқыту сабақтары деп
білеміз. Дамыта оқыту сабақтағы ерекше ахуал, мұғалім мен оқушы арасындағы
ерекше қарым-қатынас. Мұғалім бұл жағдайда дайын білімді түсіндіріп қоюшы,
бағалаушы емес, танымдық іс-әрекетті ұйымдастыратын ұжымдық істердің
ұйытқысы. Тек осындай оқыту ғана баланың интеллектісінің көзін ашып,
шығармашылығын дамытады.

Әсіресе, тілді жүйелі де сапалы меңгертуде мектеп мұғалімінің рөлі орасан.
Яғни, тілді мектеп қабырғасында үйрету қолайлы, артықшылығы басым. Бұл
күнделікті сабақтың жүргізілуіне тікелей байланысты. Ал әр сабаққа мұғалім
қалай дайындалады? Немен оқытады? Қалай оқытады? Басты мәселе де осында.

Мұғалімнің сабаққа дайындығы екі бөлімнен тұрады – пәнді оқытуға жалпы
дайындық және әрбір сабаққа дайындық. Пәнді оқытуға жалпы дайындық оқу
жоспарын, бағдарламасын оқып-үйреніп, күнтізбелік-тақырыптық жоспар
жасаудан және сабақтың материалдық-техникалық базасын – оқу бөлмесін,
көрнекі құралдар, ОТҚ, құрал-жабдықтарды,т.б. реттеуден тұрады (құралады). Бұл
дайындық, әрине, оқу жылы басталмай тұрып жасалады.

Мұғалімнің әрбір сабаққа дайындығы күрделі де жауапты жұмыс. Оқу
материалының мазмұнын ойластыру дайындықтың алғашқы бөлігі болып
табылады. Мұғалім бағдарламаның өткен, алдағы және одан кейінгі сабақтарға
қатысты бөлігін, олардың арасындағы байланыс пен дәйектілікті орнату үшін
талдау керек. Осы сабақта алдына қойып отырған нақты педагогикалық міндеттер
мен мақсаттарды жақсылап ойластыру – сабаққа дайындықтың өте маңызды бөлігі
болып табылады. Содан кейін оқулықтағы (немесе бірнеше) оқу материалының
жазылуын – қандай тезистер мен негіздемелер берілгенін, материалдың
оқушыларға түсінікті болуын, мысалдардың тақырыпқа сай болуын,
тақырыптардың жүйелілігін мұқият оқып-үйрену қажет. Сұрақтар мен
тапсырмалардың оқушыларға түсініктілігін, олардың орындалу жүйелілігін,
маңызын талдау қажет. Еске түсерлік сұрақтарды танымдық сұрақтармен,
үйреншікті тапсырмаларды ізденісті қажет ететін, келелі тапсырмаларға
алмастыру қажет. Жеке және ұжымдық ойлану қызметін ұйымдастыруға ықпал
ететін іскер ойынның элементтерін (немесе толығымен сценарийін), өндірістік
жағдайлардан мысал келтіре отырып, сүйеніш білімнің белсенділігін арттыратын
сұрақтарды ерекше ойланып, дайындауы қажет. Мұғалім сабақ үстінде

оқушылардың дүниетанымының, білімге құштарлығының, қисынды
ойлауларының азаматтық тұрғыдан қалыптасуы – тәрбиелеуге өте көп көңіл бөлуі
қажет.

Сабаққа дайындық негізгі оқулықпен танысып қоюмен шектелмеуі тиіс.
Мұғалім материалды білуі, кеңінен, тереңінен түсінуі қажет. Бұл оған сабақты
басқаруға, материалды оқулықтағыдан басқаша түсіндіруге, оқушылардың
танымдық және ақыл қабілеттері белсенділігін арттырып, өз беттерімен
шығармашылық жұмыс істеуге үйретуге, тапсырманы ілгерілеу әдісімен беруге
мүмкіндік береді. Ал бұл өз кезегінде сабақта қолданылған әдістемелердің
нәтижелілігі туралы тұжырымдауға мүмкіндік береді.

Мұғалімнің шеберлігі, біріншіден, сабаққа дайындығы мен жаңашыл
әріптестерінің тәжірибесін пайдалана алуымен тікелей байланысты. Ол үнемі және
мақсатты түрде өз білімін, өз тәжірибесін жұмыстың жаңа тәсілдерімен
толықтырып отыруы керек.

Мұғалімнің сабаққа дайындалуы, педагогикалық еңбегін Ю.А.Львова нақты
сипаттап көрсеткен. Ол мұғалімнің сабаққа дайындалуына көмектесетін,
педагогтың шығармашылық жұмысын ұйымдастыратын ұтымды ұсыныстар
жасады:

 бағдарламаның осы сабаққа қатысты бөлімін ұғына оқы;
 осы бөлімнің материалдарын, тақырыптарын, сұрақтарын оқып біл;
 осы сабақта неге жетуім қажет деген сұраққа жауап бере отырып, сабақ

мақсатын жаз;
 осы топтық ұжымды көз алдына елестетіп, жеке оқушыларды еске ал.

олардың психологиясын ойша еске түсіріп, педагогикалық түрлену өнерін қолдана
отырып, олардың алға қойған мақсатқа жету жолдарын белгілеуге тырыс;

 осы материалға және осы оқушыларға тиімді әдістемелік тәсілді таңдап ал;
 таңдалған әдісті өз мүмкіншілігіңмен салыстыр, сабақтағы өз іс-әрекетіңді

ойша салмақта;
 сабақ құрылымын ойластырып, «тапқаныңның» барлығын жоспар-

конспектіге жаз;
 көрнекі және оқу құралдарын дайында, тексеріп, реттеп, әзірлеп қоюды

ұмытпа, приборлар мен жабдықтарды, есептеу техникаларының дұрыстығын
жұмыс үстінде тексер. Көрнекі құралдарды көрсету тәртібін ойластыр;

 қойылған мақсатқа жетуге көмектесетін көрнекіліктерді көзбен шолу
құралдарын ғана қолдану қажет. Егер олар көп болса, оқушылардың назары соған
ауады;

 жоспардың негізгі тұстарын қайтала (оқу материалының);
 өзіңнен сұра: - Сен сабаққа дайынсың ба? [23].

Бұл ұсыныстардағы педагогикалық іс-әрекеттер тиімді, өйткені осылардан
сабақ туындайды, сабақты ойластырудың үлкен шығармашылық еңбек екендігі
айқындалады. Ал осыған сабақтың тиімділігі мен нәтижелілігі байланысты.

Дамыта оқытудағы мұғалімнің басты міндетіне жататындар:
 оқу материалдарын оқушыға дайын күйінде көрсету емес, оқушымен

бірлесіп,жалпы іс - әрекетті ұйымдастыра отырып, алға қойған міндеттерді
түсіндіру, оларды шешудің тәсілдерін, жолдарын іздестіру арқылы өз іс-
тәжірибесінде қалай қолданатынына көңіл бөлу;

 оқу әрекетін қалыптастыру, айналадағы дүниемен белсенді әрекеттестік,
этикалық, эстетикалық қарым - қатынасқа дайындау, дара тұлғалық адамгершілік
нормаларын меңгерту;

 оқу барысында баланың бойындағы дамытуды қалыптастыруды дағдыға
айналдыру;

 оқу мен тілдің арасындағы байланыстылыққа аса көңіл бөлу;
 сөздік қоры мен тілдің арасындағы байланыстылыққа аса көңіл бөлу;
 оқушының сезіміне әсер етіп, логикалық ойын дамыту;
 жалпы оқушының жан-дүниесін дамыту;
Дамыта оқытуды негізге алған шығармашылық жұмыстарда оқушы – мұғалім

іс-әрекетін салыстырып көрейік (2-кесте):

2-кесте – Оқушы – мұғалім іс- әрекеті

Оқушының іс-әрекеті Мұғалімнің іс-әрекеті
1. Проблеманы шешуші. Өнім
жасаушы.
2. Әртүрлі әдіс – тәсілдер арқылы
іздеуші, табушы.
3. Өз өнімін ортаға салушы, ұжыммен
қарым – қатынасқа түсуші (жоба,
модель, ереже, сұрақтар, дайындаушы).
4. Қажетіне қарай мұғалімді де пікір
таласына шақырушы.
5. Өз еңбегін саралаушы,
қорытындылаушы.

1. Оқушыларды дербес таным іс-
әрекетіне кіргізуші, оған түрткі
жасаушы.
2. Тапсырмалар, сұрақтар әзірлеуші.
Ақылшы, көмек беруші. Бірлесіп
іздеуші, қажетіне қарай олармен
пікірталасына, диологиялық әңгімеге
кіруші.
3. Психологиялық жағымды ахуал,
жағдай туғызушы.
4. Оқушылардың ізденісін қолдаушы,
мақұлдаушы.
5. Қол жеткен нәтижені саралаушы,
түзетулер жасаушы.

Кестеде көрсетілген мұғалім мен оқушының іс-әрекетінен байқайтынымыз,
бұл қарым-қатынастар дәстүрлі оқытудағы мұғалім – оқушы қарым –
қатынастарынан мүлдем бөлек. Бұл, әрине, мұғалім қызметін төмендетіп тұрған
жоқ. Оқытудың қай түрі болмасын мұғалім – ол мұғалім. Бірақ оқытудың бұл
түрінде мұғалім дәстүрлі оқытудағыдай барлық іс - әрекетті өз мойнына алмайды.
Мақсатқа тек өзінің белсенділігімен жетпейді. Белсенділік оқушыға жүктеледі.
Дамыта оқытуда да мұғалім – оқушы іс - әрекеті бірлікте, бір бағыт, бір мақсатқа
бағытталады.

Дамыта оқыту жүйесіндегі қойылатын сұрақтар проблемалы, ойлауды,
пайымдауды қажет ететіндей етіп беріледі. Оқушы да ондай сұраққа өз ойын, өз
пікірін білдіре жауап беруге дағдыланады. Жауаптардың бірнеше вариантта болуы
мүмкін екендігі қарастырылады.Мысалы: «Әңгіменің кейіпкері жайлы не айта
аласың?» немесе «Берілген сөзден тағы сөздер қандай ойлап табуға болады?»
Көрнекілік т.б. әдістер де осылайша жаңа мақсаттарға сәйкес өзгертіле,
күрделендіре пайдаланылады.

Дамыта оқыту сабақтарында жаңа материалды талдауға зор көңіл бөлінеді.
Өйткені, талданбаған шығарма бала жүрегіне жетпейді деп есептелінеді. Талдау –
бірлескен ізденіс. Ізденіс барысында мұғалім әр баланың көңіл-күйін бақылауға,
ой-пікірін байқауға мүмкіндік алады. Интеллект деңгейін анықтай алады. Әсіресе,
оқу сабақтарындағы материалды талдау арқылы шығарманың айтар ойы, идеясы
бала жүрегіне жетіп, талдау арқылы ар, ұят, қайырымдылық, әдептілік т.б.сияқты
тамаша адамгершілік қасиеттер балалар бойына жұғысты болады. Дамыта
оқытудың түпкi мақсаты әр пәндi оқытудың тиiмдi әдiстерiн, түрлерiн таңдап
пайдалануға үнемi нысана, тiрек болып отырады. Мысалы, пәндердi дамыта
отырудың түпкi мақсатының бiрi оқушыларды талдап, одан қорытынды шығару,
бiр объектi қызметiнің әртүрлi қырлары бар екенiн көрiп ажырату, объектiнiң
басқалармен байланысын анықтау; мәндi белгiлерден, мәнсiздерден ажырату;
объектiлердi айырма белгiлерiне қарап жiктеу, ұқсас белгiлерi арқылы топтау,
бақыланған құбылыстарды жалпылау, белгiлi әрекет тәсiлдердi таныс емес
жағдайларда қолдану, т.б. осылар жалпы интеллектуалдық бiлiктердi
қалыптастыру десек, осы «тiзiмнiң» өзiнде-ақ оқу материалдары оқытудың
логикалық әдiстерi мен тәсiлдерi анық көрiнедi.

Жалпы дидактикада да, әлемдік әдістеме ілімінде де қалыптасқан «деңгейлік
оқыту» ұғымы бар. Деңгейлік оқыту мәселесінің негізгі қағидалары,
заңдылықтары оны жүзеге асыру жолдары аталған ғылым салаларында
қарастырылған.

«Деңгей» сөзі термин ретінде алғаш математика ғылымында пайда болған.
Математикада бұл термин «өлшеу құралын», «шаманы» белгілейді. Деңгейлік
идеясы шет елдерде педагогика ғылымына 1920 жылдың басында енген.

Қазақ тілін оқытудың деңгейлік жүйесі дегенде, алдымен, қазіргі қолданыста
жүрген «деңгей» ұғымының ара жігін ашып алып, тілді деңгейлік оқытудың
ғылымда қалыптасқан екі түріне: тілді оқыту деңгейі және тілдік материалды
меңгерту деңгейі туралы айтылады.

Қазақ тілін оқыту арқылы оқушыларды ізгілікке тәрбиелеуге бағытталған оқу
үдерісін тану үшін адамгершілік ұстанымдары негіз етіп алынады», – деп қазақ
тілін оқыту әдістемесінің әдіснамалық негіздері ретінде жоғарыдағы
ұстанымдарды көрсете келе профессор Н.Құрман: «Қазақ тілін оқытудың
қалыптасқан дәстүрінен басқа, ішкі әр саласына байланысты өзіндік
ерекшеліктері, өз бедері, өз әдіс-тәсілдері бар. Қазақ тілін оқыту әдістемесі пәні –
жалпы түрде қазақ тілін оқыту десек те, іштей оның әрбір саласы өзінің нақты
нысанасын бөліп алады. Сондықтан да қазақ тілін оқыту үдерісі өзінің даму
жолын, даму бағытын, ішкі және сыртқы даму мүмкіншіліктерін арнайы зерттеу
барысында анықтап алуға ұмтылады. Осы айтылғандар әдіснамалық негіздердің
болуы қажет екенін дәлелдей алады», - дейді [24].

Деңгейлік оқыту тілді бастапқы дәрежеде білу, ана тілі дәрежесінде білу,
коммуникативтік қарым-қатынасқа түсе алатындай дәрежеде білу деген
ұғымдармен байланысты. Деңгейлік оқытудың негізгі ұстанымы – тілдік
материалдарды өмір шындығындағы жағдайлардың негізінде ұйымдастырып
сөйлеу жағдаятында қолдану.

Соңғы жылдары Еуропалық елдерде тілді деңгейлік оқытуға ерекше көңіл
бөлініп келеді. Қазақстандық әдістемеші-ғалымдарымыз да қазақ тілін өзге ұлт
өкілдеріне меңгертудің 3 деңгей, 5 деңгей, 6 деңгей, 7 деңгей, 9 деңгей түрін
ұсынады. Деңгейлік оқытудағы материалдар тілдік құзіреті, әлеуметтік
лингвистикалық құзіреті, дискурсивтік қызметі болады.

Бүгінгі таңдағы Қазақстанның әлемдік білім кеңістігіне енуге деген
мүдделілігі осы салада халықаралық әлеуметтік және экономикалық тұрғыдан
озық деп танылған оқыту модельдерін өз мүмкіндігімізге сай үйлестіре қолдану
үшін заман талабына лайықотандық білім беру стратегиясы мен тактикасын
жаңалаудың қажеттілігін арттырып отыр. Өйткені «ұлттың бәсекелестік қабілеті,
бірінші кезекте, оның білімділік деңгейімен айқындалады. Әлемдік білім
кеңістігіне толығымен кірігу білім беру жүйесін халықаралық деңгейге көтеруді
талап ететіні сөзсіз» [25].

Ал оқушының тұлғалық мәдениетінің бір арнасын олардың мемлекеттік тілді
білу деңгейі құрайтындықтан, бұл пәнді оқытуда инновациялық технологияларды
тиімді қолданудың жолдарын айқындау мәселесін шешу айрықша мәнге ие болып
отыр. Қазақстан Республикасының Тіл саясатын, мемлекеттік тілді дамыту
саясатын басшылыққа ала отырып, мектепте мемлекеттік тілді оқытубарысында
жаңа парадигмаларға сай инновациялық жүйелерді енгізу керек.



33

Жобалай оқыту технологиясының ең басты сипаты адами тілдік қатынасқа
негізделуі болса, оның адам өміріндегі мәнін ғалым Ф.Оразбаева былай
тұжырымдайды: «Тілдік қатынас – сөйлеу тілі арқылы ұғынысу, түсінісу дегенді
нақтылай келіп, жай ғана қарым-қатынас дегеннен гөрі тамыры тереңге кеткен,
өмірде өзіндік орны бар, қоғамның дамуы үшін ең қажетті қоғамдық-әлеуметтік
ақпараттардың жиынтығы арқылы адамдардың бір-бірімен пікір алысуы, адамдық
қатынастың түп негізі дегенді білдіреді» [26].

Қазақ тілін өзге тілді адамдарға оқытудың ең тиімді жолы – тілдік қатынас
заңдылықтарын қолдану екендігін қазақ тілін оқыту әдістемесінде алғаш рет
зерттеп, дәлелдеген профессор Ф.Ш.Оразбаева болды. Ғалым қатысым әдісін
басшылыққа ала отырып, сөйлесім әрекетінің оқылым, айтылым, тыңдалым,
жазылым, тілдесім компоненттерін бір мақсатқа жұмылдыра дамыту арқылы ғана
тілді үйренушінің саналы білім алып, сапалы әрекет етуіне мүмкіндік туатынын
негіздеді.

Қазіргі таңда әлемдік тәжірибеде екінші тілді меңгерту қатысымдық
тұлғалардың: сөздің, сөз тіркестерінің, сөйлемнің, мәтіннің үйренуші тілін
дамытудағы орны анық белгіленген. Бірақ әр тілдің өзінің табиғи болмысына
қарай оларды қолданудың өзіндік ерекшеліктері бар. Қазақ тілін меңгертуде
оқушылардың әрбір сөздің мағынасына мән беруіне ерекше көңіл бөлінгені дұрыс.
Өйткені сөз – тілдік қатынастың ең маңызды құралы.

Соңғы жылдары мемлекеттік тілді меңгерту оқушылардың тілді білуіне қарай,
деңгейлік оқытуға қарай бұрылуынан көрінеді.

Лексиканы оқыту мәселесіне қатысы бар барлық авторлар лексикалық
материалдың өзіндік қиындықтарын айтады. Жоғарыда айтылғандай,
лингвистикада грамматика және фонетикамен салыстырғанда, лексика жүйесі
жеткілікті ашылмаған. Осыған байланысты лексикада үлкен қиындықтар бар.
Одан басқа, сөз – өте күрделі және көп түрлі құбылыс. Әр сөздің, белгілі нақты
көлемде мағынасы, формасы және қолданылысы бар. Сөздің формасы деп сөздің,
фонетикалық және орфографикалық жағы, оның құрылымы және грамматикалық
формасы түсініледі. Оқушыларға екінші тілді дыбыстау және жазу жаңа әрекет
болып табылады, сондықтан әжептәуір қиындықтар туындайды. Қиындықтар
сөздің мағыналық көлемдерінде, көп мағыналығында, бір сөздің екінші сөзбен
үйлесушілігінде, сөздерді қолдануда, мағыналық көлемінде және нақты
жағдаяттарға байланысты пікір айтуда туындайды. Лексиканың жалпы тілдік
материал ретіндегі ерекшеліктерінен бөлек, оқитын тілдің сөздік құрамының жеке
ерекшеліктері бар. Сол себепті, тілді оқыту әдістемесінде нақты тілдік
ерекшеліктерді ескеру керек.

Тұлға мәдениеті – қоғам дамуының көрсеткіші, өркениетінің өлшемі.
Мемлекеттік тілде сөйлейтін қоғам мүшелеріне қойылатын басты талаптың бірі –
қазақ тілінің сөз әдебі нормаларын меңгеруі. Сол үшін оқушыларға қазақ тілінен

берілетін білім мазмұнында ұсынылған тақырыптарды игеру үшін сөйлеу әдебі
түрлерін меңгеріп, қажетті дағды мен білік қалыптастыру көзделді. Әлеуметтік-
мәдени құзыреттілік қалыптастыру негізінде оқушы белгілі бір сөйлеу
жағдаятында өз пікірін сыпайы білдіруге, бір нәрсеге объективті түрде баға беруге
төселеді. Ол мәдениет жеке адамның тәрбиесіне, қоғамдық ортада өзін-өзі ұстай
білу қабілеттеріне келіп саяды. Сол себепті соңғы жылдары ғалымдар мемлекеттік
тілде қарапайым ғана тілдесуді емес, сұхбат жасаудың мәдениетін қалыптастыруға
ден қоя бастады.

Сабақта ұйымдастырылатын дидактикалық ойынның сюжеті, қатысушы
тұлғалары болады.Ойын тұлғаның тез ойлай білу дағдысын қалыптастырады.
Ойын шарты алдын-ала белгілі болғанмен, ойын барысындағы күтпеген
жағдайларда оқушы тез шешім қабылдай білуге жаттығады.

Ондайда оқыту үдерісіндегі ойын бірнеше қызметті қатар орындайды
(1-сурет):

1-сурет – Сабақ барысында қолданылатын дидактикалық ойынның қызметтері

Тіл – мәдениет қаруы. Тіл өмір сүріп отырған кезде сол елдің мәдениеті де
өмір сүре береді. Тілді оқытудың негізгі мақсаты – тілді шынайы да толыққанды
қарым-қатынас құралы ретінде үйрету. Әрбір тіл үйрену сабағы мәдениеттер
тоғысуы, мәдениетаралық қарым-қатынас тәжірибесі, себебі әрбір сөз сол елдің
өмірі мен мәдениетін, қоғамдық ой-пікірін, өзіндік ерекшеліктерін көрсетеді.
Демек өзге ұлт өкілдеріне қазақ тілін үйрету, тіл үйренушілердің қазақ тілін оқып,
жазу және мұғалімнен, оқулықтан алған білімдері қазақ елі жайлы жарнама емес,
керісінше қазақ халқының көзімен қарау қабілетін дамыту негізі болып табылады.
Ол қазақ тілін үйрету сабақтарында елтанымдық мәліметтерді енгізе отырып
жүргізгенде жүзеге асады.

Ойын қызметінің функциялары

қарым-қатынастықсергітутәрбиеоқыту

релаксациялық психологиялық дамытушылық

2 Оқыту қазақ тілінде емес мектептерде қазақ тілін дамыта оқытудың
әдістері мен амалдарының жүйесі

Оқыту әдісі – дидактиканың ең басты құрамды бөлігінің бірі. Әдіс деген сөз
гректің «metodos» деген сөзінен шыққан. Метод деген ұғым белгілі ақиқатқа,
шындыққа, мақсатқа жетудің жолдары деген мағынаны білдіреді.

Қысқаша психологиялық-педагогикалық сөздікте «әдіс» — мақсатқа қол
жеткізетін жол, тәсіл, белгілі жолмен тәртіпке салынған іс-әрекет»- деген
анықтама берілген.

Әдіс – оқу-тәрбие жұмыстарының алдында тұрған міндеттерді дұрыс орындау
үшін мұғалім мен оқушылардың бірлесіп жұмыс істеу үшін қолданатын тәсілдері.
Әдіс арқылы мақсатқа жету үшін істелетін жұмыстар ретке келтіріледі. Оқыту
әдістері танымға қызығушылық туғызып, оқушының ақыл-ойын дамытады,
ізденуге, жаңа білімді түсінуге ықпал етеді. Оқытуда ең басты нәрсе –
оқушылардың танымдық жұмыстары. Оқыту әдістері ең анық фактілерді білуді
қамтамасыз етеді, теория мен тәжірибенің арасын жақындатады.

Тәсіл – оқыту әдісінің элементі. Жоспарды хабарлау, оқушылардың зейінін
сабаққа аудару, оқушылардың мұғалім көрсеткен іс-қимылдарды қайталауы, ақыл-
ой жұмыстары тәсілге жатады. Тәсіл оқу материалын түсінуге үлес қосады.

Оқыту тәсілдерінің түрлері:
 ой, зейін, ес, қабылдау, қиялды жақсарту тәсілдері;
 мәселелі жағдаят тудыруға көмектесетін тәсілдер;
 оқушылардың сезімдеріне әсер ететін тәсілдер;
 жеке оқушылар арасындағы қарым-қатынасты басқару
 тәсілдері.
Сонымен тәсілдер оқыту әдістерінің құрамына кіреді, әдістің жүзеге асуына

көмектеседі. Оқыту әдістерінің басты қызметі - оқыту, ынталандыру, дамыту,
тәрбиелеу, ұйымдастыру.

Оқыту құралдары - білім алу, іскерлікті жасау көзі. Олар: көрнекі құралдар,
оқулықтар, дидактикалық материалдар, техникалық оқыту құралдары, станоктар,
оқу кабинеттері, зертханалар, ЭЕМ және ТВ, нақты объектілер, өндіріс, құрылыс.

XIX ғасырдың 20-30 жылдарында Б.Е.Райков, К.П.Ягодовский түсіндіру,
тәжірибелік, зерттеу, зертханалық әдістерін жетілдірді.

Оқушылар сөзден, кітаптан, көрнекіліктен, тәжірибелік жұмыстардан білім
алады. Осыны ескеріп 20-30 жылдарда Н.М.Верзилин, Е.Я. Голант сөздік,
тәжірибелік, көрнекілік әдістерін ұсынады. Қазір компьютерлік жүйелер арқылы
білім алу мүмкіндігі бар.

М.А.Данилов (1899-1973), Б.П.Есипов (1899-1967) дидактикалық мақсатқа
жету үшін қолданылатын әдістерді топтастырды. Олар: білім алу, іскерлік және

дағдыларды қалыптастыру, білімді қолдану, шығармашылық іс-әрекет, бекіту,
білім, іскерлік, дағдыларды тексеру. Аталған авторлардың пікірлері бойынша
оқыту әдісі - дидактикалық мақсатқа жету үшін оқушылардың іс-әрекетін реттеп,
ұйымдастыру тәсілдері. Бұл саралауда әдістер оқытудың алдында тұрған
міндеттермен сәйкестендірілген.

И.Я.Лернер, М.Н.Скаткин оқыту әдістерін оқушылардың танымдық
жұмыстарының түріне қарай топтастырған. Авторлар балаларға ақыл-ой
жұмысының, өз бетімен білім алудың жолдарын көрсетеді.

Оқытушының басшылығымен жұмыс істейтін оқушылардың танымдық
белсенділігі әртүрлі.

Репродуктивтік әдіс арқылы оқушы «дайын» білімдерді есінде сақтап, кейін
қатесіз айтып бергенмен, оның ақыл-ой белсенділігі төмен болады.

Эвристикалық әдіс арқылы ақыл-ой жұмысы күшейеді, оқушы білімді өзінің
танымдық іс-әрекеті арқылы алады. Бұл әдіс бастауыш мектептерге де таралған.
Бірақ сабақты тұрақты түрде мәселелік, эвристикалық, зерттеу әдістерімен өткізу
мүмкін бола бермейді.

Ю.К. Бабанский оқу-танымдық іс-әрекетті ынталандыру әдістерін топтады. Ол
іс-әрекет 3 бөліктен: ұйымдастыру, ынталандыру, бақылаудан тұратынын атап
көрсетіп, әдістерді оқу-танымдық іс-әрекетті ұйымдастыру, ынталандыру, бақылау
әдістері деп бөледі.

М.И. Махмутов оқыту әдісіне сәйкес келетін оқу әдістерін төмендегідей
іріктеді:

 ақпарат беру әдісі,
 түсіндіру әдісі,
 ынталандыру әдісі,
 тәжірибелік әдіс.
Бинарлық әдістер бір-бірімен тығыз байланысты оқыту мен оқудың тәсілдерін

(хабарлау, міндеттер қою, мұғалімнің тапсырма беруі, оқушылардың тыңдауы,
жаттығулар орындауы, есептер шығаруы, мәтінді оқуы, т.б.) қолдануды талап
етеді. Мысалы, мұғалім оқушыларға фактілер мен ережелерді хабарлайды,
заттарды көрсетеді, фактілердің мәнін түсіндіреді, оларға сұрақтар қояды. Егер
оны тәсілдердің арасында түсіндіру тәсілдері, дәлірек айтсақ фактілерді талдау,
салыстыру, хабарлау, т.б басым болса, онда оқыту әдісін түсіндірмелі деп атауға
болады. Егер негізгі тәсіл - ақпараттарды, фактілерді ұсынумен шектелсе,
(мысалы: мұғалім оқушыларға ережелерді жаттауды ұсынады, бірақ ереженің
мәнін түсіндірмей, оны жаттау тәсілін айтады), онда оқыту әдісі ақпараттық-
хабарлау, немесе оны жай ғана хабарлама әдісі деп атайды. Осыған сәйкес бірінші
жағдайда оқушылар заттарды бақылап, фактілерді есінде сақтайды, мұғалімнің
түсіндіргенін тыңдайды және ой елегінен өткізеді, ақпараттық сұрақтарға жауап
іздейді. Бұл жерде оқу әдісі репродуктивтік, дәлірек айтсақ жаңа ережені

оқушылар дайын күйінде меңгереді (оқушылар фактілерді талдап, ережелер
шығармайды). Егер оқыту әдісі хабарлау әдісі болса, оқудың негізгі тәсілі жаттау,
оқушылардың үлгі бойынша жұмыс істеуі. Мұндай оқу әдісін шартты түрде
орындаушылық деп атаймыз.

Сондықтан оқушының кітаппен жұмысы оқу әрекетінің тәсілі болып
табылады. Егерде оқушы мәтінді талдаса, түсінгенін өз сөзімен айтса, онда
кітаппен жұмыс оқу әдісі болып табылады. Егер монологтық баяндау әдісі
қолданылса, онда мұғалім әңгімелейді, ғылымның дайын қорытындыларын,
ережелерін, фактілерін хабарлап оқиғаларды суреттейді, іс-әрекеттің үлгілерін
көрсетеді және оқушыларға тапсырмалар береді. Эвристикалық әдісті қолданғанда
мәселелік деңгей (оқушылардың белсенділігі) едәуір көтеріледі, эвристикалық
әңгімелерге танымдық (логикалық) есептер және проблемалық тапсырмалар
қосылады. Оқушылар мұғалімнің көмегімен «жаңалық» ашады, бірақ негізінен
оқушылар өз бетімен жұмыс істейді. Зерттеу әдісін қолданғанда мұғалім
оқушыларға тәжірибелік сипаттағы тапсырмалар (тәжірибе жүргізу, қосымша
ақпарат, фактілерді жинап оларды өз бетімен талдау және қорытындылау, өз ойын
дәлелдеуге керекті материалдарды жинау, т.б) береді. Оқушылар оларды өз
бетімен орындайды, бірақ бұдан мұғалімнің басшылығы керек емес деген сөз
тумайды.

Оқыту әдістерін тандау әдетте сабаққа оқу материалының мазмұнын таңдаған
кезде жүреді. Ол дидактикалық мақсатқа, оқушылардың білім деңгейіне
мұғалімнің өзінің дайындық деңгейіне байланысты.

Әңгіме – оқу материалын ауызша баяндау. А. Байтұрсынов «Сөзден әдемілеп
әңгіме шығару өнері үй салу өнеріне ұқсас» дейді. Сөз өнерінің айшықты болуы
сөздің дұрыстығына, тілдің анықтығына, дәлдігіне, көркемділігіне, тіл тазалығына
байланысты екенін дәлелдеп, алмастыру, кейіптеу, бейнелеу (ұқсату), әсірелеу
тәсілдерінің мәнін ашады. Міржақып Дулатов оқытудың баяндау, әңгіме,
түсіндіру әдістеріне ерекше мән беріп, тұрмыс-салтқа, әдет-ғұрыпқа байланысты
тақырыптарды әсерлі баяндаудың тәсілдерін көрсетіп берді. Ол «баланы толық
жауап беруге әдеттендіру керек», - дейді. Сөйтіп, оқытушы көркемдеп оқытудың
жаңаша жолдарын ұсынып, мұғалімдерден соны іс-әрекеттерді талап етеді.
«Балалар дұрыс оқи алмай, қиналған жерде мұғалім өзі оқып, көрсету лайық», -
дейді.

Сөздік әдісі мектептің барлық сатыларында қолданылып, әңгіменің сипаты,
көлемі, ұзақтығы өзгереді. Әңгіме арқылы жаңа білімді хабарлау үшін оған кейбір
талаптар қойылады. Олар:

 әңгіменің оқушылардың адамгершілігіне әсер етуі;
 әңгімеде дәлелді және ғылыми фактілердің болуы;
 ой пікірдің дұрыстығын дәлелдейтін жарқын және нанымды мысалдардың,

фактілердің жеткіліктілігі;

 әңгіменің жүйелілігі болуы керек;
 әңгіменің әсерлілігі;
 тілінің қарапайымдылығы және түсініктілігі;
 мұғалімнің фактілер, оқиғаларға берген бағасының болуы.
Түсіндіру – жеке ұғым, құбылыстарды, құралдар, көрнекі құралдардың жұмыс

істеу әдіс-тәсілдерін ауызша баяндау. Мысалы, қазақ тілі сабағында жаңа мәтінді
өтер алдында оқушыларға жаңа сөздердің мағынасы түсіндіріледі. Мұғалім
оқушыларға таныс емес құралдарды немесе басқа көрнекі құралдарды сабаққа
алып келіп, жаңа материалды түсіндірмес бұрын оларды оқушыларға түсіндіреді.

Түсіндіру әдісі жаңа тақырыпты түсіндіргенде жиі қолданылады, бірақ бекіту
кезінде оқушылар білімді дұрыс меңгермегенде де қолданылады.

Түсіндіру әдісіне қойылатын талаптар:
 сұрақтарды дәл және аңық тұжырымдау;
 себеп-салдар байланысын ашып, дәлелдер келтіру;
 салыстыру, қатар қою, ұқсату, жарқын мысалдар қолдану;
 жүйелілік.
Түсіндіру – оқыту әдісі ретінде әр жастағы балалар тобымен жұмыста кең

қолданылады. Бірақ негізгі орта және жоғары деңгейлерде оқу материалының
күрделеніп, оқушылардың ақыл-ой жұмысының мүмкіндіктері өскенде бұл әдіс
кіші жастағы оқушылармен жұмысқа қарағанда көбірек қолданылады.

Әңгімелесу – оқытудың диалогтық әдісі, мұғалім оқушыларға мұқият
ойластырылған сұрақтарды жүйелі қою арқылы олардың жаңа оқу материалын
меңгеруіне жағдай жасап, бұрын оқылған материалдарды қалай меңгергенін
тексереді. Әңгімелесу - дидактикалық әдістің ескі түрі, оны Сократ шебер түрде
қолданған, сондықтан әңгімелесу әдісін Сократ әдісі деп атайды.

Білім мазмұнында оқушының өзіндік ойлау қабілеттерін, жеке көзқарастарын
дамытуға тірек болар негізгі өзекті тауып, барлық ұғым-түсініктерді соған
сәйкестендіре жүйелеу қандай маңызды болса, сабақта, сабақтан тыс
ұйымдастырылатын оқу процесінде баланың білімді өздігінен меңгеруіне, өзіне
деген сенімділігін арттыруға, әртүрлі өмір жағдаяттарына дұрыс жол табатындай
қажетті іскерліктерді қалыптастыруға бағытталатын жұмыстарды үйлестіре
жүргізудің де мәні соншалықты үлкен. Соңғы жылдары отындық та, шетелдік те
әдіскерлердің еңбектерінде тіл пәнін оқытуға қатысты айтылып жүрген ой-
тұжырымдарын саралап қарағанда, мынадай әдіснамалық ұстанымдардың
ерекшеленіп көрінетіні байқалады:

 білім беруді қоғамның сұранымына сәйкестендіру;
 білімді оқушының өміріне ең қажетті біліктіліктерін жетілдірудің базасы

ретінде жүйелеу;

 білімді оқушының дүниетанымының, болмыс мәдениетінің коммуникативтік
іскерліктерінің дамуының тетігі ретінде қолдану, оның ішкі мотивациясының
негізі ретінде ұсыну.

Әлбетте, дара тұлғаның қабілеттерін дамытуды көздейтін бүгінгі заманның
мектебі үшін оқушының бойында «қозғалыссыз» білім қорын емес, керісінше
оның келешек өміріне қажетті дағдыларды сіңіру, оқушыны болашақ үлкен өмірге
дайындау маңызды болып саналады.

Академик Д.С. Лихачев тілдің халықтық құндылық екенін: «Самая большая
ценность народа – это его язык, язык, на котором он говорит, пишет, думает. Это
значит, что вся сознательная жизнь человека проходит через родной ему язык...
Вернейший способ узнать человека – его умственное развитие, его моральный
облик, его характер – прислушаться к тому, как он говорит. Язык человека –
гораздо более точный показатель человеческих качеств, его культуры», - деп
тұжырымдады [27].

Әрбір жеке тұлға – мемлекеттік, елдің бүгіні және ертеңі. Елдік психология,
елдік қасиет, елдікті құрметтеу – мемлекет тілін білумен шектес келетін қасиетті
ұғымдар. Сондықтан, ең алдымен, қазақ тілін оқытудың мәртебесі де осы аяда
түсіндірілуі керек. Мемлекеттік тілді оқыта отырып, жастардың бойына елдік сана
сіңіріліп, мемлекеттік рәміз, ұлттық діл, ұлттық болмыс туралы ақпараттар толық
беріледі.

Қазақ тілін оқытудың бірізділігі мен жүйелілігін арттыру үшін, әлеуметтік
тапсырыстарға жауап беруде, атқарылатын істер көп. Қолданыс құралы ретінде
әлемдік мәнге ие болып отырған ағылшын, неміс, француз, орыс т.б. тілдерінің
оқыту жүйесінің әдіс-тәсілінен үйренеріміздің мол екені де жасырын емес. Әсіресе
шет тілдерін оқыту әдістемесін қазақ тілін оқыту барысында тиімді пайдалану
бүгінгі күннің өзекті мәселесі екенін атап айтқымыз келеді. Соңғы жылдары бұл
мәселе төңірегінде де біршама жетістіктер бар екені рас. ХХІ ғасыр сұранысына
жауап бере алатын тілді үйренудің басты тәсілдерінің бірі – деңгейлік оқыту
жүйесі, қатысымдық әдіс қазіргі уақытта көптеген жоғары оқу орындарында
оқытылатын қазақ тілінің әдістемелік негіздемесіне айналып та үлгерді. Бұл
тұрғыда ерекше атап өтерлік жағдай Абай атындағы Қазақ ұлттық педагогикалық
университетінің профессоры Ф.Ш. Оразбаеваның басшылығымен жарық көрген
оқулықтар кешенін айтсақ та жеткілікті.

Сонымен бірге М.М. Жанпейісованың қазақ тілін модульдік оқыту
технологиясы арқылы үйрету әдістемесін, осы технология негізінде жарыққа
шыққан оқулықтар мен оқу құралдарын, әдістемелік нұсқауларды да атап өтуге
болады. Осындай шығармашылықпен жазылған жақсы оқулықтар мен оқу
құралдарының таралымын көбейте отырып, еліміздің барлық оқу орындарына
жетуін көздесек, көп жақсы инновациялық жаңалықтарға бастау боларымыз
сөзсіз.

Тілді үйретуде қатысым әдісінсіз тілді жылдам әрі сапалы меңгерту, оны кез
келген ортада еркін тілдік қатынасқа түсе алатын дәрежеге жеткізу мүмкін емес.
Қазақ тілін оқытудың тиімді әдістері туралы айтқанда қатысымдық әдіс
(коммуникативный метод) деген әдіс туралы айтқан дұрыс. Өйткені қазіргі кезде
қазақ тілін үйретудегі басты кемшілік тіл үйренушіні мемлекеттік тілде сөйлете
алмай отыруымызда болып отыр. «Шет тілін меңгертудегі негізгі әрекет – қарым-
қатынас үрдісі, сөйлеу қатынасы» [26] екендігі бүгінгі күнде бұлтартпас ақиқат
екендігі белгілі. Сол себепті де мемлекеттік тілімізді басқа ұлт өкілдеріне
меңгертуде дүние жүзінің әдістеме ғылымында үлкен жетістіктерге қол жеткізіп
жүрген қатысымдық бағытты ұстану бүгінгі күннің аса өзекті мәселелерінің бірі.

Тілді оқытудың ұтымды әдістерін іздестіру ғылымда қатысым әдісін алға
шығарды. «Коммуникация» сөзінің негізгі мазмұны жалпы қарым-қатынас,
араласу, хабарласу, байланыс деген сияқты мағыналарды білдіре келіп,
адамдардың тіл арқылы сөйлесу процесін, тілдесу ерекшеліктерін, тілдің
әлеуметтік мәні мен қоғамдық қызметін, адамдар арасындағы қарым-қатынасты,
өзара түсінушілікті көрсетеді.

Сонымен, «коммуникация» - қарым-қатынас, өзара байланыс деген ұғымды
білдіреді. Тілді үйретуге қатысты әдісті сөз еткенде, арнайы қарастырған тілші-
әдіскер – Е.И. Пассов [14].

Ол қатысымдық әдісті сөз етпестен бұрын, жалпы оқыту әдісіне тән бірнеше
белгілерді бөліп шығарды.

Мұндай белгілер мыналар:
 әрбір оқыту әдісі белгілі бір мақсатқа жетудің құралы болып табылады.

Қатысымдық әдістің негізгі мақсаты – сөйлеу әрекетінің түрлерін (айтылым,
жазылым, тыңдалым, оқылым, тілдесім) меңгерте білу.

 әдіс оқыту процесіндегі тактиканы емес, стратегияны анықтайды, сондықтан
да ол (әдіс) оқытудың шартына тәуелді болмайды.

 оқыту әдісінің аумағы өте кең, сондықтан сөйлеу әрекетінің қай түрінде
болсын оқытудың барлық жақтары қамтылады.

 әдісте барлық қағидалардың басын біріктіретін ең басты, негізгі идея
болады. Басты идея методологиялық рөл атқара келіп, әдістің жүзеге асуы үшін
барлық мәселелердің басын біріктіреді.

Сөз болып отырған әдіске қатысты негізгі идея, басты өзек – қатысым болып
табылады.

Қазақ тіл білімінде қатысымдық әдістің негізін қалаған профессор Ф.
Оразбаева берген анықтамаға жүгінсек, «Қатысымдық әдіс дегеніміз – оқушы мен
оқытушының тікелей қарым-қатынасы арқылы жүзеге асатын; белгілі бір тілде
сөйлеу мәнерін қалыптастыратын, тілдік қатынас пен қағидалардың жүйесінен
тұратын; тіл үйретудің тиімді жолдарын тоғыстыра келіп, тілді қарым-қатынас
құралы ретінде іс жүзінде асыратын әдістің түрі» [15].

Қазақ тілін мемлекеттік тіл ретінде оқытудың мақсаты – коммуникативтік,
тілдік, мәдени-танымдык біліктілігі дамыған дара тұлға даярлауға мүмкіндік
туғызу. Қазақ тілін оқыту барысында оқушылардың пікір айту, ауызша, жазбаша
сауатты сөйлеу, қоғамның өзге өкілдерімен дұрыс қарым-қатынас жасау, яғни
әрбір адамға керекті коммуникативтік дағдыларды қалыптастыру мәселелерін
шешуге міндеттіміз. Тілді мазмұнсыз, мағынасыз меңгеру мүмкін емес. Тіл
арқылы қазақ халқының тарихы, әдебиеті, мәдениеті, ұлттық салт-дәстүрі, әдет-
ғұрпы, болмысы танылады.

Оқушының өз бетімен шығармашылық тапсырмалар орындауы үшін тиісті
деңгейде сөздік қорды меңгеруі қажет. Қазіргі таңда мұғалімдер іс-тәжірибеде
инновациялық технологияларды пайдалану арқылы жақсы нәтижелерге жетіп
жүргені аян. Солардың бiрi - сын түрғысынан ойлау. Сын тұрғысынан ойлауды
дамыту бағдарламасы әлемнiң түпкiр-түпкiрiнен жиылған бiлiм берушiлердiң
бiрлескен еңбегi. Тәжiрибенi жүйеге келтiреген Джинни Л. Ситл, Кутис С.
Меридит, Чарльз Тэмпл. Жобаның негiзi Ж.Пиаже, Л.С. Выготский теорияларын
басшылыққа алады.

Мақсаты - барлық жастағы оқушыларға кез келген мазмұнға сыни тұрғыдан
қарап, екi ұйғарым бiр пiкiрдiң бiреуiн таңдауға саналы шешiм қабылдауға
сабақтарда үйрету.

Сын тұрғысынан ойлау – сынау емес, шыңдалған ойлау. Бұл бағдарламаның
iшкi құрылымында ерекшелiк бар. Құрылымқ деңгейден тұратын оқыту мен
үйретудiң моделi. Бiлiмнiң болашақта пайдалануын, қажетке жарауын
қалыптастырады. Көп ақпаратты талдай, жинақтай отырып, iшiнен қажеттiсiн
алуға үйретедi.

Сын тұрғысынан ойлау бағдарламасы қызығушылықты ояту, мағынаны тану,
ой толғаныс кезеңдерiнен түзiледi.

Осы бағдарлама әдістерін мұғалімдер әр сабақтың ерекшелiгiне, ауыр-
жеңiлдiгiне қарай лайықтап қолдануына болады. Олар: «бес жолды өлең», «Венн
диаграммасы», «Еркiн жазу», «Семантикалық карта», т.б.

Сондай-ақ «Ақыл–ой Одиссеясы» технологиясын арқылы қазақ тiлiнде
қолданудың өзі тиімді . Бұл бағдарлама 1978 жылы Американың Нью Джерси
штатында басталды. Ол оқушының бiлiмiне деген белсендiлiгiн арттырады. Бұл
бағдарламаның теориялық негiзi ретiнде жоғарыда аталған әлемдiк деңгейдегi
ғалымдардың тұжырымдамаларымен бiрге Д.Гилфорд, Е.Торренс, А.Осборн
сияқты шығармашылық теориясын жасаған кезде ғалымдардың еңбегi алынады.

Жаңа технологияларды пайдаланып ұйымдастырылатын дамыта оқытуда
пәнаралық байланысқа негізделген шығармашылық жұмыстарды жүргізуге
болады. Оның тиімділігін төмендегідей көрсетеміз:

 оқушылардың дербес ізденісіне, білімді өз бетімен алуына пәрменді ықпалы;
 оқушылардың шығармашылық ойлауын жетілдіру;

 олардың қабілеті, дарынын, шығармашылық білімін дамытуға түрткі
жасауы;

 шығармашылық тұлға қалыптастыруға әсері, жеке бас ерекшеліктерін жан –
жақты дамытуы;

 оқушының өзін-өзі тануы мен «Мен» менталитетін жетілдіруге жағдай
жасауы;

 ғылыми ізденіске, ғылыми еңбекке баулуы.
Бұл жүйемен дәстүрлi оқытуды салыстыру төмендегідей қорытынды жасауға

негiз болды (3-кесте). Дәстүрлi сабақтар әдiстерiнiң мәнi төмендегiдей үш
құрамдас бөлiктермен анықталады: үлгiнi көрсету; түсiндiру; бақылау, бағалау,
яғни мұғалiм сабақ мазмұнын жақсылап айтып түсiндiрiп шығады. Содан соң оны
меңгеруге арналған жаттығулар орындалады.

3-кесте – Дәстүрлі және дамыта оқыту жүйелерінің негізгі белгілерінің
салыстырмалы сипаттамасы

Педагогикалық процесс
компоненттері

Мазмұнындағы
басымдылық

Дамыта оқыту

Мақсат Дәстүрлі иллюстрациялық
түсіндірме әдісі

Байқампаздығын,
ойлауын, практикалық
әрекетін дамыту

Бастапқы мазмұн Оқушыларда білім, білік,
дағды қалыптастыру

Заңдылықтарды,
теорияларды, ұғымдарды,
ережелерді қорыту

Оқытудың формалары Факторлар, мысалдар,
тақырыптар, дәлелдер

Бірлескен ұжымдық іс-
әрекет

Оқыту әдістері Жеке,топтық,фронтальді
ауызша түсіндіру,
көрнекілік, практикалық

Проблемелық баяндау,
ізденушілік, зерттеушілік,
ойлау

Бақылау, бағалау Оқытудың нәтижесін
мұғалімнің бақылауы,
бағалауы

Өзін-өзі бақылау, өзін-өзі
бағалау, рефлекция

Дәстүрлі оқыту әдістемесі негізінде метафизикалық (сандық, мазмұндық)
әдіснама, ал дамыта оқыту технологиясының негізінде диалектикалық
(интенсивті, сапалық, мәнділік) әдіснама жатыр деп айтуға болады.

Дәстүрлі оқыту балада білім, білік, дағды алуға қажетті ақыл, сана бар деп
есептеп, сол ақылға дайын білімді құю керек деген көзқарасқа, ал дамыта оқыту
бала бойындағы табиғи қабілеттерді, ойлауды, жаңа белестерге көтеруді мақсат

тұтатын принциптерге негізделген. Дәстүрлі оқыту жаттауға, есте сақтауға, ал
дамыта оқыту дербес жұмыс істеуге, алған білімді пайдалана білуге үйретеді.

Дамыта оқытуда оқушы құбылысты танудың принциптерін меңгереді. Ал
ондай дағдыларды игеру үшін оқушы берілген жаттығуды орындаудың,
тапсырманы орындаудың шарттарын зерттеп тани алатын дәрежеде болуы керек.
Қарастырып отырған құбылыстың, нәрсенің бойындағы белгілерді бар қылып
тұрған ішкі қасиеттерді, заңдылықтарды және олардың арасындағы тұтас қылып
тұратын байланыстар мен қатынастарды зерттеп тани алатын дәрежеге жеткен
оқушы – дамыта оқыту технологиясының күтетін нәтижесі болып табылады.

Дамыта оқыту жүйесiнде қойылатын сұрақтар проблемалы, ойлауды,
пайымдауды қажет ететiндей етiп берiледi. Оқушы да ондай сұраққа өз ойын, өз
пiкiрiн бiлдiре жауап беруге дағдыланады. Жауаптардың бiрнеше нұсқада болуұ
мүмкiндігі қарастырылады. Дидактикада салыстыру негiзгi тәсiл болып табылады.
Заттарды салыстыра отырып түсiну - тек адамға ғана тән. Балалар салыстыру
тәсiлдерiмен мектепке келгенге дейiн де бiршама таныс болады. Ал мектепке
келген соң, оқудың алғашқы күнiмен бастап, бұл тәсiлді пайдаланыла бастайды.

Мұғалiм салыстыру әдiсiмен сабақ жүргiзе отырып, оқу материалын оңай,
көрнекi етiп меңгертуге мүмкiндiк алады. Баланың қиялын дамытады. Салыстыру
белгiлi мен белгiсiз арасындағы көпiр сияқты, оқушыларға өмiрiнен тысқары
бiлiмдi меңгеруге көмектеседi. Салыстыра отырып, оқушы заттар мен
объектiлердiң байқамай, көрiнбей қалатын белгiлерiн анықтауға үйретедi.
Баланың байқампаздығынан артады. Ал байқамсыздық - баланың жалпы
дамуындағы негiзгi психологиялық компонент болып табылады. Оқушы
салыстыра отырып бұрынғы өтiп кеткен материалдар мен жаңа бiлiм арасындағы
логикалық байланыстарды анықтауға үйренедi.

Дамыта оқыту жүйесiнiң маңызды тағы бiр ерекшелiгi сынып оқушыларын
«жақсы», «жаман» оқушылар деп бөлмей, барлық баланың дамуы үшiн қолайлы
жағдай туғызуды мақсат тұтуы. Нашар оқушының да өз шамасы келгенiнше,
қабiлетi жеткен жерге дейiн еңбек етуi ойластырылған. Сол арқылы ол да өзiн
мүмкiн дәрежеге дейiн дамыта алады. Бұл жолда оның қателесуi, жаңылуы әбден
мүмкiн. Тек мұғалiм тарапынан көрсетiлген сабырлылық, байсалдылық оның өз
күшiне деген сенiмiн арттырып, алға жетелейдi деп есептеледi.ұ

Сонымен, дамыта оқыту технологиясының нәтижелерін төмендегідей
көрсетуге болады:

 түрлі әдістерді пайдалану сабақтың нақты мәнін терең ашуға көмектеседі;
 оқушылардың барлығын сабаққа қатыстыруға мүмкіндік туады;
 олардың әрқайсысының деңгейін анықтауға болады;
 оқушылардың көбін бағалауға мүмкіндік бар;
 оқушыларды ізденіске баулып, өз бетіменжұмыс істеуге үйретеді;

 оқушылардың қабілеттері, сөз саптау еркіндігі, ұйымшылдығы,
шығармашылық белсенділігі артады;

 жеке тұлғалық сипатын дамытуға, шығармашылығын шыңдауға, өзіне деген
кәсіби сенімін қалыптастырады.

Дамыта оқыту технологиясы идеяларының қатарына сондай-ақ оқу қызметінің
əр қилы жағдайларында үйренушілердің қажет болғанды өзінше танып, содан
өздігінен жауап əрекет орындауға (рефлексия) ынталандыру идеясы да кіреді.
Жауап əрекетке (рефлексия) келу дегеніміз адамның өз əрекеттерін сезінуі мен
түсінуі, оқу іс-əрекеттерінің тəсіл, əдістерін өзінше байқап, тануы. Рефлексиялық
əрекет-қимылдар əрқашан өзіндік қадағалау жəне бағалаумен тығыз байланысты
болатындықтан, дамыта оқыту технологиясы шарттарына орай оларға да көп мəн
беріледі.

Аталған жүйе бойынша сабақтарды даярлау және өткізу кезеңдерін
төмендегідей құрастыруға болады:

І. Әдістемелік іс - әрекет жағдайында мақсат пен міндеттерді меңгеруі
сабақтың мазмұны;
оқу жағдайын ескеру;
әдістемелік тәсілдерді қолдану.
ІІ. Келесі сабақтың моделін жоспарлау
сабақтың негізгі мақсаттарын анықтау (аралық міндеттер мен шешу жолдары);
сабақтың әр кезеңіндегі оқушының негізгі әрекет түрлерін анықтау;
оқушы әрекетін ұйымдастыру әдіс-тәсілдерін таңдау.
ІІІ. Сабақты жүргізу.
әр сабақтағы баланың іс - әрекетін ұйымдастыру;
оқушымен жанама қарым-қатынас;
жұмыс барысын бақылау жұмысы.
IV. Рефлексия (Сабақтың қорытынды бағасы)
қойылған мақсатқа жету;
тақырып бойынша өзгерістер енгізу;
оқыту нәтижесіне талдау (жетістіктер мен кемшіліктер).
Дамыта оқыту оқушылардың ізденгіштік-зерттеушілік іс-әрекетіне тән. Оған

тән сипаттар:
 оқушының алдына ізденуді жүзеге асыру қажеттілігін тудыру керек,
 іс-әрекеттің бастапқы кезеңі – оқушылардың алдына олардың әрекет

жағдайын жаңаша талдап, оны жаңаша түсінуді талап ететін оқу міндеттерін қою,
 осы міндеттерді шешуді, яғни іздену іс-әркетін ұйымдастыру, мұнда үлгі

көрсетуге болмайды, сондықтан мұғалім оқушыларды іздену іс-әрекетіне таратуы
қажет ол үшін екі шартты орындау керек.

1) Мұғалім өзара ізденуге басқарушы болмай, шын мәнінде қатынасушы болу
керек.

2) Ол оқушылар жүргізіліп жатқан ізденуді шын мәнінде жүзеге асыру керек,
оларға дұрыс шешім көрсету керек.

3) Оқу міндеті шешілгеннен кейін мұғалім табылған шешімнің бағасын
ұйымдастырып оның басқа міндеттерді шешу үшін қаншалықта пайдалануға
болатынын түсіндіреді.

Міне, осындай ерекшеліктерінің болуына байланысты оқыту қазақ тілді емес
мектептерде қазақ тілін дамыта оқыту технологиясы арқылы меңгерту тиімді,
өйткені қазақ тілі пәнінің көздейтін негізгі мақсаты – оқушыларды белгілі
дәрежеде қазақша сөйлеуге, өз ойын басқаға жеткізе алатын, біреудің сөйлеген
сөзін, жазғанын түсіне алатын деңгейге жеткізу болғандықтан, бұл технология
арқылы оқушы қазақ тілінің сөз байлығын толық игеріп, тілдің фонетикалық және
сөзжасам жүйесін жақсы меңгереді, морфологиялық, синтаксистік тәсілдерді
игерумен қатар оларды практикалық тіл жасау дағдысында дұрыс пайдалануға
үйренеді. Оқушы тілді күнделікті өмірінде дұрыс пайдаланумен қатар тілдің
қатысымдағы стильдік, эмоциялық, көріктеу, көркемдеу қызметтерін де түсініп
қолдана алады. Яғни, дамыта оқыту технологиясы,біріншіден, оқушылардың
тілдерін дамытып,екіншіден, әдеби тілдің нормасында сөйлемдерді дұрыс
құрауды үйретуге, үшіншіден, ойларын ауызша жеткізе білу дағдылары мен
шеберлігін қалыптастыруғамүмкіндік береді.

Дамыта оқыту жүйесi оқу материалдарының, логикалақ жағына бiрiзбен
сатылай құрылу тәртiбiн қарастырады. Жеңiлден ауырға қарай, деректiден
дерексiзге қарай жүйелене орналасуын көздейдi. Мысалы, сауат ашу кезеңi дыбыс
пен әрiптi ажыратудан басталады. Дыбысты танымай, әрiптi жазбай тұрып, буын,
сөз туралы айтып, не жаздыраалмаймыз. Сол сияқты қазақ тiлi пәнiнен
қосымшалы сөздi бiлу үшiн, негiзгi түбiрдi, буын үндестігiн бiлу үшiн алдымен
дауысты дыбыс деген не, оның жуан, жiңiшке түрлерiн ажыратып алу керек.
Демек, оқу материладарының, логикалық iшкi заңдылықтарын жүйелi оқып
үйренген жағдайда ғана оның ғылыми негiздерiн шын мағынасында меңгеруге
болады.

Сонымен бiз дамыта оқыту мен дәстүрлi оқыту жүйелерiнiң ерекшелiктерi мен
өзгешелiктерiне тоқталып кеттiк. Айтылғандарды қорыта келе, дәстүрлi оқыту
әдiстемесi негiзiнде метафизикалық (экстенсивтiк, сандық, мазмұндық) әдiснама,
ал дамыта оқыту технологиясының негiзiнде диалектикалық (интенсивтi, сапалық,
мәндiлiк) әдiснамасы жатыр деп айтуға болады. Дәстүрлi оқыту балада бiлiм, бiлiк
дағды алуға қажеттi ақыл, сана бар деп есептеп, сол ақылға дайын бiлiмдi құю
керек деген көзқарасқа, ал, дамыта оқыту бала бойындағы табиғи қабiлеттердi
жаңа белестерге көтерудi мақсат тұтатын принциптерге негiзделген. Дәстүрлi

оқыту жаттауға, есте сақтауға, ал, дамыта оқыту дербес жұмыс iстеуге алған
бiлiмдi пайдалана бiлуге үйретедi.

Дамыта оқытуды ұйымдастыру, балаға ақыл-ой әрекетін меңгеруге жағдай
жасау деп қарастыру керек. Дамыта оқыту сабақтағы ерекше ахуал, мұғалім мен
оқушы арасындағы ерекше қарым-қатынас.

Сабақта дамыта оқыту технологиясын пайдаланудың тиімді жағы оқушы іс -
әрекетін ұйымдастыру, яғни ақыл – ойы мен өзіндік тұжырымы арқылы жаңа
тақырыпты саналы түрде меңгеру дағдыларын қалыптастырады. Оқушыларды
шығармашылық жұмыстарға баулап, олардың белсенділігі мен дербестігін,
қызығушылықтарын арттыра түсу үшін әр түрлі әдіс – тәсілдерді қолдануға
болады.

Шығарма – жазба жұмыстарының ішіндегі ең күрделі түрі, өйткені тіл
үйренуші өздігінен тақырыптың мазмұнын ашып, керекті қатысымды тұлғаларды
таңдауды өз бетімен ойланып іске асырады. Оқытушы оқушылардың әрекетіне
бағыт – бағдар беріп жетелейді, ойлаудың жолдарын дамытады, яғни оқушы
белсенді субъектіге айналады да, мұғалім көмек беруші, ұйымдастырушы, бағыт
беруші деңгейінде болады.

Дамыта оқыту дербес жұмыс істеуге, алған білімді пайдалана білуге үйретеді.
Шығарма жазуды меңгеру- оқушылардың білім, білік, дағдыларына негізделеді.
Бұл білім, білік, дағдылар негізінде оқушы тақырыпқа байланысты негізгі ойды
айқындайды, материалды жинап, жүйелей отырып, шығарманы арнайы
композициялық тұлғада құрастырады. Оқушы шығарма жазу үстінде
шығармашылық еңбектің қуанышына кенеліп, өзінің ойын бейнелі, көркем сөзбен
жеткізуге талпынады. Сөйте отырып, тілдің көркемдік кестесін молынан
меңгерудің қажеттілігін саналы түрде ұғынады.

Дәлірек айтқанда, шығарма жұмысының ойдағыдай шығуы үшін сөздік қорды
молайтып, тіл мәдениетіне жетелеудің қажеттігін таниды.

Оқушылар қазақ тілі сабақтарында еркін тақырып бойынша және көргендеріне
бақылау жасау арқылы шығарма жазуға үйренеді. Шығарма жазуға дайындық
бақылау экскурсиясы кезінде оқытушының көмегімен іске асады. Оқушылар
тақырып бойынша ой – пікір білдіре отырып, тірек сөздер мен тіркестерді,
синонимдерді қолдануға жаттығады. Бұл бағытта ерекше орын алатын
жұмыстардың бірі –шағын ертегі, әңгіме құрастыру. Алдымен бұл жұмыс түрі
ауызша түрде өткізіледі де, кейін оқушылар өз ойын, қиялын қағаз бетіне түсіруге
жаттығады. Сондықтан алдымен үлгі көрсету немесе тірек жоба беру арқылы
шығарма жазуға үйрету тиімді. Әңгіменің мазмұны күнделікті өмірдегі қоршаған
құбылыстардан бастап, оқушы қиялын, арманын суреттейтін тақырыптарды
қамтиды. Бұл жерде мұғалімнің негізгі мақсаты - әңгіменің тақырыбын таңдауға
бағыт беріп, қиялын дамытуға мүмкіндік туғызады. Ал ертегі құрастыруда ең
алдымен оқушылардан білетін, оқыған ертегілерінің мазмұнына өзгерістер енгізіп,

ертегінің соңын өздерінің аяқтауы талап етіледі. Кейін оқушылар түрлі
мазмұндағы ертегілер құрастыруды еркін меңгеріп, өз бетімен шығармашылық
бағытты ізденіп жұмыс жүргізе алады.

Мамандықтары бойынша оқыған немесе естіген әңгіменің жоспарын
құрастыру – жазылымға және сөйлесім әрекетінің басқа түрлеріне (айтылым,
оқылым, тыңдалым, тілдесімге) дайындық жұмысы болып табылады. Жоспар
жасау оқушылардың логикалық ойлау қабілетін дамытуға әсер етеді. Оқығанды
бірізділікпен тиянақты түрде айтуға не жазуға септігін тигізіп, негізгі ақпаратты
түсінуге көмектеседі. Психологтар жоспар жасауды есте сақтаудың тірегі деп
есептейді. Жоспар шығарманың мазмұны мен тақырыбын, идеясын, тіл
құрылысын, кейіпкерлердің ішкі сезімдерін толық талдау үшін қажет. Жоспар
шығарманың бөліктеріне ат қою мақсатын көздейді және ол мәтінді оқып,
талдаған соң құрастырылады. Жазба жұмыстары (мазмұндама, шығарма, әңгіме,
т.б.).жоспар негізінде жазылғанды тиянақты ойды білдіреді. «Жоспар жасау - бұл
аналитикалық ойлауды талап етеді, яғни мәтіннің тақырыбын және оның басты
ойын түсінуге, мәтінді логикалық бөліктерге бөлуге мүмкіндік береді». Оқыту
қазақ тілінде емес мектептердегі қазақ тілі сабақтарында жеңіл, шағын жоспарлар
құруға болады.Көркем (мәтін) шығармаға жоспар жасау арқылы ойдың себеп –
салдарлық, мезгілдік – мекендік байланыстылығы меңгеріледі. Осыған
байланысты оқушы сөз қолдану, сөйлем құрау шеберлігін арттырады, алдыңғы
оймен соңғылардың байланысын сақтап жазуға жаттығады. Сонымен, жоспар
жасау – жүйелі жазудың кепілі. Жоспар жасау арқылы оқушы жеке сөздерді дұрыс
жазу, сөйлем құрау тетігін меңгереді.

Дамыта оқытуда оқушылардың пікір жазып үйренуі үлкен рөл атқарады.
Оқыған әңгіме, мақала, баяндама, реферат түрлеріне пікір жазуға үйретуде
оқытушы түрлі әдіс – тәсілдерді дұрыс қолдануы қажет. Оқушылардың
қабылдауын, ойлануын, қиялдануын, сөйлеуін дамытуға тікелей бағыттауда
шығармашылық жұмыстың бұл түрі үлкен ізденісті, еңбектенуді қажет етеді.

Жазбаша орындалатын тапсырмалардың бір түрі – аннотация. А.А. Леонтьев
аннотация жазу түпнұсқа мазмұнын байланыстыра отырып тұжырымды түрде
қысқаша мазмұндау, мәтінде берілген ақпаратты, оның бағыттылығы, құндылығы
және кімге арналғандығы жөнінде қысқаша мағлұмат беру екендігін ерекше атап
көрсетеді. Аннотация жазуда оқушы оқыған не тыңдаған материалдың негізгі
жағын аңғарып, мазмұнын жазуға жаттығады. Түпнұсқаның мазмұнын автор өз
сөзімен жазуға мүмкіндік алады. Мәтіннің негізгі ойын қысқа түрде мазмұндау
арнаулы сөздер мен сөйлемдерді қолдануды талап етеді. Мысалы:

 Мәтіннің жалпы тақырыбына қатысты: Мәтінде ...туралы айтылады? Бұл
тарауда ... жөніндегі маңызды мәселелер қарастырылады?

 Басты ойды, мәтіннің идеясын ашатын сөйлемдер: Автор ... атап көрсетеді.

 Автордың оқырмандарды қандай қорытындыға жетелейтініне байланысты:
Автор мынадай қорытындыға келеді: ... Мақаланы оқи отырып, біз ... түсінеміз.
Қорытындыда ... ... айтылады.

Бұл тапсырмалардың мақсаты – мәтіннің мазмұнын қысқаша баяндауға
үйрету, ойды байланыстырып жазуда тілдік тұлғаларды дұрыс қолдануға, олардың
сөйлемдегі орын тәртібін сақтауға, сауатты жазуға дағдыландыру.

Тіл үйренушілерге мәтінмен жұмыс жүргізу барысында мәтін туралы, оның
негізгі ерекшеліктері, құрылымы мен байланысу тәсілдері туралы түсіндірген жөн.
Бұл олардың кез келген мәтінді түсініп, қабылдауында үлкен рөл атқарады.
Мысалы, мәтін құрылымы жағынан кіріспе, негізгі, қорытынды бөлімдер болып
бөлінетінін білу тіл үйренушіге кіріспеде тақырыпқа байланысты жалпы баяндау
болатынын, негізгі бөлімде тақырыптағы негізгі ой ашылып, жан – жақты
түсіндірілетінін,айтылған ойдың қорытындысы жасалып, тұжырымдалатынын
алдын ала біліп отыруына көмектеседі.

Сонымен қатар мәтіндегі таныс емес сөздер мен сөз тіркестерін түсіндірудің
де маңызы зор. Мұндай жұмыс түрі сөздік қорын молайтып, сөздердің бір –
бірімен байланысын меңгеруіне септігін тигізеді. Мәтін арқылы тіл үйренушінің
дүние танымы кеңейеді, түрлі ақпараттармен танысады, ойын жүйелеп айтуға
дағдыланады, түптеп келгенде, сөйлеу тілі дамиды. Мәтін бойынша сұрақ – жауап
әдісімен жағдаяттық сұхбат құруға болады. Мамандығына байланысты алынған
мәтін арқылы кәсіби терминдермен танысып, сөздік қоры артады. Мәтін атауын
дұрыс қоя білу - мәтін мазмұнын дұрыс ашудың кепілі. Мұндай жағдайда оқушы
өз ойын дәл әрі жүйелі түрде жеткізе алатын болады.

Мәтінді меңгерту сөйлеу жағдаятын тудырудың маңыздылығы зор.
Мысалы: 1. Сіз театрға келдіңіз. Белгілі әншілер: Ермек Серкебаев, Роза

Бағланова, Бибігүл Төлегенова, Роза Рымбаевалармен кездесіп, олардың өнер
жолы туралы сұраңыз;

2. Қазақ ән өнері туралы өз пікірлеріңізді айтыңыз;
3. Қазақ ән өнерінің түрлеріне тоқталыңыз.
Мұндай жағдаяттық тапсырмалар қазақша сөйлеу дағдысын қалыптастырып,

ой - өрісін дамытады. Тапсырмаларға лайық өз бетімен сөйлемдер құрастырып,
ізденуіне мүмкіндік тудырады. Бұл тұста тілге ғана тән ерекшелік көрініп
қоймайды, сол тілде сөйлеушінің тілдік мәдениеті де байқалады.

Шығармашылық ізденісті дамытуды талап ететін тапсырмалардың ішінде
тезис жазудың орны ерекше. Тезис жазуда мәтінді мағыналық бөліктерге бөлу, әр
бөліктің басты ойын айқындай отырып жазу керектігін оқытушы айтып отырады.
Ақпараттың көлемін қысқартуда біріктіру, жалпылау тәсілдері қолданылады. Тіл
үйренуші мамандықтары бойынша мақаланы не әңгімені оқығаннан кейін
автордың көтерген мәселесін анықтайды, оған мәтінді қолдана отырып жауап
береді.

Күрделі ой еңбегін қажет ететін оқушылардың өзіндік жұмыстарының бірі –
реферат жазу. Жазылым әрекеті арқылы іске асатын бұл жұмыс оқушының
басшылығымен дұрыс ұйымдастырылған жағдайда ғана өз шешімін табады.
Реферат – мәтіндегі негізгі ақпаратты ықшам түрде жазбаша мазмұндау, оны
жүйелеп қорытындылау және бағалау болып табылады. Р.К. Миньяр –
Белоручевтің сөзімен айтқанда: «Рефератты екінші құжат деп те атайды, өйткені
ол түпнұсқа мәтіндерін қайта өңдеудің нәтижесінде алынады. Реферат керекті
мәліметтерден, кейде референттің қорытындысынан тұратын өзекті ақпаратты
қысқа түрде тез жеткізу үшін қолданылады». Реферат жазу мәтіннің мазмұнымен
танысудан басталады. Түйінді ойларды тауып жазу тақырыптың біртіндеп дамуын
абзац бойынша байқауға мүмкіндік туғызады. Бұл ой жұмысы ізденімділік
оқылыммен тікелей байланысты. Ізденімділік оқылым жөнінде Г. Бейсенбекова
былай деп жазған еді: «Ізденімділік оқылым тіл үйренушінің мәтіннен өзін
қызықтыратын ақпаратты айқындауымен және оны керегіне қарай пайдалануымен
ерекшеленеді. Ізденімдік оқылым арқылы тіл үйренушіде тапқырлық алғырлық
сияқты қасиеттер қалыптасып, ол танымдық оқылымға ұласады». Жұмыстың бұл
түрі оқушыларды әдеби кітаптарды оқуға, мамандығына байланысты түрлі
ақпараттармен танысуға және мақала, баяндама, хабарлама дайындауға үйретеді.

Шығармашылық жұмыстарды оқушыларға жазып үйретуде тапсырма түрлерін
орындау арқылы олардың өзіндік шеберлігі мен дағдысы қалыптасып дамиды.
Шығармашылық жұмысты орындауда ескеретін мәселе – оқушылардың еңбегін
бағалау. Оқушы ең алдымен оқушының ізденісін, өздігінен ой қорытып, шешім
шығаруын бағалай отырып, оның адамгершілік, мақтаныш сезімін, дербестік
қасиетін дамытуы керек. Шығармашылық жұмыстар арқылы дамыта оқыту
оқушылардың дүниетанымын, ізденімдік қабілетінің дамуына, тұлға ретінде
қалыптасуына ықпал етеді.

Әр мұғалім жаңа сабақты жоспарлағанда тек тақырыпты мазмұндау міндетті
емес, оқушы ойын қалай дамыту керек, оқушыға не берем деген мақсат
тұрса,қазіргі оқытудың жаңа технологиялық әдіс, тәсілдерін қолдана білсе,
оқытушы аз сөйлеп, көп білім мен тәрбие бере алады.

Дамыта оқытудың негiзгi түрлерiнiң бiрi – проблемалық әдiстi бала дамуының
негiзгi iс- әрекетiне пайдаланған жөн.Бiрнеше нақтылы заттарды алып, оның түр-
түсiн, көлемiн, сапасын, әр түрлi сындық ерекшелiктерiн анықтатып, ой
қорытындысын оқушының өзiне шығартуға жетелеу керек.

Дамыта оқытуда көрнекiлiк принципi жаңа материалды меңгертуде үлкен
орын алады. Көзбен көрiп, қолмен ұстаған жағдайда ғана мәнiн, иiсiн сезiм
мүшелерiмен сезiнгенде ғана немесе, олардың бейнесiн көрiп бақылағанда ғана
бiрiншiсынып оқушыларының танымдық әрекетi жоғары деңгейде болады.

Қазақ тiлi сабағында көрнекi құралдар көбінесе таблица түрiнде, жеке
дидактикалық материалдар түрiнде де берiледi.

Ойын сабақ т.б. – барлығы да оқушының сабақтағы белсендiлiгiн арттыруға,
дамыта оқытуға бағытталған сабақтардың түрлерi.

«Ойынсыз, музыкасыз, ертегiсiз, қиялсыз толық мәнiндегi ақыл-ой тәрбиесi
деген болмайды», - деп атақты педагог В.А. Сухомлинский ойынға ерекше мән
берген. Ойын арқылы бала ой дамытатындығын, оқушының бар ынта –ықыласы
сабақта болатындығын дәлелдеген. Кiшкентай адамдарды қоршаған ортаны
танып- бiлу әлемiне қалай енгiзу керектiгiн өз тәжiрибесi арқылы көрсете бiлген.

1-11-сыныптарда оқушыларды қазақша сөйлеуге үйретуде ойын
элементтерінің үлкен әсері бар.Сабақ үстінде оқушы ойынды ойнай отырып,тілдік
материалды меңгеру мақсатында сөздерді (аудармаларымен) жаттайды. Сюжетті
суреттер арқылы сөйлемдер құрастыру, сергіту ойындары, жаңылтпаш, жұмбақ,
Алфавиттік жұмбақтар метаграмма, анаграмма кроссворд ойындары
ұйымдастырылады.

«Кім жылдам ойнайды?» ойыны
Ойынның мақсаты:Үй жануарлары мен үй құстары, жабайы аңдар мен

құстардың атын дұрыс айта білуге және есте қалдыруға үйрету.Ойынға керекті
заттар: жануарлар мен құстардың суреті.

Ойынның шартты:
Ненің даусы? Не қалай дыбыстайды? деген сұрақтарға жауап беруге

жаттықтыру.
Нелер? Тауықтар, қаздар, қойлар, лақтар.
Үй жануарлары қалай дыбыстайды? (Үй жануарларықайтеді?).
- Қой маңырайды.
- Сиыр мөңірейді,т.б.
Не калай дыбыстайды? деген сұрақты оқушыларға қайта қойған кезде, олар

дыбыстап көрсетеді, бұл ненің даусы екенін хормен айтады.
Қазақ тілі сабақтарын дамыта оқыту технологиясы арқылытөменде берілген

әдіс-тәсілдер арқылы өткізуге болады. Мысалы:
І Оқушылардың жас ерекшеліктеріне байланысты оқушыларды топтарға бөліп,

әр орталықтарға тиісті тапсырмалар беріледі.
1. Фонетикаға байланысты тапсырмаларды зерттеу орталығы.

Тапсырма: берілген дыбыстардан 20 сөз құрастыру.
Ә, ұ, н, а, қ, о, ш, с, і, м, б
2. Лексикаға байланысты тапсырмаларды зерттеу орталығы. Тапсырма:

Берілген сөздерге мағынасы жуық сөздерді тауып, мағынасын түсіндіріңдер. Осы
сөздерді қатыстырып сөйлем құраңдар:

Уақыт, өтті, күнтізбе
3. Морфологияға байланысты тапсырмаларды зерттеу орталығы.

Тапсырма: «Қосымша» тақырыбына қосымшаның түрлері туралы шағын әңгіме
жазыңдар.Онда жұрнақ пен жалғау-өздеріңнің жақсы достарыңдай сипатталсын.

Мұғалім тек басшылық жасап, қорытындылап отырады.
ІІ Проблемалық сұрақ тастап, содан шығу жолдарын іздеу,жауап беру.

ІІІ Рөлдік жағдаяттар.
Дамыта оқыту технологиясының тапсырмалары мен сұрақтарын құрастыру

үлгісі.
Себебі не?
Қалай түсінесіздер, бұл не?
Бұл ережені қалай, қайда қолданамыз?
Ол не үшін керек?
Айырмашылығы не?
Қандай қорытынды шығарамыз?
Біз сендермен қандай қорытындыға келдік?
Неге...?
Сұрақтар мен тапсырмалардың құрылуына қойылатын талаптар.
1. Нақты құрылымы
2. Оқушылардың базалық білімін ескеру.
3. Ойлау қабілеттерін бағыттау (салыстыру, бақылау, пікірлесу, синтездеу

және т.б.).
4. Сұраққа жауап іздеу, оқушыларды ойлауға жетелеп, ойға берілуге қызығуын

туғызу.
5. Эмоциялық көрініс, қойылған сұраққа оқушылар дұрыс жауап бергенінше

шектемеңіз. Оқушыдан толық жауап алғаннан кейін неге мұндай қорытындыға
келгенін сұрау.

Бір сабақтың өзінде қолданатын әдістерді кезектестіріп, оқушыларды
шаршатпай, материалды қызықты жеткізе білуді де ескерген жөн. Өзара қарым-
қатынасқа және сөйлесуге құрылған оқыту оқу процесінде белсенді формаларды
қолдану арқылы іске асырылады. Олар: топтық, жұптық, ұжымдық.

Оқытудың бұл формалары жалпы немесе құрылымдық деп аталады. Бұдан
басқа нақты немесе арнайы формалары да бар: семинар, оқу конференциялары,
диспут, топтық пікірталас т.б.

Дамыта оқытуда оқушы құбылысты танудың принциптерін меңгереді.Ал
ондай дағдыларды игеру үшін оқушы берілген жаттығуды орындаудың,
тапсырманы орындаудың шарттарын зерттеп тани алатын дәрежеде болуы керек.
Қарастырып отырған құбылыстың, нәрсенің бойындағы белгілерді бар қылып
тұрған ішкі қасиеттерді, заңдылықтарды және олардың арасындағы тұтас қылып
тұратын байланыстар мен қатынастарды зерттеп тани алатын дәрежеге жеткен
оқушы - дамыта оқыту технологиясының күтетін нәтижесі болып табылады.

Оқыту қазақ тілді емес мектептерде қазақ тілін дамыта оқыту барысында
төмендегідей жағдаяттық тапсырмаларды қолдануға болады (2-сурет).

2-сурет – Қазақ тілін дамыта оқытуға арналған жағдаяттық тапсырмалар

 Сен жаңа мектепке оқуға келдің, сыныптағы балаларға қалай сәлем бересің?
 Сен үйіңе жолдасыңды ертіп келдің. Ата- анаңмен таныстыр.
 Сіз - мұғалімсіз. Оқушыларыңыздың ата-аналарымен қалай танысасыз?
 Сен жолдасыңның туылған күнінде бір әдемі қызды көрдің. Қалай

танысасың? Сен мектепті бітіріп, басқа қалаға оқуға баратын болдың. Ата-
анаңмен қалай қоштасасың?

 Жолдасың басқа қалаға көшетін болды. Қалай шығарып
саласың?Сенаялдамада тұрсың. Қасыңдағы адамдардан автобустың жүру уақытын
сұрастыр.

Қазақ тілін үйретуге арналған
рөлдікжағдаяттар

Диалог арқылы
өткізу

Сөйлемдер
арқылы өз
ойынжеткізу

Көрнекілік арқылы
көрсету

Күнделікті қолданылатын
лексикалық тақырыптар

Сәлем-
десу

Танысу

Кешірім
сұрау

Назар
аудару

Қошта-
су

Сөйлесу

Құттық
тау

Дүкенде

Отбасым
да

Емхана
да

Мектеп
те

Саяхат
жасау

Отырыс
та

 Сен емханаға келдің. Мұнда адам көп екен. Не істейсің?
 Көшеде бір адамның қалтасынан бір заты түсіп қалғанын байқадың. Не

істейсің?Сіз жұмыстан шаршап келдіңіз, үйдегі жақын адамдарыңыз Сізден көмек
сұрайды. Ешқандай жұмыспен айналысқыңыз келмейді, сондықтан байқаусыз
даусыңыз қатты шығып кетеді. Қалай кешірім сұрайсыз?

 Әке-шешең ақыл айтқанда, тыңдамай шығып кеттің. Біраз уақыт өткен соң
қателігіңді түсініп, кешірім сұрайсың. Қандай сөздерден бастайсың?Сіз аялдамада
тұрсыз. Ешқандай көлік жоқ. Аялдамада тұрған адамдармен қалай сөйлесесіз?

 Сіз дүкеннен азық-түлік сатып алдыңыз. Бірақ сатушы Сізге артық ақшасын
дұрыс қайтармағанын байқадыңыз.Сіз не істейсіз?

 Анаңыз жетпіс жасқа толды. Үлкен той болып жатыр. Көпшіліктің алдында
анаңызды қалай құттықтайсыз?

o

 Мектепте «Отбасы» туралы тақырып өтіп жатырсыздар. Мұғалім өз
отбасыңыз туралы айтып беруге ұсыныс жаасады. Не істейсіз?

 Сіз құрбыңызбен дүкенге келдіңіз. Қасыңыздағы құрбыңыз қазақша сөйлей
алмайды. Оған бір көйлек ұнап тұр, бірақ қазақша қалай сұрайтыны білмейді.
Құрбыңызға көмектесе аласыз ба?

 Сіз құрбыңызбен емханаға келдіңіз. Қасыңыздағы құрбыңыз қазақша сөйлей
алмайды. Оның басы айналып, қызуы көтеріліп тұр, бірақ дәрігерге қазақша қалай
айтып түсіндіретінін білмейді. Құрбыңызға көмектесе аласыз ба?

 Сіз жаңа мектепке оқуға келдіңіз. Бұл сыныптың оқушылары тек қазақ
тілінде ғана сөйлейді. Сіз олармен қалай танысасыз? Жаңа мектеп туралы қалай
мәлімет аласыз?

 Сіз туристік сапармен Түркістан қаласына келдіңіз. Бұл қалада адамдардың
бәрі тек қазақ тілінде ғана сөйлейді. Сіз олармен қалай танысасыз? Ахмет Яссауи
кесенесе қалай жетесіз?

 Сізді әріптесіңіз туған күніне шақырады. Отырыста бөтен адамдар көп
екен.Олар тек қазақ тілінде ғана сөйлейді. Сіз олармен қалай танысасыз?

Оқыту қазақ тілді емес мектептерде қазақ тілін дамыта оқыту әдіс-тәсілдері
қолданылған сабақ үлгілерін ұсынамыз.

Астана қаласындағы Ю.Гуров атындағы №6 гимназиясының қазақ тілі мен
әдебиеті мұғалімі Садуақасова Әлия Маратқызының бірнеше сабақ
жоспарларының үлгісі.

Тақырыбы: Астана-арман қала.
Мақсаты: 1. Білімділік: өткен материалдарды қайталау арқылы оқушының

меңгерген білімдерін тексеру.
2. Дамытушылық: сауатты оқу, сөйлеу дағдыларын дамытып, қалыптастыру.
3. Тәрбиелік: Өз қалаларына деген сүйіспеншіліктерін арттыру, патриоттық

сезімге тәрбиелеу.

Сабақ түрі: қайталау сабағы.
Әдіс-тәсілдер: сұрақ-жауап, топтастыру.
Көрнекілік: Астана туралы суреттер, «Бәйтерек» суреті, «Септіктерді анықта»

кестесі.
Сабақ барысы:
І Ұйымдастыру.
1. Амандасу
2. Оқушыларды түгендеу
3. Сөйлеу сәті
- Қазір қай жыл мезгілі?
- Қыс айлары қандай?
- Сен қай қалада тұрасың?
- Астана Қазақстанның нешінші астанасы?
- Астана сөзіне қандай синонимдер білесіңдер?
- Тақтаға назар аударайық (тақтада еліміздің әр жылдардағы 4 астанасының

суреттері көрсетілген).
- Қызылорда, Алматы, Орынбор, Астана - осы қалаларды не біріктіреді?
- Қазақстанның бірінші астанасы қалай аталды? Жылдарын ата.
- Екінші астананы ата. Бұрынғы атауы қандай?
- Үшінші елорданы ата. Жылдарын ата.
- Төртінші астананы ата. Бұрынғы атауларды атап шық.
- Сабақ мақсатымен таныстыру.

ІІ Қайталау сабағы

Сарыарқада орналасқан

ХХІ ғасыр қаласы
10.06.1998 ж Астана
қаласының тұсаукесері

06.05.1998 ж Елбасы
жарлығымен Астана
болып белгіленді

10.12.1997ж Ақмола
Қазақстанның
елордасы болды

Астана-арман
қала

Тақтамен жұмыс.

Тапсырма: Елорда сөзін септеу, сөйлем құрастыру.
А.с Не? Елорда. Қазақстанның Елордасы-Астана.
І. с Ненің? Елорданың Елорданың көшелері кең, таза.
Б. с Неге? Елордаға. Ертең мен Елордаға барамын.
Т.с Нені? Елорданы Мен Елорданы жақсы көремін.
Ж.с Неде? Елордада. Елордада әдемі ғимараттар бар.
Ш.с Неден?Елордадан Елордадан кеше ұшақпен келдім.
К.с Немен? Елордамен Біз Елордамен мақтанамыз.

Сергіту сәті. «Кім жүйрік?» эстафетасы.
І қатар
Житель – тұрғын
Центр – орталық
Будущее – болашақ
Священный – қасиетті
Столица – елорда, астана, бас қала.
Здание – ғимарат
Гостиница – қонақ үй
ІІ қатар
Облик города – қала келбеті
Гостеприимный – меймандос
Четко, ясно – айқын
Особенно – өзгеше
Размер, площадь – көлем
Улица – көше
Жилой дом – тұрғын үй
ІІІ қатар
Представители наций – ұлт өкілдері
Памятник – ескерткіш
Раскрыть объятия – құшақ жаю
Высотный – зәулім
Знаменитый – әйгілі
Независимый – тәуелсіз

Красивый – әдемі, сұлу.
Дәптермен жұмыс.
«Септіктерді анықта» кестесі.

ІІІ Қорытынды.
Өздік жұмыс.

Оқушылар арнайы таратылғанқағаздарға 10 минуттың ішінде «Астана-арман
қала» атты эссе жазады. Оны жазып болған соң, оқып тақтаға іледі. Оқушылардың
жұмыстарынан елордамыздың символы шығады. Ол-«Бәйтерек».

ІV Үйге тапсырма.
5 жолды өлең жасау. (Астана)

V Бағалау.
Оқушылардың білімін нәтижелеу.

«Сен білесің бе?»
(Мақал-мәтелдер сайысы)

Сөздер Атау
септік

Ілік
септік

Барыс
септік

Табыс
септік

Жатыс
септік

Шығыс
септік

Көмектес
септік

Байтеректің +
ескерткіш +
саябақтан +
Қонақ үйге +
театрды + +
Қалада
Астанамен +

Мақсаты: Оқушыларды белгілі бір тақырыпқа байланысты мақал айта білуге,
жасырылған жұмбақтың шешімін табуға үйрету.

Ұйымдастыру.
Сайыс басталмас бұрын әділқазылар алқалары сайланады.

Әрі қатты, әрі тәтті өмірге,
Келген жоқпыз кешке бекер еруге.
Тиістіміз болашақтың алдында
Тік түрегеп, тура жауап беруге.
Білікті бірді жығар,
Білімді мыңды жығар,-дегендей оқушылардың тапқырлығы мен ой-өрісін тексеру
мақсатында сайысымызды бастаймыз.

I-сайыс. «Танысу»
Сайысқа қатысушы топтар өздерін таныстырып, ұраның, төлбелгісін, атын

айтады.
ІІ сайыс. Кім жылдам?

Мақал-мәтелді аяқта

1. Балалы үй – базар, ...(баласыз үй – мазар)
2. Мектеп – кеме, ...(білім – теңіз)
3. Отансыз адам – ...(ормансыз бұлбұл)
4. Отан оттан да. ... (ыстық)
5. Ел іші – ... (алтын бесік)
6. Атаңның баласы болма, ... (адамның баласы бол)
7. Кісі елінде сұлтан болғанша, ... (өз еліңде ұлтан бол)
8. Адам тастай берік, ... (гүлдей нәзік)
9. Жүз сомың болғанша, ... (жүз досың болсын)
10.Досы жоқ адам – ... (тұзы жоқ тағам)
11.Құс – қанатымен, ... (ер – жолдасымен)
12.Бірлік бар жерде ... (тірлік бар)
13.Жері байдың ... (елі бай)
14.Еңбексіз өмір – ... (сөнген көмір)
15.Өмір – үлкен ... (мектеп)
16.Оқусызбілім жоқ, ... (білімсіз күнің жоқ)
17.Алтын алма, ... (білім ал)
18.Арман – адамға ... (қанат)
19.Ананың көңілі – балада, ...(баланың көңілі – далада)
20.Қонақ келсе – ...(құт келер)

ІІІ сайыс. Мақал – мәтел білгіштері
Белгілі бір тақырып бойынша көп мақал-мәтел айту. Әр топ тақырыбы

жазылған билетті таңдайды. Топта жауап болмаса, қарсыластарға мүмкіндік
беріледі.

1. Отан, ел, жұрт, жер
2. Отбасы, ата-аналар, үй
3. Білім, кітап, мектеп
4. Тіл, сөз
5. Достық, бірлік, ынтымақтастық
6. Еңбек, еңбекқорлық

ІV сайыс. Аудармашылар
Берілген тақырыптарға сәйкес мақал-мәтелді еске алу.

1.денсаулық. 2. жұмыс. 3.отбасы.
Бірінші топ
Кітап – білім бұлағы (Книга – источник знаний)
Көп сөз – күміс, аз сөз – алтын (Слово – серебро, молчание - золото)
Екінші топ
Көз – қорқақ, қол – батыр (Глаза боятся, руки делают)
Жүз сомың болғанша, жүз досың болсын (Не имей сто рублей, а имей сто друзей)
Үшінші топ
Істемеген тістемейді (Кто не работает, то не ест)
Желмен келген желмен кетер (Как пришло, так и ушло)
Төртінші топ
Жігіт жодасынан белгілі (Скажи мне, кто твой друг...)
Қыстың қамын жаз ойла, жаздың қамын қыс ойла (Готовь сани летом, а телегу
зимой)
Бесінші топ
Қойшыны таяғы асырайды, қасқырды аяғы асырайды (Волка ноги кормят)
Қазанға не салсаң, шөмішіңе сол ілінер (Что посеешь, то и пожнешь)

V сайыс. Сөзжұмбақ
Сөзжұмбақты дұрыс әрі жылдам шешу.
Мақал-мәтелдерді керекті сөздермен толықтыру, тор көздерді толтыру.

Берілген кестеде сөздер түрлі жолдармен жасалған: олар «сынады», оңнан солға
қарай, солдан оңға қарай, астынан үстіне қарай, үстінен астына қарай
жазылады.Сендердің тапсырмаларың – барлық сөздерді табу, оларды сызып,
қалған әріптерден жасырынған сөзді табу.

1. _ _ _ _ отбасынан басталады.
2. Отансыз адам – ормансыз _ _ _ _ _ _.
3. Ел іші – алтын _ _ _ _ _.
4. Білім – арзан, білу – _ _ _ _ _ _.
5. _ _ _ _ _ – білім бұлағы.
6. _ _ _ – қанатымен, ер – жолдасымен.
7.Бірлік бар жерде _ _ _ _ _ _ бар.
8.Еңбексіз өмір – сөнген _ _ _ _ _.
9.Көз – қорқақ, қол – _ _ _ _ _.
10. _ _ _ _ _ _ – кеме, білім – теңіз.
11. _ _ _ – бәйтерек, бала – жапырақ.
12. _ _ _ _ атасын білмеген – жетімдіктің белгісі.

О Т А Б Е С Қ Ы М

Б Ұ Н А К І К А Б

А Л Б Ұ Л Т І Т Қ

І М Ө К П А І Т Ұ

Р Б А Т С Л Р Т С

Е М Р Ы К І Е Ж А

К Т Е П Ы І Т А Т

Мақал – сөз __ __ __ __ __.

Қорытынды (Әділқазылар сөзі).
Марапаттау

Садуақасова Әлия Маратқызының «Музыка әлемі» тақырыбындағы сабақ
жоспары.

7-сынып
Тақырып: «Музыка әлемі» қайталау сабағы
Мақсаты: Білімділік:Қазақ халқының музыка, кино өнері туралы алған
білімдерін бекіту.
Дамытушылық: Оқушылардың сөйлеу, ойлау дағдыларын дамыту.
Тәрбиелік: Қазақ халқының музыка, кино өнеріне деген сүйіспеншіліктерін
арттыру.
Сабақ түрі: қайталау сабақ
Әдіс-тәсілдер: сұрақ-жауап, жұппен, өздік.
Көрнекіліктер: Қазақ әншілерінің суреттері, карточкалар.
Сабақ барысы:
І Ұйымдастыру
Амандасу, оқушыларды түгендеу.

- Қайырлы күн!
- Бүгін аптаның қай күні?
- Бүгін сәрсенбі
- Сәрсенбі қандай күн?
- Срсенбі сәтті күн.
- Қазір қай жыл мезгілі?
- Қазір қыс мезгілі.
- Қыс мезгілі туралы қандай өлең білесіңдер?
- Абайдың «Қыс» өлеңін білеміз.

Оқушыларға модуль бойынша сөздерді орыс тілінде сұрап, дұрыс жауап
берген оқушыны отырғызу.
духовный– рухани
радовать – қуанту
участвовать –қатысу
конкурс – байқау
известный – танымал
гордость – намыс
певец - әнші
исполнитель кюя – күйші
известный – атақты
личность – тұлға
торжественно – салтанатты
ІІ Қайталау сабақ

Тақтада көрсетілген қазақ жұлдыздарын анықтаған соң, олар туралы
қосымша сұрақ қою: М.Исабекова, Р.Рымбаева, Дос - Мұқасан, Домино,
Жігіттер тобы және т.б. Оқушылар білген мәліметтерін айтады.

ІІІ Сұрақ-жауап
- Есімше дегеніміз не?
- Есім сөздердің орнына қолданылатын сздерді есім сөздер деп атаймыз.
- Қандай жұрнақтар арқылы жасалады?
- ған/ген, қан/кен, ар/ер, р/с, шы/ші
- Қандай шақтар арқылы жасалады?
- Осы, өткен, келер шақ арқылы жасалады.
Тақтамен жұмыс

Тапсырма: нүктенің орнына тиісті есімшелердің жұрнақтарын қой:
Біл...ім – сол күй.Оқы...дарыңыз Құрманғазы туралы ма?Бұл әнді орында...
Әлібек Дінішев. Ақындар айтысы Қазақ Филармониясында бол.... «Жас қанат»
байқауына жас әншілер де қатыс... Құрманғазының алғашқы ұстазы – белгілі
күйші Ұзақ бол.... Айт...қаныңыз дұрыс болды.

Жұппен жұмыс
Оқушылар қиылған қағаздардан әншінің, не күйшінің атын дұрыс жинап,

кім екенін айтуы керек.
Асылбек Еңсепов, Құрманғазы Сағырбайұлы, Дина Нұрпейісова, Тәттімбет
Қазанғапұлы, Р.Рымбаева, Нұржамал Үсенбаева, Дос– Мұқасан, Мақпал
Исабекова, Ә.Дінішев.

«Кім жылдам?» эстафетасы.

Оқушылар берілген тақырып бойынша сұрақтар құрастырып, бір–біріне қояды.
1. «Күйшілер»
- Күй деген не?
- Күй – көне музыкалық шығарма, өнер туындысы.
- Күйлер осы заманға дейін қалай сақталған?
- Олар ауыдан ауызға көшіп, біздің заманымызға жеткен.
- Қандай күйшілерді білесің?
- Құрманғазы, Дина, Дулеткерей, Қазанғап, т.б. күй өнерінің шеберлерін

білемін.
2. «Әншілер»
Сергіту сәті «Кім жүйрік» эстафетасы.

Берілген сөздерден синонимдік қатар жасау керек.
І қатар ІІ қатар ІІІ қатар

1. Парыз Елорда Демалады
2. Қасиетті Отан Көне
3. Анықтау Әдемі Әйгілі
4. Дос Сыйлау Алғашқы
5. Мекен Кемеңгер Үлкен

Өздік жұмыс. 5 жолды өлең
Күйші
Белгілі, шешен
Ойнайды, тартады, жазады.
Күйші – домбырамен күйді тартты.
Домбыра.

Тест
«5» 10 сұраққа дұрыс жауап берсе
«4» 9-7 сұраққа дұрыс жауап берсе
«3» 6-5 сұраққа жауап берсе
«2» 1-4 сұраққа жауап берсе

1 Бұл күй қалай аталады?
А) Адай
Ә) Балалық шақ
Б) Хафиз
2. Бұл күйді қандай топ орындайды?
А) Ұлытау
Ә) Муз арт
Б) Дос –Мұқасан
3.Бұл әннің орындаушысы кім?
А) Н.Үсенбаева
Ә) Р.Рымбаева
Б) Р.Бағланова
4. Бұл әнді қандай топ орындайды?
А) Дос– Мұқасан
Ә) До–ми–но
Б) Муз арт
5. Бұл әнді кім орындайды?
А) Құрманғазы
Ә) Ұлытау
Б) Азия
6. Р.Рымбаева қай жерде дүниеге келді?
А) Ақмола
Ә) Семей
Б) Алматы
7. Құрманғазының күйін белгіле.
А) Кішкентай
Ә) Бұлбұл
Б) Салқоңыр

8. Д.Нұрпейісова 9 жасында кіммен танысады?
А) Ұзақ
Ә) Құрманғазы
Б) Дәулеткерей
9. «Біржан–Сара» операсының авторы кім?

А) М.Төлебаев
Ә) Ж.Шанин
Б) Ш.Қалдаяқов
10. Т.Қазанғапұлы қай жерде дүниеге келді?
А) Қарағанды
Ә) Орал
Б) Батыс Қазақстан
V Үйге тапсырма.
Өзінің сүйген әншісі туралы тұсаукесер жасау.
VІ Бағалау
Оқушылардың білімінтесттің қорытындысымен нәтижелеу.
Сабақтың тақырыбы. Қызыл кітап
Сабақтың мақсаты:
Білімділік: Қызыл кітаптың мазмұны мен қызметі туралы түсінік беру.
Дамытушылық: Ойлау шеберліктерін дамытып, жазылым жаттығу

жұмыстарын орындату арқылы қазақ тілінде ауызекі сөйлеу тілін дамыту.
Тәрбиелік: Өз бетінше жұмыс істеуге дағдыландыру, қоршаған ортаны аялап,

құрметтеуге, табиғатқа деген сүйіспеншіліктерін арттыру.
Сабақтың типі: жаңа білімді меңгерту
Сабақтың түрі: аралас сабақ
Сабақтың әдіс-тәсілі: проблемалық әдіс, көрнекілікті қолдану әдісі,

ситуациялық әдіс.
Сабақтың көрнекілігі: суретті плакаттар, техникалық жабдық, сөзжұмбақ
Сабақтың барысы:
І. Ұйымдастыру кезеңі
1. Сәлемдесу. Түгендеу.
2. Сабаққа дайындау.
ІІ. Үй тапсырмасын сұрау
Ойлы болсаң озып көр «Табиғатты қорғаңдар!» тақырыбына тұсаукесер

дайындап келу ,етістіктерді тауып, қай шақта тұрғанын айту.
Кімнің үй тапсырмасы ұнады?
Үйге берілген тұсаукесерден не үйрендіңдер?

ІІІ. Қызығушылығын ояту кезеңі (интерактивті тақтада «Қызыл кітаптың»
суреті).

ІV.Ой шақыру:
1. Тақтадан не көріп тұрсыңдар?
2. Бұл кітаптың түсі қандай?
3. Кітаптың түсі неге қызыл?

4. «Қызыл кітап» туралы не білесіңдер?
V. Жаңа сабақ
Сөздікпен жұмыс
Саны сирек – азаю – (көп)
Құрып бара жатқан – жойылу – (бар)
Қамқорлыққа алу – қорғау – (аялау)
Парақ – кітаптың беті
(дәптерлеріңе жазып алыңдар)

Бүгін осы кітап туралы білеміз, ол туралы айтып үйренеміз.
1974 жылы «Қызыл кітап» ашылған. Оның мақсаты – саны сиреп, құрып бара

жатқан аң, құстарды, өсімдіктерді қамқорлыққа алып, арнайы кітапқа тіркеу.
Мұндай кітапты «Қызыл кітап деп атайды». Оның қызыл және сары парақтары
бар.

Қызыл парағына құрып бара жатқан, сары парағына саны аз аң-құстар,
өсімдіктер жазылады. «Қызыл кітапта» сүтқоректі жануарлардың 62 түрі тіркелді.
Соның ішінде Қазақстанда тіршілік ететін 7 сүтқоректі жануар және 23 құстың
түрі бар.

«Адамдардың табиғатсыз күні жоқ, табиғаттың оны айтар тілі жоқ» деп ақын
жырлағандай, адам да – табиғаттың баласы.

(құрып кеткен жануарлар туралы қысқаша айтып кету, интерактивті тақтадан
көрсету «Стеллер сиыры, Туран жолбарысы, Дронт»)

Мәтінді қорытындылау:
Кітап қай жылы ашылған?
Мәтінде қандай кітап туралы баяндалады?
Қызыл кітаптың қандай беттері бар?
Кітаптың мақсаты не?
1-тапсырма: Көп нүктенің орнына тиісті етістіктерді қойып, сөйлемдерді

жазыңдар.
Арал теңізі ... . Ашылған теңіз түбінен миллиондаған тонна тұз ... . Тұз бүкіл

әлемге ... . Ондағы тоғайлар, жануарлар, шалғындар ... . Аралды қорғау үшін
қоғамдық комитет ... . Адам таза ауамен ... . Ағаштар ауаны ... . Сирек кездесетін
өсімдіктер мен жануарлар «Қызыл кітапқа» ... .

Керекті сөздер: құрылды, тазартады, енгізілген, демалады, таралады,
тартылып барады, құрып барады, ұшады.

VI. Ауызекі тіл сайысы. «Сөз көркі – мақал» дегендей, табиғат, қоршаған
орта тақырыбына қаншалықты мақал-мәтел білдіретін байқау.

VII. Ой толғаныс кезеңі:
Сөздерді пайдалана отырып, өз пікірлеріңді білдіріңдер.

Ия, жоқ, емес, келісемін (согласно), келіспеймін, басқаша ойлаймын, мүмкін
емес.

Үлгі: Жоқ, Алматының ауасы лас.
Алматының ауасы таза.
Атмосфера тазалығы – бүгінгі күннің басты мәселесі емес.
Қазақстанның ең үлкен көлі – Зайсан көлі.
Қазақ даласында құландар көп.
Қазақстанда бес-ақ қорық бар.
Қарағай Республикамыздың барлық жерлерінде кездеседі.
Алматыда жабайы алмалар көп.
Қарағай, шырша, қайыңдар Алтайда өседі.
VIII. «Табиғаттың панасы – біздің мына өзіміз» дей отырып, сурет

бойынша ат қойып, шағын мәтін құраңыз.
ІХ. Қорытындылау
Ойын – ой өсіреді.
3-тапсырма: Сұрақтарға ойланып, жауап берелік! (оқушылар бір-біріне сұрақ

қойып, жауап алады).
1. Табиғатты неге қорғау керек?
2. Өсімдіктер мен жануарларға қалай қамқорлық жасайсыңдар?
3. Мектеп, үй ауласындағы ағаштарды қалай қорғайсыңдар?
4. Өсіп тұрған гүлді жұлуға бола ма?
5. Үй жануарларына қалай көмектесесіңдер?
Бес жолды өлең
Кітап
Қызыл, мемлекеттік
Тіркеледі, енгізіледі, жазылады
1974 жылы «Қызыл кітап» ашылған.
Білім ошағы.

Табиғат
әдемі, тамаша, көркем
қорғау, аялау, тазалау
Табиғатты қорғау біздің міндетіміз.
Қоршаған орта
Х.Үйге тапсырма
Табиғаттың атынан адамдарға хат жазып келу (шағын шығарма).
ХІ. Бағалау
Оқушыларды қиынды қағаздар арқылы бағалаймын.
Кім көп қиынды қағаз жинаса, сол оқушыға жоғары баға қойылады.

Ақмола облысы Степногорск қаласындағы №6 гимназия мұғалімі
Қайыркенова Жанардың сабақ үлгісі.
Сабақтың тақырыбы: Сегіз қырлы, бір сырлы өнерпаздар.
Сабақтың мақсаты: а) білімдік: Өтілген тақырыптарды қайталау арқылы
оқушылардың меңгерген білімдерін тексеру, тиянақтау, бекіту.
ә) тәрбиелік: Қазақтың ұлттық музыка өнеріне өшпейтін мұра қалдырған
өнерпаздарды үлгі тұтуға, оларды қастерлеп, мақтаныш етуге тәрбиелеу.
б) дамытушылық: Логикалық ойлау қабілетін дамыту, өз ойларын жүйелеп айту
дағдысын қалыптастыру, сөздік қорын байыта отырып қазақ тілінде еркін
сөйлеуге жаттықтыру.
Сабақтың түрі: бекіту сабағы.
Сабақтың әдісі: сұрақ-жауап, әңгімелесу, сыни тұрғыдан ойлау.
Сабақтың көрнекілігі: Венн диаграммасы, тірек сызбалар, кәртішкелер,
семантикалық карта.
ТҚЖ (компьютер, мультимедиялық құрал)
Пәнаралық байланыс: Қазақстан тарихы, әдебиет, ән-күй.
Сабақтың барысы: 1) Ұйымдастыру кезеңі
а) сәлемдесу; ә) оқушыларды түгендеу;б) сұрақ-жауап;
2) Мұғалімнің кіріспе сөзі.

Балалар, сендер сал-серілер туралы не айта аласыңдар ?

Ой қозғау

Сал-серілік өнердің негізін салушылар

Дәстер сал

Дүйсен сері

Үлгілі ісін жалғастырған

Сегіз сері (Мұхамед Қанапия)

шәкірті

Біржан сал

мектебінен шыққан

Ақан сері Жаяу Мұса

Құпия сандар сырын ашу.

Ақан серінің шын аты?
Ол қайда туылған?
Әке-шешесі қандай адамдар болған?
Ол қайда оқыған?
Өлеңді неше жасынан бастап жазған және басты тақырыптары қандай?
«Ақ көйлек», «Алтыбасар» өлеңдері кімге арналады?
Не себепті ол Ақтоқтыға үйлене алмайды?
Ақан жастайынан неге құмар болады?
Құлагер қалай қаза табады?
Ақан серінің мектебінен шыққан серіктері.
Ақан серінің «Құлагер» деген өлеңінен үзінді
Ақан сері әрі ақын, әрі сазгер, әрі әнші болған екенін білеміз. Сендердің
назарларыңа оның «Мақпал» әнін ұсынамыз. Математикалық тәсілмен Құлагер
деген сөзге талдау жасау.
Ой толғаныс

Әкесі Тұрлыбай

20 жас

1865 жыл.

Лирикалық
туындылары

Лирикалық
әндерінің
кейіпкерлері

Біржан сал

Атасы
Қожағұл1831 ж.

Көкшетау обл.
Ербол деген жер

«Біржан-
Сара»

операсымектебі

Венн диаграммасын толтыру.
Сал Сері

Болжау стратегиясы
«Бүгінгі ұрпақтан хат»
Оқушылардың Ақан сері мен Біржан салға жазған хаттарын тыңдау.

Мен 21 ғасыр жастарының атынан сал-серілерді түсінбеген сол замандағы
халықты

Асқан талантының арқасында Біржан Арқада асқақ әншілік дәстүрін
қалыптастырады. Жаяу Мұса, Үкілі Ыбырай, Балуан Шолақ сияқты әнші ақындар
осы Біржанның шәкірттері. Бұларды да сегіз қырлы, бір сырлы өнерпаздардың
қатарына жатқызуға болады деп ойлаймын. Ал, қане, олар туралы не біледі
екенсіңдер бәйге ойыны арқылы тексеріп көрейік.
Бәйге
1. Жетісуда Ақан сері мен Біржан салдың шығармаларын таратушы-
2. Үкілі Ыбырайға: «Ауылда, үйде жүріп, өнер таппайсың, алысқа көз жібер»
деген
3. Баянауыл тауындағы Жасыбай көлінің жағасында туылған өнерпаз-
4. Балуан Шолақтың шын аты-
5. Жаяу Мұсаның атын алып қойған байлар-
6. Үкілі Ыбырайдың атақты әні-
7. Жаяу Мұса бұл қалада орысша оқыған-
8. С.Сейфуллиннің «Көкшетау поэмасындағы әнші, ақын әрі сазгер-
9. Жаяу Мұса туралы жазылған романның авторы-
10. Үкілі Ыбырайдың қандай тілді жақсы білген?
Келесі өнер иесі, өнер падишасы- Тәттімбет.
(Үлестірмелі қағаздар таратылады. Оқушылар сөйлемдер құрастырады.)

Айыптаймын Жақтаймын

Т.Қазанғапұлы- күйші-сазгер, халық аспаптық музыкасының классигі.
Ол Қарағанды облысы, Егіндібұлақ ауданында туған.
Тәттімбеттің 40-тан астам күйлері бар.
Тәттімбет тек күйші ғана емес, сөзге шешен, ақын, ұста, қоғам қайраткері болған.
Қазіргі кезде Тәттімбет күйлерін тамаша орындайтын кәсіпқой домбырашылар:
Ә.Хасенов, М.Хамзин, У.Бекенов.
Қазақ сазгерлерінің камералық аспаптық, симфониялық, опералық
шығармаларында Тәттімбеттің көптеген күйі қолданылады.
Шығарманың авторларын табу.
Үкілі Ыбырай«Сегіз келін»
Балуан Шолақ«Алтыбасар»
Ақан сері«Гәкку»
Жаяу Мұса«Сарыжайлау»
Тәттімбет «Ләйлім шырақ»
Біржан сал«Ақсиса»
Тест
11-сынып
1. Жетісуда туылып, Көкшетауда ер жеткен балуан кім?
а) Біржан сал
ә) Балуан Шолақ
б) Ақан сері
2. Үкілі Ыбырайдың ел арасында кең тараған әні қалай аталады?
а) «Қоштасу»
ә) «Сегіз келін»
б) «Гәкку»
3. Біржанның әкесінің аты кім?
а) Қожағұл
ә) Тұрлыбай
б) Орынбай
4. Ақан серінің сүйген қызы аты кім?
а) Ақлима
ә) Ақмарал
б) Ақтоқты
5. Нұрмағамбет Баймырзаұлының лақап аты қандай?
а) Біржан сал
ә) Балуан Шолақ
б) Ақан сері
6. Ақан сері неше жасынан өлең жазды?
а) 10-11

ә) 17-18
б) 19-20
7. Тәттімбеттің неше күйі бар?
а) 30-дан астам
ә) 40-тан астам
б) 10 шақты
8. Ресей патшасы 2- Александрдің таққа отыру тойына қандай өнерпаз барады?
а) Біржан сал
ә) Балуан Шолақ
б) Тәттімбет
9. Атсыз жүріп, ел аралаған әнші кім?
а) Біржан сал
ә) Балуан Шолақ
б) Жаяу Мұса
10. Кәсіпқой домбырашы У. Бекенов кімнің күйлерін орындап жүр?
а) Үкілі Ыбырай
ә) Балуан Шолақ
б) Тәттімбет
11. Ақан сері кімнің мектебінен шыққан?
а) Біржан сал
ә) Балуан Шолақ
б) Жаяу Мұса
12. «Сегіз келін», «Көкшетау», «Сарын». т.б. әндердің авторы кім?
а) Үкілі Ыбырай
ә) Балуан Шолақ
б) Біржан сал
Қорытынды.
Семантикалық картаны толтыру.

өнерлері

өнерпаздар
Біржан сал
Ақан сері
Тәттімбет
Үкілі Ыбырай
Балуан Шолақ
Жаяу Мұса

Түртіп алу стратегиясы.
Не білдім? Нені білгім келеді? Маған не жұмбақ?

Үй тапсырмасы: «Сегіз қырлы, бір сырлы өнерпаздар» тақырыбы бойыншашағын
шығарма жазу.
I. Сабақтың тақырыбы: Туып-өскен жер қымбат
II. Сабақтың мақсаты: а) білімдік : Оқушылардың Қазақстан туралы алған
білімдерін тиянақтау. Отан туралы әңгіме, өлең арқылы білімдерін толықтыру.
ә) тәрбиелік : Отанды қорғауға, туған жерді қадірлеуге тәрбиелеу, яғни
патриоттық сезімін оята отырып, елге, тілге сүйіспеншілігін арттыру.
б) дамытушылық. Сөздік қорын молайту, өз ойын тиянақты жеткізуге, қазақ
тілінде ауызекі сөйлей білу әрекеттерін жетілдіру.
ІІІ. Сабақтың түрі : бекіту сабағы.
IV. Сабақтың әдісі: әңгімелесу, сұрақ-жауап т.б.
V. Сабақтың көрнекілігі: тірек- сызбалар, кәртішкелер, плакат, ТҚЖ
(компьютер, мультимедия құралы).
VI. Сабақтың барысы: 1) Ұйымдастыру кезеңі.
ә) сәлемдесу.
б) сұрақ- жауап.
2) Балалар, бүгінгі біздің сабағымыздың тақырыбы:
«Туып-өскен жер қымбат» деп аталады.
Сабағымыздың мақсаты: Туған жеріміз Қазақстан туралы алған білімімізді
тиянақтау.
Ең алдымен, өтілген тақырыптарды қайталай отырып, алған білімімізді мына
тірек-сызба арқылы қорытындылап көрейік.

Туған жер

Қазақстан

Мемлекет
тік

тіл

Астана

Табиғаты

Туған қалам

Отбасым
Мектебім Қалам

Ал енді, туған жер туралы айта отырып, келесі сұрақтарға жауап беріп
көріңдерші.
Проблемалық сұрақ
Туған жер біз үшін неге қымбат?
Балалар, туып-өскен жер дегенде қандай сөздер бірден естеріңе түседі?
Сайыс.Екі оқушы шығып, «Біздің ауыл» мәтіні бойынша бір-біріне кезекпен
сөйлемдер айтады. Шарт бойынша оқушылар бір-бірінің сөйлемдерін аяқтауға
тиіс).
Құпия сандар.(Сандардың артынан суреттер шығады, ол суреттердің
жанында тапсырмалары бар).

Сәйкестігін тап.
1.Отан оттан 1. түні де ыстық
2. Ел іші2. басталады
3. Туған жердің күні де ыстық 3. елі де сүйекті
4. Туған жердің жері де көрікті4. да ыстық
5. Отан отбасынан 5. алтын бесік
6. Отансыз адам 6. ормансыз бұлбұл
Жазба жұмысы.
Семантикалық карта толтыру
Тапсырма.Сөйлемдер құрастыру.
Отан дегеніміз адамның туып-өскен жері, атамекені.
Қазақ елінде тұратын адамдардың Отаны-Қазақстан Республикасы.
Республикада 131 ұлт пен ұлыстың өкілдері тұрады.
Қазақстанда 14 облыс, 85 қала, 160 аудан бар.
Қазақстанның бас қаласы – Астана
Қазақстан Республикасының мемлекеттік тілі – қазақ тілі.
Мен туған жерімде жақсы көремін.
Сұрақ-жауап
«Отан» өлеңі (М.Мақатаев)

түнін гүл
Сүйемін күнін тілін

Өзен үнін
тау жәндігін

Жұмбақ
Алып кілем,
Гүлге толы
Үсті кілең.
жер

Жаңылтпаш
Сыныпта ақ бор бар,
Көк бор бар,
Көп бор бар.

Метаграмма
«к»- деп егер
бастасаң,
Шомыласың суына.
«ш»-деп егер
бастасаң,
Жазда аунайсың
құмына.

Деңгейлік тапсырмалар (Тапсырмалар оқушыларға таратылады, олар өздері
деңгейіне қарап тапсырмаларды орындайды).

о
қ
у
ш
ы
л
а
р

баспалдағы
Қорытынды
Тест (компьютерде орындалады)
Оқулықпен жұмыс
..., сен кімнің баласысың?
Атамның баласымын
Өзің кімсің?
Орыспын
Қайда тудың?
Степногорскіде тудым.
Отаныңды білесің бе?
Білемін, менің Отаным-Қазақстан. Мен Қазақстанда туып-өстім. Бұл жерде менің
ата-анам, туыстарым, достарым тұрады. Қазақ жері өте әдемі және бай.
Ержеткенде Отаныңа қызмет етесің бе?
Барлық күш-жігерімді Отаныма арнаймын!
Не үшін?
Өйткені ол менің перзенттік борышым.
Үй тапсырмасы: «Туған жер» тақырыбы бойынша шағын әңгіме құрастыру.
Қуанған сенің алғаш қадамыңа
Күш берген, талпындырған талабыңа
Сенемін ақта мынау туған елдің,
Азамат боп қызмет ет Отаныңа.
Мейірман Дәулетбаев

Тақырыбы: Қазақстанның жануарлар әлемі
ІІ. Мақсаты: а) Білімділік:Қазақстан туралы алған білімдерін қайталай отырып,
Қазақстанның жануарлар әлемімен таныстыру;б) тәрбиелік:Оқушылардың еліне,
туған жерінің табиғатына деген сүйіспеншілігін арттыру және саналы, тәрбиелі
азамат болып қалыптасуына әсер ету;
в) дамытушылық:сөздік қорын байыту, қазақ тілінде ауызекі сөйлесуге
дағдыландыру.
III. Сабақтың түрі: жаңа білім беру сабағы.
IV. Оқыту әдіс- тәсілдері: түсіндіру, әңгімелесу, сұрақ-жауап, іздену, тыңдалым.
V. Сабақтың көрнекілігі:интерактивті тақта.
ҮІ. Сабақтың пәнаралық байланысы: тарих, дүниетану.
VII. Сабақтың барысы:1.Ұйымдастыру кезеңі:
А) сәлемдесу; Ә) оқушыларды түгендеу; Б) сұрақ- жауап.
2.Кіріспе бөлім.
Мұғалім:Құрметті оқушылар, мен бүгінгі сабағымызды атақты ақындарымыздың
бірі – Мұқағали Мақатаев ағамыздың өлеңімен бастағалы отырмын.

Мен оның түнін сүйем, күнін сүйем,
Ағынды өзен, асқар тау, гүлін сүйем,
Мен оның қасиетті тілін сүйем,
Мен оның құдіретті үнін сүйем.

- Бұл өлең не туралы?
-Отан дегеніміз не?
-Сендердің туып- өскен жерлерің қалай аталады?
-Біздің еліміз қандай?
- Біздің еліміз - бай әрі қуатты ел. Мұнда барлық халық еркін өмір сүреді. Біздің
еліміздің балалары бақытты.
Қазақстан – әлемдегі ең ірі астықты мемлекеттердің бірі.
-Балалар, біз сендермен қазақ тілі сабақтарында Отанымыз туралы көп
әңгімелесеміз, енді осы тақырыпқа байланысты рөлдік жағдаят өткізейік.

Рөлдік жағдаят
Сендер поезбен Алматыдан келе жатырсыңдар. Купеге
басқа елдің азаматтары кірді. Танысып, олардың
сұрақтарына жауап беріп көріңдер.

Сонымен, балалар, біздің Отанымыз-тәуелсіз мемлекет. Біздің өз теңгеміз,
рәміздеріміз бар.
Мен сендердің назарларыңа «Көк тудың желбірегені» атты бейнематериал
ұсынамын. Бейнематериал
Осы бейнематериалды көріп,сендердің жүректеріңде қандай сезімдер пайда
болды?Біз кімдермен, немен мақтан ете аламыз?
Әрине, балалар, біз керемет жерде тұрамыз. «Туған жеріміз» тақырыбы бойынша
Блиц- турнир ойынын өткізейік.

1) Республикамыз үлкен, табиғаты..., жері кең әрі ... .
2) «Жері байдың- елі бай»,- ... ... .
3) Қазақстан жерінде көмір, мұнай, темір, ...,... ...
4) Табиғат- асыл ... .
5) Біз табиғатты сүйе ... ... .
6) Оларды... ... .

Негізгі бөлім.
Қазақстанның осындай таулары мен жазықтарында, өзен мен көлдерінде

әртүрлі жануарлар мен аң, құстар мекендейді. Бүгінгі жаңа сабағымыздың
тақырыбы: Қазақстанның жануарлар әлемі
Мақсатымыз:Қазақстанның жануарлар әлемімен таныстыру.
Жаңа сөздер:
Омыртқалы жануарладың- позвоночные животные
Сүтқоректілер- млекопитающие
Жуық- приблизительно
Бауырымен жорғалаушылар - пресмыкающие
Қосмекенділер-земноводные
Балық тәрізділер-рыбообразные
Жәндік түрлері - виды насекомых

таулар өзендер көлдер жазықтар

Қазақстандағы



78

Тыңдалым.
Қазақстан жерінде алуан түрлі жыландар кездеседі.-
Мұнда омыртқалы жануардың 835 түрі бар.+
Соның ішінде ағаштардың 180 түрі, қояндардың 500-ге жуық, балықтардың 52-сі
тіршілік етеді. -
Тек жәндік түрлерінің өзі-ақ 30 мыңнан асады.+
«Кім тез» ойыны
Аңдарды зерттеу орталығы
Аңдар

Аңдар - терісі жүнмен жабылған жануарлар. Сиыр, түйе, ит, мысық, жылқы,
маймыл, піл және кішкентай тышқан - мұның бәрі аңдар. Бірақ біз оларды жабайы
және үй жануарлары деп атауға үйренгенбіз.

Аңдар балаларын сүтпен қоректендіреді. Сондықтан оларды сүтқоректілер
дейді. Табиғатта өз бетімен тіршілік ететін жануарларды жабайы аңдар деп
атайды. Адамдар күтіп бағатындарын үй жануарлары дейді.

Сүтқоректілер

Жәндіктерді зерттеу орталығы
Жәндіктер
Жәндіктер - үш жұп аяғы бар жануарлар. Олардың денесі үш бөліктен- басы,
денесі, аяқтарынан тұрады.
Жер бетінде неше түрлі жәндіктер өте көп. Олар топырақта, суда, ауада,
өсімдіктер денесінде, ыстық және суық жерлерде тіршілік етеді.
Жәндіктердің адамға пайдалылары және зияндылары бар. Аралар бал жинайды.
Құмырсқалар, қоңыздар топырақты қопсытады. Зиянды жәндіктерге колорадо
қоңызы, орамжапырақ көбелегі, шыбын, маса жатады.

Аңдар

Сиыр, түйе, ит,
мысық,жылқы, маймыл,
піл және кішкентай
тышқан

терісі жүнмен, қылмен
жабылған жануарлар

Жабайыжануарлар Үйжажануарлары

Балықтарды зерттеу орталығы
Балықтар

Балықтар әртүрлі болады. Олардың өте үлкендері де,майдалары да бар. Олар өзен,
көл, теңіз, мұхит суларында тіршілік етеді.
Балықтар желбезектерімен тыныс алады. Олардың жүзу қанаттарымен құйрығы
бар. Балықтың денесі жылтыр қабыршақтарымен жабылған.
Қанаттарының және құйрығының көмегімен суда жүзеді.
Балықтар уылдырық шашады. Уылдырық - бұл балықтардың жұмыртқасы.

желбезектерімен (жабрами)
жүзу қанаттары(плавников)
жылтыр қабыршақтарымен (сколькой чешуей)

уылдырық шашады (икры
мечут)
шабақтар (мальками)
желбезектерімен (жабрами)

тіршілік етеді.

Жәндіктер

Зиянды пайдалы

Аралар
Құмырсқалар
Қоңыздар
Колорадо
қоңызы,
Орамжапырақ
көбелегі
Шыбын
Маса

үш жұп
аяғы бар
жануарлар

денесі үш
бөліктен
тұрады

суда

ауада

Өсімдіктер
денесінде

Суық

Ыстық

топыра
қта

жүзу
қанаттары мен
құйрығы

жылтыр
қабыршақтарымен

уылдырық

Құстарды зерттеу орталығы
Құстар
Құстардың екі қанаты және екі аяғы бар. Денесі қауырсындармен жабылған.
Қауырсындары құстарды суықтан, ыстықтан қорғайды. Құстардың түрі көп.
Олардың бәрі де ұя жасап, жұмыртқа салады. Жұмыртқадан балапан басып
шығарады. Бүкіл жаз бойы құстар балапандарын қоректендіреді. Балапандарына
түрлі ұсақ жәндіктерді тасиды. Осы кезде олар көптеген өсімдіктерге зиянды
жәндіктерді құртады. Сол арқылы олар табиғатқа пайда келтіреді.
зиянды жәндіктерді (вредных насекомых)

екі қанаты және
екі аяғы

Балапан
шығарады

ұя жасап,
жұмыртқа салу

қауырсын
дар

балапандарын
қоректендіреді

түрлі ұсақ
жәндіктерді
тасиды

зиянды жәндіктерді
құртады

табиғатқа
пайда
келтіреді

Венн диаграммасын толтыру
Құстармен аңдар
Жәндіктер мен балықтар
INSERT әдісін қолдану
Қорытынды бөлім:
...,,,,..,,...
,,,,.. ,..,,,,...п=н

Отан
Мұқағали Мақатаев

Бар жәндігін сүйемін қыбырлаған,
Бәрі маған: «Отан!» деп сыбырлаған
Жаным менің кеудемді жарып шық та,
Бозторғайы бол оның шырылдаған.

Отан, Отан!
Бәрінен биік екен.
Мен оны мәңгілікке сүйіп өтем...

Үй тапсырмасы: 105 бет, 2-тапсырма. Сөйлемдерге сұрақтар құрап жазу.
Бағалау.

Жануарлар
әлемі

Құстар Балықтар Жәндіктер Аңдар

Қарлығаш
Арыстан
Шортан
Алабұға
Бұлбұл
Құмырсқа
Көбелек
Саршұнақ
Маймыл

Қорытынды

ХХІ ғасыр – қарыштап дамыған білім ғасыры. Бүгінгі жастардың өмірдің
өзінен үйренері көп-ақ. Сондықтан олар мұғалімге, оның өткізген әрбір сабағына
сыни көзбен қарайды. Оларды таңдандыру, қызықтыру үшін әрбір сабақ жаңалық
болуы керек. Ол мұғалімнің көп ізденісін қажет етеді. Осы орайда, С.Көбеевтің
«Әрине алғырлық та, тапқырлық та, ептілік те, икемділік те, табандылық та қажет.
Бұлар оқытушының беделді болуының құралы болуға тиіс. Халық оқытушыны
өзінің шын досы, ақыл айтар данасы, қараңғы да сәуле шашар шам-шырағы  деп
білу керек. Мұның үшін оқытушы ең алдымен өз оқушыларының алдында беделді
болуы қажет. Оның бір негізгі шарты – оқытушының өз дәрежесін  жақсы
меңгерген адам болуы былай тұрсын, оның сабаққа жақсы дайындалуы керек», –
деген ұстанымдары қазіргі ұстаздардың бейнесін де көрсететіп отырғаны анық.

Оқу материалдарын оқушының жас ерекшеліктеріне орай таңдау – олардың
мұны толық игерулеріне септігін тигізетіні анық. Ғылым мен техниканың,
педагогикалық инновация мен технологияның соңғы жетістіктерін оқушыларға
саралап беру мұғалімнің шеберлігін көрсетері анық. Танымдық тақырыптағы
материалдар көбірек орындалса, білімнің де құндылығы арта түсер еді.
Оқушыларды қазақ халқының рухани байлығы мен заманауи біліммен
қаруландыру – ұстаздың айнымас мақсаты.

Тәрбиелік қуаты берік білім халықтың болашақ даму бағытын өзі
айқындауына жол ашады. Ал бұл мемлекеттік тілдің оқытылу сапасы мен оның
ұйымдастырылуының түпкі нәтижеге сәйкестік деңгейіне тікелей қатысты. Бұл
тілге ұлттық ділдің бірден-бір тетігі, тірегі, тіні деп қарауды қажет етеді. Оның
үстіне тіл – таным құралы, тіл арқылы адам дүниені танып біледі, барлық білімді
сол арқылы игереді. Жалпы білім беретін мектептің басты мақсаты – дара
тұлғаның дамуына мүмкіндік жасау болса, сол тұлғаның басты көрсеткіші –
сөйлеу әрекетін еркін меңгеруі, өз ойын ашық айта алуы ғана емес, сонымен қатар,
оның өзіндік сөйлеу стилінің қалыптасуы. Қазіргі қазақ тілі сабақтарында тілдік
қатынас жасау мәселесіне басымдылық берілуі – тілдің адам болмысы мен
бірлігіне сүйеніп жасалған жаңа қадам.

Оқытудың дәстүрлі өнімсіз стилін ығыстыру және оқушылардың танымдық
белсенділігі мен өзіндік ойлауын қамтамасыз ететін жаңа дамытушы, сындарлы
білім беру үлгісіне көшу әлемдік білім берудің стратегиялық бағыттарының бірі
болып табылады.

Сонау ХХ ғасырдың басында Жүсіпбек Аймауытов: «Сабақ беру –үйреншікті
жай ғана шеберлік емес, ол – жаңадан жаңаны табатын өнер» деген екен.
Сондықтан, қазіргі таңдағы педагогика жаңалықтарын, қазіргі қолданып жүрген
пән ерекшелігіне қарай қолдана білу – оқыту мақсатына  жетудің бірден-бір
жолы.

